
NATIONAL ASSEMBLY OF 
SEYCHELLES 

 
 

Monday 27th November 2023 
 

The Assembly met at 0901am 
 

National Anthem 
 

Moment of Reflection 
 

Mr Speaker in the Chair 
 
 
MR SPEAKER 
Bonzour Manm Onorab. 
Bonzour bann zofisye 
Lasanble. Bonzour nou piblik 
ki pe swiv nou. Mersi pour 
zwenn nou ankor enn fwa 
pour nou travay lasemenn. E 
parey labitid, parey sa 2 
dernyen semenn, nou annan 
en kantite travay devan nou.   

Permet mwan de pti 
obzervasyon avan nou al dan 
biznes ki nou annan devan 
nou. Premye mon le zis dir en 
mo pour nou piblik pour mon 
labsans semenn pase; parey 
Manm I konnen, mon ti pe 
prezid en rankont 
Lasosyasyon Parlmanter 
SADC. 

 E mon remersye Onorab 
Esparon, Onorab Bistoquet e 
Onorab Aglae pour akonpanny 
mwan dan sa vizit.  Sa bann 
konferans rasanbleman an 
deor Sesel, I kout Lasanble 

bokou. I en fardo. I kout nou 
an term letan.  

Bann Manm ki pa’n la 
par egzanp pour deliberasyon 
lo Bidze, zot kestyon ki zot ti’n 
kapab anvi demande pour zot 
piblik, e pour mwan menm 
mwan I kout mwan bokou, an 
term sa deplasman, e 
laranzman ki bezwen ganny 
fer.   

Me selman mon le zis dir 
nou piblik, ki i annan en 
benefis pour Lasanble, akoz I 
fer nou parti en pli gran 
rasanbleman parlmanter e 
nou aprann en kantite; nou 
konn en kantite ki pe pase dan 
larezyon. E nou ganny sans 
kontribye e etablir en pe 
korperasyon lo bann 
deroulman, ki kapab annan 
konsekans pour Lasanble. So 
mersi bokou pour zot 
konprenezon. 
 Dezyenm, mon’n 
okouran sityasyon ki’n 
devlope ki konsern en 
konfrontasyon 2 Manm 
Lasanble.  Mon pour demann 
konprenezon tou Manm la, ki 
premye; mon pran sa 
sityasyon serye me mon 
bezwen letan pour mwan 
etidye levidans, pour regard 
sirkonstans, pour demann 
konsey kot I neseser e pou get 
bann regleman nou Lasanble 
ki egziste ki kapab aplike lo la.  
So, mon demann zot 
konprenezon.  

Mon pou pran sa avek 
tou vites ki posib e mon a fer 
en deklarasyon lo la osi vit ki 
mon kapab fer li.  Mersi pour 
zot konprenezon.  
 Trwazyenm pwen, mon ti 
a kontan apel bann Leaders 
Lasanble pour en rankont 
Assembly Business Committee 
ozordi lunch time midi edmi, 
zis konman nou fini avek sa 
premye bomaten kestyon lo 
budget dan Komite.   

E rezon pour sa, se pour 
nou prepar konmansman 
schedule pour bann Lalwa ki 
nou bezwen pran.  Zis pou nou 
kapab dir nou manm osi vit ki 
posib, ki Lalwa nou pou 
konmans pran dan bann 
premye zour, pour zot kapab 
konmans prepare. 

 E pour nou etablir en 
schedule osi konpreansib ki 
posib, lo bann Lalwa ki reste 
pour nou travay lo la avan nou 
terminen sa lannen.  

Donk, mon demann 
bann Assembly Business 
Committee Members pour 
raporte silvouple midi edmi osi 
vit ki posib.  

Tre byen. Pour nou al 
dan en lot size ase senbolik, 
komemoratif, Madanm Clerk 
in enform mwan ki nou annan 
en laranzman pour fer 2 
prezantasyon bomaten lo 
Lazournen Bann Dimoun Ki 
Annan Difikilte Tande. 

 E in annan laranzman 
ki’n ganny fer pour sa bann 

mesaz ganny transmet dan 
sign language. E mon krwar sa 
I en lide enteresan, akoz mon 
krwar Lasanble I bezwen 
prepar li pour li kapab 
konsider ki mannyer nou pou 
fer kominikasyon Lasanble pli 
aksesib pour bann dimoun ki 
pa tande. 

 E sa premye lokazyon, I 
ava zis en moman pour nou 
kapab annan en premye tes lo 
sa kalite kominikasyon.   

Donk, mon annan gran 
plezir pour mwan envit 2 
Manm pour koz lo lapar 
Lasanble. E mon pou les zot 
pas mesaz ki nou annan pour 
nou piblik, e pou bann 
dimoun ki konsernen.   

E mon ti a kontan 
premye donn Onorab 
Sylvianne Lemiel laparol, pour 
pas en mesaz lo lapar 
Lasanble.  Onorab Lemiel, ou 
annan la parol. 
 
HON SYLVIANNE LEMIEL 
Mersi Mr Speaker.  Bonzour 
tou Manm Onorab, tou 
dimoun a lekout, e en bonzour 
spesyal pou tou bann dimoun 
sourd.  
 Mr Speaker, I en loner 
pour mwan de lapar mon 
Caucus pour mwan pas en 
mesaz solidarite avek bann 
dimoun sourd, alokasyon zot 
Lazournen ki ti an Septanm 
me isi Sesel, zot pe selebre sa 
lasemenn pandan mwan 
Novanm.   

Mr Speaker, tenm sa 
lannen pour Lokazyon 
Lazournen Bann Dimoun 
Sourd i, “En monn kot dimoun 
sourd I kapab kominike 
partou kot zot ete.”   

Sa tenm li menm, I dir 
bokou. E I fer nou reflesir, ki 
kantite nou’n akonplir.  E kwa 
ankor ki reste pou fer konman 
en sosyete e nasyon, pour nou 
amelyor lavi bann dimoun ki 
annan problenm tande, 
oubyen ki sourd.   
 Ozordi, en zanfan ki 
sourd, I kapab al lekol parey 
en zanfan ki napa en 
dezabilite. Byensir, sa I pa 
vedir ki napa en defi. I annan 
ankor bokou ki kapab ganny 
fer pour zot.   

Zis pour nonm enn 
enportan, se akse a 
lenformasyon dan lalang siny.  
Regard par egzanp SBC, 
nouvel ti merit annan en 
dimoun ki pe tradwir li an 
lalang siny.  Sa, ti a kit bann 
dimoun azour avek 
lenformasyon, e osi maksimiz 
zot kontribisyon dan 
lasosyete.  
 Mon mesaz pour sa 
lokazyon, e ki dimoun ki pa 
tande, I merit annan menm 
drwa parey nenport ki 
endividi. I enportan ki zot 
annan akse avek ledikasyon, 
lekipman, e osi lenformasyon 
dan zot lalang siny, pour ki zot 
kapab byen enformen e osi 

anmenn kontribisyon pozitiv 
dan lasosyete.   

Dimoun sourd zot annan 
bokou talan, espesyalman an 
sa ki konsern zot fason 
kominike, ki pour bokou nou, 
sa i ankor en defi e osi nou pa 
ankor pran responsabilite 
pour aprann.  

Tou dimoun ki pe viv 
avek sa dezabilite, I devre 
ganny sans pour partisip 
aktivman dan devlopman nou 
pei.  Mon ankouraz nou tou 
pou fer en zefor, aprann sa 
langaz siny, sa i a fasilit 
kominikasyon e osi 
lepanouisman bann dimoun 
sourd.   

I osi enportan ki paran ki 
annan zanfan ki sourd, i vin 
devan e partisip dan 
devlopman zot zanfan.  
 An terminnan Mr 
Speaker, mon lans en lapel 
avek bann dimoun ki pe viv 
avek en tel abilite spesyal, 
pour pa les sa anpes zot bouze 
e progrese dan lavi.  Mersi Mr 
Speaker.  
 

(APPLAUSE) 
 
MR SPEAKER 
Mersi Onorab Lemiel. Prezan 
mon annan plezir donn laparol 
Onorab Doyace Porice pour en 
mesaz.   
 
HON DOYACE PORICE 
Mersi Mr Speaker. Bonzour Mr 
Speaker, e tou bann Manm 

Onorab e tou mon’n a lekout.  
En bonzour spesyal pou bann 
dimoun sourd.   

Mr Speaker, alokasyon 
Lasemenn Enternasyonal 
Pour Bann Dimoun ki annan 
Problenm Tande, mon swet zot 
bonn fet komemorasyon 
lasemenn dimoun ki nou an 
Kreol nou de kriy zot koman 
bann dimoun sourd.   

Mon swete ki zot a 
touzour kontinyen mazin 
pozitiv e reste determinen dan 
tou sa ki zot anvizaze fer, 
menm si zot annan en abilite 
spesyal.  

Mon apresye e kontan ki 
lasosyete i osi mazin zot 
pozitivman, e otan ki posib, 
kontinyen enkli zot dan nou 
lavi toulezour, pour zot 
kontinyen partisip dan 
devlopman sosyoekonomik 
nou pei.  

Ki Bondye I kontinyen 
beni zot a sak moman zot lavi.  
Lo non Caucus LDS e lo non 
distrik Baie Ste Anne e tou 
Seselwa an zeneral, nou swet 
zot bonn fet. Mersi. 
 

(APPLAUSE) 
 
MR SPEAKER  
Mersi Onorab, e mersi tou le 
de manm pour zot mesaz.  Sel 
keksoz ki mon a dir ki dan 
mon leker, mon swete ki sa 
lokazyon ki mon dir i tre 
senbolik, i pa zis en lokazyon 
izole, me ki en konmansman, 

en pratik.  Mersi bokou. Nou a 
prosede avek nou biznes 
Lasanble.  
 
DEPARTMENT YOUTH & 
SPORT 
 
MR SPEAKER 
Madanm Raporter mwan 
demann ou pou apel Minis ek 
son delegasyon pour nou 
travay dan Komite lo Bidze. 
Nou a pas dan Staz Komite.  
 Bonzour Minis pour 
Lazenes, Sport ek Lafanmir, 
Marie-Celine Zialor.  Bonzour 
egalman akote Minis, Sekreter 
Prensipal pour Lazenes ek 
Spor, Mr Ralph Jean-Louis, e 
Madanm Patricia Ciseau, 
Financial Controller dan sa 
Minister.   

E egalman avek nou se 
Sekreter Deta pour Finans, Mr 
Patrick Payet ki zwenn nou 
ase souvan. Mersi pour zot 
prezans.  
 Nou a pran Bidze 
Minister Lazenes, Sport ek 
Lafanmir ki lo paz 220 ziskan 
234 dan Budget Book pour en 
total R46 milyon, 807 mil.  
Minis, nou a apel ou pou fer 
prezantasyon sa Bidze 
silvouple.  
 
MINISTER MARIE-CELINE 
ZIALOR 
Mersi Mr Chair. Bonzour Mr 
Chair avek ou lekip, bonzour 
sa 2 Leaders dan bonzour, 
sorry, bonzour.  E bonzour tou 

bann dimoun ki a lekout. Mon 
mazinen Mr Chair, premye 
mon ti a kontan nou pran 
Bidze pour Departman avan 
Youth and Sports, avan pour 
Departman Lafanmir. Manda 
prensipal Departman Lazenes 
ek Sports Mr Chair, I pou 
devlop policy ek Lalwa ki 
ankadre sa 2 sekter ki I 
deservi. 

I osi responsab pour 
sirvey lenplimantasyon, pou 
fer evalyasyon lo 
lenplimantasyon e desid lo 
bann revizyon kan I neseser 
pour policy ek Lalwa. 

 Nouvo dan manda 
Departman Lazenes ek Spor 
Mr Chair, se pour develop e 
mentenir bann kolaborasyon 
ek relasyon avek lezot antite 
nasyonal, e osi enternasyonal 
dan sa 2 domenn.  

Bidze ki nou a pe 
demann Lasanble pour 
aprouve pour sa departman, i 
16.473 milyon pour lannen 
2024, ki reprezant en 
logmantasyon 15poursan 
ouswa 2.114 milyon an plis ki 
2023.   

Sa Bidze Mr Chair, I osi 
enkli Bidze Sekretarya Minis. 
E avek sa Mr Chair, mon a 
konklir mon lentrodiksyon.  
Mersi.  
 
MR SPEAKER 
Mersi.  Wi, Manm in remarke 
ki Minis in koz lo Bidze 
Lazenes avek Sport, e 

efektivman nou annan zis 
delegasyon Lazenes ek Sport 
devan nou la.  So, nou pou 
bezwen separ Bidze sa 
Minister an sa 2 diferan 
departman.  E nou a pran zis 
sa departman Youth ek Sports. 
  

E mon demann enn pti 
leskiz madanm Ruth Pool, ki 
mon pa’n rekonnet ou dan 
konmansman.  Bonzour e 
byenveni madanm.   
 Nou a konmans avek 
Bidze pour sa departman. nou 
pou donn li apepre 40 minit 
pour sa departman.  Onorab 
Zialor ou annan premye 
kestyon. 
 
HON NADDY ZIALOR 
Mersi Mr Chair. Bonzour Mr 
Chair. Bonzour Minis ek ou 
lekip, e bonzour tou dimoun a 
lekout.  Minis, briyevman dan 
ou lentrodiksyon ou’n nonm 
youth, ou’n nonmen ki ou 
departman I deal avek bann 
policies.  So letan mon get dan 
Budget Book, strategic 
priorities pou 2024 ziske 2026, 
enn bann target se, kree 
awareness pou nouvo Youth 
Policy ki pe vini. 

 E mon konnen ki 
pandan sa lannen, sirtou 
dernyerman pour Youth 
Festival, in annan pa mal 
konsiltasyon ki’n ganny fer 
konsernan sa nouvo policy ki 
pou vini pour 2024.   

Eski ou kapab petet a sa 
staz, enform nou Lasanble, 
kan ki Departman Lazenes pe 
mazinen met sa nouvo policy 
an aplikasyon e ki bann sekter 
kle ki pou ganny ranforsi dan 
sa policy? Mersi Mr Chair.  
 
MR SPEAKER 
Mersi Onorab Zialor.  Minis, 
larepons. 
 
MINISTER MARIE-CELINE 
ZIALOR 
Mersi Mr Chair.  Mon a 
demann Sekreter Prensipal 
pour pran sa kestyon. 
 
MR SPEAKER 
Sekreter Prensipal? 
 
PS RALPH JEAN-LOUIS 
Mersi Mr Chair; bonzour Mr 
Chai;, bonzour tou manm 
Onorab, e bonzour tou 
dimoun ki pe a lekout.   
 Premyerman Youth Policy 
I ankor pe ganny revize e nou 
espekte termin sa travay 
boner lannen prosenn.  Rezon 
se akoz nou’n le fer plis 
konsiltasyon, e nou’n anvi 
elarzi group dimoun ki nou 
targete. e nou pa pe kit 
personn deryer. 

 E nou konnen dernyen 
Youth Policy ti annan 12 
priority areas e bann gran 
kestyon ki ganny demande, 
eski  nou ankor bezwen 12 
priority areas pandan 4 an? 

 Eski nou kapab 
enplimant tousala?  E sa bann 
diskisyon osi ki ler nou ti al 
meeting Commonwealth, nou’n 
war in resorti. So, tousala I 
bann defi ki devan nou ki nou 
fer priyorite. E alor sanmenm 
sa ki I demann nou, sanmenm 
sa ki nou vwar ki nou bezwen 
konsilte bokou plis zenn.  

Ofet nou target se 
konsilte en tyer lazenes ant 15 
a 30 an, ki nou pe koz en 
popilasyon apepre 5000 an 
montan, pour nou kapab 
ganny en bon reprezantasyon 
e en bon lopinyon lo ki 
priyorite bann zenn ki zot anvi 
war pandan sa next 5 an.  
Mersi.  
 
MR SPEAKER 
Mersi PS. Onorab, nou a 
kontinyen avek en kestyon 
pour lemoman, e otan ki posib 
nou a ganny dezyenm kestyon 
apre.  Onorab Henrie ou 
kestyon.  
 
HON GERVAIS HENRIE 
Mersi Mr Chair. Bonzour tou 
dimoun.  Mr Chair, mon’n 
ekout Minis son lentrodiksyon 
letan in koz lo manda sa 
departman. E mon osi mon’n 
lir ki Budget Book I dir lo 
manda.   

Me kestyon ki mon le 
demande se lekel ki fer 
oversight lo NSC, ler mon 
regard lakantite larzan ki’n 

bidzete pour li fer serten proze 
lenfrastriktir dan PSIP? 

  E par egzanp nou vwar 
dizon Anse Royale ler I ti met 
2.1 milyon an 2023, me 
nanryen pa’n fer laba; ni 
patatran pa’n tire lo court 
tennis.  

So, lekel ki annan 
responsabilite oversight lo 
NSC, pour li delivre lo en 
manda ki nou Lasanble 
Nasyonal in donn li larzan 
pour li fer pandan en lannen, 
e asire pour dir i pa fail apre 
nou parti ki ganny blanmen.  
Mersi.  
 
MR SPEAKER 
Mersi Onorab. Minis?  
 
MINISTER MARIE-CELINE 
ZIALOR 
Mersi Mr Chair. I annan, lo 
kote Lalwa, akoz NSC i annan 
en Act ki I travay anba la.  Lot 
kote Lalwa mon’n dir 
lenplimantasyon Lalwa fer sir 
Lalwa se departman ki fer sa 
bann evalyasyon ki i 
anmennen. Lot kote 
lenfrastriktir se Lazans 
Lenfrastriktir ansanm 
Minister finans.  Mersi Mr 
Chair.  
 
MR SPEAKER 
Mersi Minis.  Onorab 
Labrosse?  
 
HON RICHARD LABROSSE  

Mersi Mr Speaker. Bonzour Mr 
Speaker. bonzour Minis ek ou 
delegasyon.  Mr Speaker, mon 
zis kontiny en kestyon ki mon 
ti demann Minis sa lannen 
dan Lasanble, lo konsernan 
Youth Policy.  

E Minis zis pou fer ou 
rapel, yer swar ler mon ti pe al 
lo internet pour mwan regard 
en pe sa policy, mon’n vwar ki 
annan medya enternasyonal, 
ti pick up sa kestyon dan 
Lasanble, ki lo internet. 

 So, mon pou zis kontiny 
sa kestyon.  Dan sa Bidze ki 
nou pe vote la Minis, eski i 
annan larzan pour kontiny sa 
travay? Oubyen ki zistans sa 
travay li menm in arive.  Mersi 
Mr Speaker. 
 
MR SPEAKER 
Mersi. Minis in sinyal PS.   
 
PS RALPH JEAN-LOUIS 
Mersi Onorab. Parey nou’n dir, 
wi, nou pou kontinyen ek sa 
travay e nou anvi fini li byen 
boner lannen prosenn, ki 
mannyer nou ava met li 
anmars. 

 E nou pou annan osi 
bann kot nou pour sansibiliz 
dimoun lo Youth Policy, akoz 
sa dernyen Youth Policy ki an 
egzistans la, pandan bann 
konsiltasyon ki nou’n annan, 
ler nou pe revwar, I annan 
bokou zenn ki dir zot pa 
okouran ti egziste.   

So, I montre nou ki nou 
pou bezwen annan 
konsiltasyon pli souvan, e sa 
enn nouvo ki nou pou 
enplimante.  Mersi 
 
MR SPEAKER 
Mersi PS. Onorab Vidot? 
 
HON AUDREY VIDOT 
Mersi Mr Chair.  Bonzour SS 
Payet, Minis ek ou delegasyon 
e tou manm Onorab e tou 
manm piblik ki a lekout.  En 
bonzour spesyal pour zabitan 
Roche Caiman.  
 Mr Chairman, mon 
kestyon pour Minis, Minis, 
konbyen konsiltasyon dan sa 
3 an zot in fer pour zot diskit 
lo sa Youth Policy pour zot 
vwar ki mannyer pour amann 
li? 

  E dan sa 3 an, nou’n 
war pour dir dan zot 
challenges zot in dir zot annan 
problenm avek serten 
kordinasyon oubyen 
loperasyon ansanm avek bann 
lezot MDAs e mon’n war pour 
dir dan ou Strategic Plan 2024-
2026, zot in dir zot le improve 
sa defayans.  

E baze lo sa bann 
konsiltasyon ki zot in fer dan 
sa 3 an, pour zot kapab 
amann sa Youth Policy, dir nou 
ki zot pe fer an plis ki nou pou 
vwar diferaman, dan lapros ki 
pou annan avek sa bann 
MDAs avek sa Bidze ki zot pe 

gannyen pou improve zot 
servis. Thank you.  
 
MR SPEAKER 
Mersi Onorab.  
 
PS RALPH JEAN-LOUIS 
Mersi pou kestyon… 
 
MR SPEAKER 
Silvouple, mon pou demann 
panel avan zot reponn, lev 
lanmen pour sinyal mwan 
lekel ki pe al reponn silvouple. 
PS ou annan laparol  
 
PS RALPH JEAN-LOUIS 
Mersi Onorab. I pa korek ki sa 
3 an… 
 
MR SPEAKER 
Mersi Speaker. 
 
PS RALPH JEAN-LOUIS 
Mersi Mr Speaker.  Mersi 
Onorab pour ou kestyon.  I pa 
3 an ki nou’n pran pou fer sa 
revi. Ofet in konmans sa 
lannen sa revi.  Oparavan 
bokou sa bann revi ti ganny fer 
zis dan lekol.   

E la nou’n broaden the 
scope, nou’n al plis ki dan 
lekol, nou’n zwenn bann zenn 
profesyonnel.  Nou pe mazin 
bann dimoun avek dezabilite, 
ki nou pour bezwen konsilte, 
menm bann ki dan prizon.  

So, nou’n fer li elarzi e 
menm bann pos-segonder pou 
nou ganny en pli bon 
reprezantasyon lazenes, son 

lavwa lazenes pour nou kapab 
fer en policy I adres konsern, 
vreman bann konsern lazenes 
Seselwa. Mersi.  
 
MR SPEAKER 
Wi, akoz repons in kourt, mon 
pou permet Onorab ganny en 
verifikasyon, en klarifikasyon. 
Direk silvouple Onorab. 
 
HON AUDREY VIDOT 
Mr Chairman, mon ti’n 
demande kantite zot in 
konsiltasyon.  Si zot dir mwan 
dan sa enn an, ou pa’n pran 3 
an pou fer.  E mon ti’n demann 
lo kwa ki zot pe vin avek nouvo 
pou improve lo kote zot 
korperasyon ek bann lezot 
MDAs. 
 
MR SPEAKER 
PS, ou kapab zis klarifye 
silvouple. 
 
PS RALPH JEAN-LOUIS 
Mersi Onorab. Mersi Mr 
Speaker. Nou’n konsilte 
anviron *1700, 1100, pardon 
1100 zenn in ganny konsilte 
pandan sa revi.  E lot kote 
bann korperasyon avek MDA, I 
vre ki I annan ler I pran enn 
pti pe letan, e nou sa nou 
target pour lannen prosenn, se 
pour amelyor sa korperasyon.   

Mon ti a kontan osi 
sinyale, ki annan bann MDA ki 
nou ganny bon korperasyon 
avek zot, e nou swete ki dan 
lefitir nou a kapab amelyor sa, 

akoz sa osi nou bann priyorite 
pou lannen prosenn, se 
amelyor sa korperasyon ki 
egziste e sa kolaborasyon ki 
egziste avek bann MDAs. 
Mersi.   
 
MR SPEAKER 
Mersi PS.  Onorab Woodcock?  
 
HON WAVEL WOODCOCK 
Mersi Mr Chair.  Bonzour 
Minis, CEO, sorry PS. Tou 
Manm e tou dimoun ki a 
lekout.   
 Mon kestyon I baze lo 
major achievement in 2022 
and 2023.  I annan sa bullet 
point 4, ‘’complete guidelines 
for use of sports facilities, 
fitness instructors, incentive for 
athletes.’’ Mon konnen i en 
incentive akoz resaman apre 
zwe de zil ti annan bann 
rekonpans ki bann atlet ti pou 
ganny donnen subjected to zot 
case dopaz.   

Sa ti ganny en saga lo li 
menm. And pension fund and 
youth and entrepreneurship 
local grant.  Mon kestyon I si 
Minis I kapab dir nou si I bann 
nouvo guidelines ki’n vin 
anfors, or eski I ti annan bann 

guidelines dan lepase, or 
guidelines ti outdated.  Si 
Minis I kapab donn nou lo 
plizyer sa bann guidelines as 
opposed to avan.  
 E dezyenmman regardan 
Family House, I annan R1.2 
milyon lo sa, lo Family House, 

landrwa ki mon konn tre byen 
e mon konnen I nesesit serten 
travay lo la, si zot kapab donn 
nou en pe detay lo ki bann 
travay renovasyon ki pe al 
ganny fer lo sa… 
 
MR SPEAKER 
Eskiz mwan Onorab lekel 
house ki ou’n dir? 
 
HON WAVEL WOODCOCK 
Family House.  
 
MR SPEAKER 
Be, Family House, eski I pa 
tonm anba Departman 
Lafanmir sa?  Akoz nou lo 
Youth and Sports la, pa bliye. I 
dan Youth and Sports? Ok, 
mon a les Minis ek son panel 
deal avek.  Thank you.  Yes, 
Minister?  
 
MINISTER MARIE-CELINE 
ZIALOR 
Mersi Mr Chair. Mon pou pran 
sa kestyon lo Family House 
apre PS, Mr Chair si ou permet 
I ava reponn lo guidelines.   
 Wi, Family House, 
Sekretarya Minis, son Bidze I 
avek Youth and Sports 
Department, e I en vye 
building. 

 Lamazorite travay pou 
fer lo la renovasyon, se akoz I 
koule, I koul en kantite lo son 
twatir avek bann sistenm 
plonbaz ki tou lazournen son 
tiyo I kase.  Mersi Mr Chair, 

prezan mon a pas laparol avek 
PS. 
 
MR SPEAKER 
Mersi. PS.  
 
PS RALPH JEAN-LOUIS 
Mersi Mr Chair.  Mersi Onorab 
pour ou kestyon.  Sa bann 
guidelines, i bann ki nou’n war 
I neseser ler bann difikilte ki 
nou’n rankontre Onorab. 

 E nou’n vwar poudir I 
enportan ki nou annan 
guidelines. Epi anmezir ki nou 
ale, I annan ankor bann 
guidelines ki nou pou bezwen 
fer, pou fer sir ki keksoz I 
annan direksyon. 

 E I kler ou kapab vwar, 
pour kapab annan referans lo 
bann guideline ki mannyer 
bann keksoz I ganny servi, 
sirtou si nou pe mazin parey 
bann usage of bann sports 
facility, parey pou bann fitness 
instructors. 

 E tou bann larestan ki 
annan, si nou pou annan 
bann guidelines ki kler pou 
konnen ki mannyer sa bann 
aktivite I deroule.  Mersi.  
 
MR SPEAKER 
Mersi PS. Onorab Lemiel?  
 
HON SYLVANNE LEMIEL 
Mersi Mr Chair.  Bonzour 
Minis avek ou delegasyon, tou 
dimoun a lekout.  Mr Chair, 
tou le lannen nou vwar ki 
departman Youth and Sports, 

zot ganny zot en alokasyon 
R400 mil.   

2022 nou war ti 398 mil 
e tou sa bann lannen answit, 
in 400 mil.  E petet mon ti a 
kontan konnen anba sa Sports 
Trust Fund, pour sa lannen 
2023 la, ki kantite larzan zot 
in servi e ki kantite groupman 
sports ki’n ganny asiste anba 
la?  

E pour 2024, I annan sa 
400 mil, eski zot annan bann 
request la ki’n deza fini, parey 
ki zot mazin pour asiste anba 
sa alokasyon pour 2024 ki zot 
pou gannyen?  

Petet an menm tan Mr 
Chair letan nou lo la, petet 

mon ti a kontan Minis I donn 
nou lenformasyon; par egzanp 
bann sports dan distrik, bann 
klib dan distrik, eski zot kapab 
akse sa Sports Trust Fund e ki 
fason zot pou fer li.  Mersi. 
 
MR SPEAKER 
Thank you.  PS. 
 
PS RALPH JEAN-LOUIS 
Mersi Mr Speaker. Mersi 
Onorab pour ou kestyon.  O fet 
semenn pase nou fek deliber lo 
la.  Nou annan apepre en 
dizenn ki nou pe donnen.  
Sports Trust Fund sa I pou 
dezyenm lannen.   

Nou’n deza donn en 
porsyon konmansman lannen 
…dan Avril avek normalman 
ek lannen fini nou donn 
dezyenm porsyon.  So I annan 

en gran group dimoun.  Ofet 
kote Anse Royale I annan en 
dimoun ki fer gymnastic, ki 
mon okouran e ki’n demande 
e ki’n ganny asiste anba Sports 
Trust Fund.    

So, Sport Trust Fund I la 
pou siport bann dimoun, zot 
bezwen zis prezant zot proze e 
i annan en komite ki deside e 
evalye zot proze, swa zot pour 
gannyen, swa zot pa pou 
gannyen.  Mersi Mr Speaker.  
 
MR SPEAKER 
Mon a permet en 
klarifikasyon.  
 
PS RALPH JEAN-LOUIS 
Wi, konsernan la kantite, mon 
pou napa avek mwan la me 
petet mon a fer ou gannyen pli 
tar.  Mersi.  
 
MR SPEAKER 
Mersi PS.  Onorab Gabriel. 
 
HON CONRAD GABRIEL 
Mersi Mr Chair.  Bonzour tou 
dimoun a lekout, spesyal 
zabitan Pointe Larue.  
Bonzour tou manm Onorab.  
Minis, mon pe get dan ou 
current challenges.  I annan 
‘’corporation of MDAs slow 
response impedes 
implementation of Youth 
Policy.’’   

Mwan ki mon ti a  kontan 
konnen Minis, petet lekel sa 
bann MDAs ki zot pe 
rankontre difikilte avek, ki pe 

fer li slow pour zot kapab 
enplimant sa bann progranm?   

Apre zis anpasan mon pe 
get bullet No. 3,’’ the Duke of 
Edinburgh International 
Award, as programme is being 
administered by SNYC, whilst 
budget is with Youth and 
Sports Department’’. Zis petet, 
zis eksplik nou akoz sa I leka.  
Eski sa pa pou met retar dan 
prosedir?  Mersi.  
 
MR SPEAKER 
Mersi.  PS, please? 
 
PS RALPH JEAN-LOUIS 
Mersi Mr Chair.  Mersi Onorab 
pour ou kestyon. Ofet I annan 
en pe letan ki nou ti’n demann 
pour transfer, akoz deza Duke 
of Edinburgh I transfer zot 
program anba SNYC. Ok?  Me 
selman in pran en pe letan 
avan ler sa, son Bidze osi in 
bouze   e nou espekte sa I 
ganny fer by *2025.  2024. 
Mersi. 
 Ou lot kestyon I 
konsernan bann MDAs.  Wi, 
enn ler I annan en pe difikilte, 
me selman an menm tan, nou 
seye pour nou ganny zot 
lasistans e pour nou ganny zot 
sipor.  

E parey nou’n mete, sa 
lannen nou anvi ki lannen 
prosen nou anvi kontinyen ek 
sa kolaborasyon. E nou krwar, 
nou a espekte e nou reste 
pozitiv ki nou kapab fer li pli 
byen.  Mersi.  

 
MR SPEAKER 
Mersi PS.  Onorab Romain.  
 
HON GEORGES ROMAIN 
Mersi Mr Chair.  Minis, 
bonzour. Bonzour tou koleg 
Onorab e tou dimoun a lekout.  
Minis, mon kestyon, mon war 
dan current challenges, zot in 
fer resorti ki zot annan en 
shortage of qualified staff, 
pour zot kapab arive achieve 
zot manda.  

E alors pour mwan sa I 
vreman enportan. Mon 
kestyon vreman Minis, ki 
vreman zot pou fer, mon 
mazinen 2024 pou zot kapab 
solve sa problenm?  Mersi Mr 
Chair.  
 
MR SPEAKER 
Mersi. PS, wi?  
 
PS RALPH JEAN-LOUIS 
Mersi Mr Chair, e mersi 
Onorab pour ou kestyon. Wi, 
sa in en challenge pour nou 
pour en pe letan e nou’n mazin 
diferan posibilite pour kapab 
kolabore dan nou Minister, 
dan nou portfolio, kot nou 
kapab ganny dimoun pour 
asiste kanmarad, pour kapab 
fer enn pti gin job enlargement. 

 E osi nou annan en post 
ki’n en bon pe letan ki’n 
advertise, e nou pe mazinen ki 
nou kapab ranpli li la. Nou en 
pe konfidan ki nou pou ganny 
en dimoun by Zanvye pou 

ranpli sa post. Akoz pour le 
moman I annan apepre zis 4 
dimoun dan policy kot 
Seksyon Lazenes.  Mersi.  
 
MR SPEAKER 
Mersi PS.  Onorab Herminie? 
 
HON WILBERT HERMINIE 
Bonzour Mr Speaker. Bonzour 
Minis avek ou delegasyon.  
Minis, mon pou kontinyen lo 
kestyon ki Onorab Woodcock 
in demande, akoz in demann 
ou li, me selman ou pa’n stress 
ase lo la.  

Akoz ler nou pe gete 1.2 
milyon pour re-roofing, ler nou 
get loan ki HFC I donnen R100 
mil pou sak lakaz pour re-
roofing, sa I fer 12 lakaz.   

So donn nou en pe plis 
detay lo sa enn 1.2 milyon, 
akoz pour mwan re-roofing ek 
1.2 milyon I pa fer sans.  E osi 
dan sa 1.2 milyon, eski zot pe 
enkli pour zot fer en meeting 
room pour zot, akoz parey nou 
konpran meeting pe fer, 
management meeting pe fer 
kot Hilton.  
 Epi mon lot kestyon I lo, 
anba Ministerial Secretariat … 
 
MR SPEAKER  
Ou pe demann 2 kestyon? 
 
HON WILBERT HERMINIE 
Vitman, sa zis enn pti pwen.  
 
MR SPEAKER 
Zis enn pti pwen? 

 
HON WILBERT HERMINIE 
Mon war housing 300 mil, si ti 
kapab donn nou detay lo la. 
Kekfwa PS I kapab donn nou 
detay lo la.  Mersi. 
 
MR SPEAKER 
Mersi.  Minis.  
 
MINISTER MARIE-CELINE 
ZIALOR 
Mersi Mr Chair.  Mr Chair, sa 
1.2 milyon I pa zis. Ou ti’n 
demann mwan prensipalman 
pour kwa. I en gro travay, e 
scope, Mr Speaker, bann 

kontrakter SIA ki fer, pour 
letan zot vin regarde 
konsernan travay  ki 
bezwen ganny fer.   

I en vye building. I annan 

problenm wiring tou. I annan 
tou sa kantite problenm delo 
ki nou fer fas avek. E mon pa 
- mon konnen nou pour 
bezwen mentenir sa building, 
si nou pa anvi, parey nou pe 
pas atraver avek nou bann 
larestan batiman lenfrastriktir 
ki nou pa’n maintain tou sa 
kantite letan, I pour zis kase. 

 Ouswa I pou kout nou 
dan long run, enn pti pe plis 
bokou larzan pour nou kapab 
servi.  E nou pa fer 
management meeting Hilton 
nou Mr Chair.   

Si I annan okenn aktivite 
ki nou fer an deor, I annan son 
rezon lobzektif akoz I bezwen 
ganny fer. Mersi Mr Chair.  

MR SPEAKER 
Mersi.  Ti annan en pti pwen 
ki, wi si nou kapab adres sa 
briyevman silvouple.  SS? 
 
SS PATRICK PAYET 
Mersi Mr Chair.  Bonzour Mr 
Chair. Bonzour tou manm 
Onorab e tou dimoun ki a 
lekout.  Mr Chair, sa 400 mil 
ki zot vwar dan – 300 mil 
sorry, ki zot vwar I sa sa 
benefis ki bann Minis I 
gannyen swa pour zot sekirite 
ouswa en rentable 
akomodasyon ki very secured.  
So, this is why ki annan sa 
300 mil dan Sekretarya Minis.  
Mersi.  
 
MR SPEAKER 
Mersi.  Onorab Pillay. 
 
HON SEBASTIEN PILLAY 
Mersi Mr Chairman. Bonzour 
tou dimoun ki a lekout.  Mr 
Chairman, premyerman les 
mwan remersi ou bomaten 
pour ou statement regarding 
lanfaz e serye ki ou pe pran sa 
size ki ti leve semenn pase.  

E lo kote nou Caucus nou 
pou donn ou letan parey ou’n 
demann nou, pou ou regard 
bann levidans e bann keksoz 
ki involve ek sa. 
 Mr Chairman, mon 
kestyon mon pou retourn lo sa 
1.2 milyon ki sipoze 
renovasyon ki sipoze fer lo 
Family House. Mon ti a kontan 

ki Minis I donn nou detay, lefe 
ki in demann 1.2 milyon 
Gouvernman, nou ti a kontan 
ganny detay ki sa 1.2 milyon 
ou al peye regarding sa 
renovasyon ki pou ganny fer.   

Rezon nou pe demann sa 
kestyon Mr Chairman, se akoz 
anba en lot Minister, nou war 
I annan acquisition of furniture 
pour en lot lenstitisyon.  Ki 
nou pa ti a kontan pe arive se 
ki dan sa 1.2 milyon I zis 
another attempt pour en Minis 
feather son nest kot I ete e nou 
fer en depans ekstravagan.   

E an pasan fodre nou 
note ki lo size housing, Minis 
pa kapab reponn me se SS 
Payet ki bezwen reponn. Mersi 
Mr Chairman.  
 
MR SPEAKER 
Mersi Onorab.  Bon nou a… 
Minis si ou kapab elabore lo 
size re-roofing pour 1.2 milyon.  
 
MINISTER MARIE-CELINE 
ZIALOR 
Msye Mr Chair.  Mr Chair, lo 

sa bann detay ki Leader 
Lopozisyon pe rode e son 
komanter, mon krwar I pe 
profite pour li fer komanter 
pou koz lo lekstravagans.   

Sa bann scope of work 
Mr Speaker, si I le detay lo tou 
sa scope of work, lo tou sa 
depans, napa problenm, I ava 
gannyen.  E apre Mr Chair, 
mon kapab fer li okouran osi 

tou atraver ou, i Chairperson 
FPAC li.  

Si I annan oubyen letan I 
annan bann depans, letan ki 
ganny fer, koman Chairperson 
FPAC, napa problenm, mon 
garanti pour dir bann detay I 
ava vwar e pou vwar pour dir 
napa okenn ekstravagans.  
Mersi bokou Mr Chair.  
 
MR SPEAKER 
Mersi Minis.  Onorab Loizeau. 
 
HON NORBERT LOIZEAU 
Mersi.  
 
HON SEBASTIEN PILLAY 
(Off-Mic) 
 
MR SPEAKER  
Hold on. Onorab Pillay, mwan 
en sel pti pwen ki mon pa tro 
soz avek ou, se ki ou fer 
sizesyon ki I annan bann 
depans ki pa apropriye, parey 
furniture, parey soz.    

Si ou le retourn lo enn pti 
klarifikasyon, lo sa depans, 
mon ok sa, me selman annou 
evite al dan lot…lezot…rod en 
lot sizesyon. Onorab. 
 
HON SEBASTIEN PILLAY 
Non, Mr Chairman, mon ti pe 
demann ou permisyon pou 
raise a matter of privilege. Akoz 
I kontinyelman levee ki bann 
Minis ler mon demann zot 
kestyon konman en Manm 
Lasanble, zot refer mwan avek 
Chairman FPAC.  Mr 

Chairman, mon le met devan 
nou ti zwenn…. 
 
(Interruptions) 
 
MR SPEAKER  
Hold-on!  
 
HON SEBASTIEN PILLAY 
Nou ti zwenn avek FPAC e mon 
annan verbatim, mon annan 
rikord minutes meeting, kot 
mon ti zwenn tou manm 
Komite FPAC.  FPAC I 
fonksyonn konman en komite, 
kot I annan 4 manm LDS,  I 
annan 3 manm US e tou 
desizyon I ganny pran par en 
group.   

Si mon’n demann Minis 
en kestyon, napa pou li 
ankoler I annan zis pour li 
reponn mwan. Mon refute Mr 
Speaker, sa attempt par bann 
Minis, pour pa donn larepons 
sa Lasanble lo Floor. Mersi Mr 
Chairman.  

Si I annan dimoun ki le 
konplent sa, bann manm 
FPAC I kapab sertifye, si wi 
oubyen non nou’n annan 
meeting regarding sa. 
 
MR SPEAKER 
Sorry, mon pa pe al pli lwen 
avek sa.  Sa pwen in ganny fer. 
Ok, Minis in dir pour dir I 
annan bann lenformasyon ki 
kapab ganny donnen dan lezot 
enstans I a kapab donnen. 
 Ou kestyon Onorab 
Loizeau.   

HON NORBERT LOIZEAU 
Mersi Mr Chair. Bonzour 
Minis ek ou delegasyon, 
bonzour tou dimoun a lekout.  
Mr Speaker, mon kestyon vi 
ki, mon anvi demann panel, vi 
ki zot departman zot pe fer 
bann policies pou sport, e la 
dan major achievement pwen 
4, mon’n war ki zot in konplet 
bann guidelines lo fason pou 
servi bann fasilite sport 
instructor. 

 E pli enteresan se 
incentives pour atlet. Mon 
kestyon I vize ver ki lyen zot 
annan avek Komite Olenpik 
Sesel?  Mon konnen zot, zot 
ganny zot finansman 
enternasyonalman I pa politik, 
I pa Gouvernman …me ki lyen 
zot annan avek Komite 
Olenpik.  

Akoz apre osi I annan 
bann finansman ki ganny 
donnen pour atlet me selman 
mon zis lo kote NSC ki pour zot 
nou e war ok kler kwa ki zot 
soz, ki zot sa.  

Akoz atlet I anvi konnen, 
kwa ki, ki lyen zot annan ki zot 
osi zot kapab al tap sa laport 
laba, avek Komite Olenpik zot 
osi pou ganny keksoz.   

Minis, mon krwar ou 
konpran ki direksyon laliny.  
Mersi.  
 
MR SPEAKER 
Mon a permet li reponn. 
Minis?  

 
MINISTER MARIE-CELINE 
ZIALOR 
Mersi Mr Chair.  Lyen ki 
departman I annan, I annan 
etrwat kolaborasyon avek 
SOGGA, an term son 
fonksyon, son manda, lo 
kolaborasyon avek tou bann 
antite, ki annan pou fer avek 
sports avek lazenes.   

E wi, I annan finansman 
kot SOGGA. E SOGGA li I donn 
finansman bann lasosyasyon, 
bann federasyon dapre mon 
konpran. E mon mazinen 
semenn pase CEO Arissol ti 
adres sa size, kot I ti dir bann 
federasyon ek lasosyasyon 
parfwa napa kapasite, pour 
zot akse. 

 Akoz son lakantite 
louvraz administrativ pou 
ganny akse pour rann kont I 
ase rigoureux, akoz zot osi zot 
bezwen rann kont avek Komite 
Olenpik Enternasyonal.  Mersi 
Mr Chair.  
 
MR SPEAKER 
Mersi Minis.  Onorab 
Cosgrow? 
 
HON WALLACE COSGROW 
Mersi Mr Chair. Bonzour Mr 
Chair. Welcome back Mr Chair. 
Bonzour Minis avek ou tim.  
Bonzour tou Manm e tou 
dimoun ki pe ekout nou 
bomaten. 
 Mr Chair, mon pou 
anmenn Minis lo en size, ki 

ozordi mon krwar en kantite, 
sirtou bann zenn pe koz lo la, 
en? Kantite bann zenn ozordi 
zot pe dir ou zot pa pe war 
gran keksoz, malgre bokou 
bann promes ki’n ganny fer 
ver bann zenn. 

 Depi bann letan 
eleksyon ziska ozordi, zot pa 
pe war bokou keksoz pe ganny 
achieve ziske aprezan.  

So eski Minis, ouswa PS I 
kapab dir nou, an term nouvo 
Youth Policy, akoz I annan en 
kantite laspirasyon zenn 
ozordi.  Par egzanp zenn I anvi 
ganny en lanplwa desan, en 
lanplwa kot zot kapab ganny 
larzan.   

Sanmdi menm mon pe 
koz ek enn I dir mwan li I pa 
pou vin travay pour R9000.  I 
annan ki anvi zot transpor, zot 
anvi zot lakaz. Zot anvi en lavi, 
en lavi ase ok si ou kapab dir.  

So ki mon pe gete, eski 
the new Youth Policy - eski the 
new Youth Policy I ankadre tou 
sa bann keksoz, e eski I annan 
serten travay cross-cutting ki 
zot pe fer avek bann Minister?  

Par egzanp letan nou koz 
zenn I anvi lakaz, so eski zot 
pe entegre sa zafer lozman dan 
zot policy, e zot pe koz avek 
Minister lakaz pou gete ki 
mannyer zenn I antre dan 
filyer lakaz.   

Pareyman pour bann 
lezot filyer, kot zenn I annan 
en kantite lentere ladan.  I 
annan en kantite zenn deor 

zot ekout nou, zot ekout bann 
parol ki nou dir zot ekout bann 
vizyon ki nou annan. E so si 
Minis i  kapab donn nou en pe  
vizyon silvouple.  Mersi.  
 
MR SPEAKER 
Mersi Onorab.  Minis. 
 
MINISTER MARIE-CELINE 
ZIALOR  
Mersi Mr Chair. Mon pou zis 
fer komanter lo sa bann 
statement ki pa en kestyon Mr 
Chair, ki Onorab in fer, apre 
mon pou pas laparol avek PS 
pour detay lo Youth Policy.  
 Sa i son persepsyon Mr 
Chair. Mon pa konnen lekel sa 
bann zenn, ki I pe koz avek, 
nou nou a pe fer resers 
konkret kot nou pour annan 
lopinyon. 

 E osi bann levidans avek 
bann, tou sa bann keksoz ki 
pe ganny fer avek tou son 
bann- Nou pe actually la 2024 
ti annan larzan, si I ti la, I ti 
ava vwar dan Bidze SNYC 
Vandredi, kot nou ti a pe koz 
lo pour nou regarde ki 
mannyer nou fer sa social 
impact assessment lo tou nou 
bann progranm. 

 Akoz nou bann 
progranm I sosyal, en natir e I 
diferan avek larestan 
assessment ki ganny fer.  E sa 
I pou evidence-based. I pou 
laprev, i pa pou baze lo 
lopinyon pour Onorab vin fer 

nou krwar depi eleksyon napa 
nanryen ki pe ganny fer.   

E zis pou fer Lasanble 
okouran osi Mr Chair, tou sa 
bann keksoz ki Onorab 
Cosgrow pe koz lo la, annan 
policy pour lakaz, ensidswit, 
nou ti a vin zwenn la. 43 an zot 
in gannyen zot! Mersi Mr 
Chair.  Mon ti a kontan kekfwa 
PS I adres egzakteman travay 
policy. Mersi.  
 
MR SPEAKER 
Wi, selman zis les mon a fer en 
pwen kler. En Manm I permet 
en komanter dan Staz Komite.  
En komanter oubyen diskour I 
permet en pwen.   

Selman sa ki mwan mon 
anvi evite, se en largiman ant 
manm avek Minis ki sa ki’n 
ganny fer, ki sa ki pou ganny 
fer, ki sa ki byen fer, ki sa ki 
pa fer, ki sa ki mal fer.  Sa 
kalite,  non.  

Staz Komite dapre sa ki 
mon konpran, se pour eklersi 
Bidze ki kapab ganny eklersi 
atraver en komanter e osi 
atraver en kestyon.  Me, mersi 
Minis pour ou kestyon.  PS ou 
le azoute. 
 
PS RALPH JEAN-LOUIS 
Mersi Mr Chair. Mersi Onorab 
pour ou kestyon. I enteresan 
ki ou’n koz lo la Onorab, bann 
trend ki pe sorti dan 
kestyonner ki’n fer ek bann 
zenn, se bann konsern lo 
social ills dan pei, ki enn ki 

trakas zot en kantite. E osi sa 
issue lakaz ki sorti ase for, e 
bann zenn profesyonnel I anvi 
konnen ki I annan pour zot.   

So, sa bann keksoz pe 
sorti dan, an mezir nou pe ale.  
E I vin nou, parey nou dir 
lavwa lazenes. I reste lo nou 
departman, pou nou fer sa 
bann konsiltasyon ek 
departman lakaz ek lazenes, 
pour zot kapab eksprim zot 
konsern lo sa size e pour zot 
kapab trouv bann solisyon 
ansanm.  Mersi.  
 
HON WALLACE COSGROW 
(Off-Mic) 
 
MR SPEAKER 
Mersi PS.  Onorab, parey mon 
dir mon pa pe permet en 
largiman si ou annan en 
klarifikasyon lo Bidze mon a 
permet, si non nou bezwen 
move on.  
 
HON WALLACE COSGROW 
Mersi Mr Chair. Non pa 
largiman, mon pa espekte en 
larepons avek Minis ouswa PS 
lo sa enn, me zis note ki PS I 
dir I annan serten diskisyon ki 
zot pe fer, me I paret mwan 
Minis I ankor pri dan resers, e 
I pa pe swiv son PS ki pe fer. 
 
MR SPEAKER 
Ale, mersi.  Onorab Uranie. 
 
HON ROCKY URANIE 

Mersi Mr Speaker. Bonzour 
Minis ek ou delegasyon e koleg 
Onorab e tou zabitan zil pros 
ki a lekout. 
 Minis, vi ki dan ou 
manda ou sipoze get sports 
across bann sectors, bann 
stakeholders. E lekol I sa 
landrwa kot nou annan bokou 
bann zenn, lazenes.   

E ki sinerzi zot annan ant 
zot departman  avek Minister 
Ledikasyon, sirtou kot sa bout 
kot PE I konsernen, pou fer sir 
ki zot fer bann vizit, gete ki 
bann materyo ki manke osi 
pour sey asiste Minister 
ledikasyon avek serten 
resours ekspertiz pour devlop 
sport.  Mersi.  
 
MR SPEAKER 
Mersi. PS? 
 
PS RALPH JEAN-LOUIS 
Mersi Mr Chair. Mersi Onorab 
pour ou kestyon.  Ofet lo sa 
size, nou fek donn Minister 
ledikasyon R300 mil ki atraver 
nou bann kolaborasyon avek 
CONFEJES, nou’n kapab 
asiste zot.   

E si nou pou anmenn li 
enn pti pe pli devan nou’n 
vwar ki NSC antite anba nou 
Minister, zot osi zot pe organiz 
bann aktivite dam bann lekol.   

Zot in konmans avek 
volleyball, la zot in fer 
basketball e weekend ki’n 
pase nou ti vwar en tournwa 
beach soccer. Zot pe organize, 

kot zot pe anmenn sa bann 
sports pli devan. Zot anvi lo zot 
angaz bann zenn dan bann 
aktivite sport. 

 E nou toultan reste 
angaze anver, nou toultan pe 
rod mwayen pour nou donn 
plis training bann PE Teachers, 
pour zot organiz zot travay pli 
byen dan bann lekol. Mersi. 
 
MR SPEAKER 
Mersi. Wi, ale, Onorab Uranie. 
 
HON ROCKY URANIE 
Mersi Mr Chair. Ki, konmsi an 
relasyon ek sa, ki zot plan 
pour anmenn bann nouvo 
sport lo, par egzanp Zil Pros, 
par egzanp lo La Digue nou 
war zis foutbol konmsi.   

Ki zot plan pour anmenn 
bann lezot sports. Parey in 
nonmen basket, petet beach 
football eksetera. Ki zot plan 
konsernan sa?  
 
MR SPEAKER 
Me la ou’n al dan en segon 
kestyon la.  PS, si oule le 
adrese, si I annan okenn plan 
pour, ou kapab donn en 
repons.  
 
PS RALPH JEAN-LOUIS  
Mersi Mr Chair. Mersi Onorab 
pour ou kestyon.  Anyway 
bann sports normal ki nou dir 
normal parey volley-ball, 
basket, I ganny montre dan 
lekol e sa finansman ki nou’n 
fer Minister Ledikasyon 

gannyen, I kapab asiste zot osi 
pour zot aste lekipman pour 
sa bann diferan sports. Ki taler 
Onorab Lemiel in koz lo Sports 
Trust Fund.  

Sa I en lot mwayen osi 
pou zot kapab anmenn bann 
nouvo initiative bann diferan 
sports pour devlopman bann 
zenn La Digue.  Mersi. 
 
MR SPEAKER 
Onorab Esparon. 
 
HON REGINA ESPARON 
Mersi Mr Speaker. Bonzour 
Minis ek ou delegasyon.  
Minis, anba other goods and 
services lo kote travel costs, I 
annan en logmantasyon 
sibstansyel.  2022 ti 344 mil e 
la mon vwar ki ou’n demann 
1.4 milyon.  

Mon ti a zis kontan enn 
pti lesplikasyon ki bann 
levennman ki zot pou pe 
deplase.  Me selman par kont 
letan mon pe regard anba new 
spending initiative, mon osi 
vwar anba P1, enn ou lobzektif 
e ou forte se gender and 
women empowerment. 

 I en keksoz ki ou pe 
drive dan ou Minister, e mon 
osi vwar ki ou pe anvizaze 
annan en forum pour bann 
madanm enternasyonal.  

E mon vwar la osi I 
annan R96 mil ki’n ganny 
mete.  Zis enn pti lesplikasyon 
lo sa bann depans silvouple. 
Mersi. 

 
MR SPEAKER 
Mersi. Minis.  
 
MINISTER MARIE-CELINE 
ZIALOR  
Mersi Mr Chair. Mon krwar 
petet Onorab in reponn en 
bout sa kestyon.  Wi, I bann 
foronm nasyonal ki nou bann 
langazman enternasyonal ki 
nou bezwen pran 2024 pour 
nou kapab fer. 

 Apre osi nou pou bezwen 
fer meeting CJSOI lannen 
prosenn isi Sesel, akoz CJSOI 
pou fer kot nou 2025, pour 
bann dimoun vin regard enn 
pti git latmosfer e bann progre.   

E nou annan osi tou 
bann, avek departman ki’n 
ganny sa manda la ki mon’n 
koz lo la dan lentrodiksyon, 
pou fer sa bann lyen 
enternasyonal.  

Lyen enternasyonal I 
egziste bokou dan sport, e nou 
pou bezwen prezan fer parey 
pour lazenes.  Nou’n vwar avek 
SNYC ki nou nobou kapab la 
annan enn pour Losean 
Endyen ki fek ganny fer la en 
foronm isi.   

Me nou bi se ki nou pou 
fer en pti pe plis osi tou sa 
bann foronm lo bann diferan 
topik ki lazenes pe demann 
nou.   

Zot pe demann nou 
bokou sipor, pour zot kapab 
zot osi partisipe pour zot al 

bann foronm letan zot ganny 
envite.  Mersi  Mr Chair. 
 
MR SPEAKER 
Mersi Minis.  Onorab Esparon, 
ti demann dernyen lo mon 
lalis, e nou’n arive 40 minit lo 
la, e nou annan en lot antite 
pou pran. So nou a oblize – 
Onorab ou ti annan en 
dezyenm kestyon?   
 Ok, mon a permet ou, ou 
dezyenm kestyon.  
 
HON GERVAIS HENRIE 
Wi, Mr Chair, mersi.  Par lefet 
ki larepons mon kestyon ti 
vreman kourt, mon ti pe 
demann zis en klarifikasyon. 
Minis in dir mwan se SIA ki 
normalman pou oversee bann 
proze lenfrastriktir sports ki 

met anba PSIP, eski I kapab 
konfirmen lekel sa dimoun kot 
SIA spesifikman ki nou, nou 
kapab liaise avek?  

Akoz, mon konnen SIA in 
dir nou pou dir zot pres 280 
proze, so pour nou asire akoz 
sports ek lenfrastriktir I 
enterese nou, akoz pandan 
2024 nou Caucus I le met 
latansyon, pour asire ki sa 
bann larzan ki ganny allocate 
pe ganny servi.  Mersi.  
 
MR SPEAKER 
Mersi Onorab.   Minis. 
 
MINISTER MARIE-CELINE 
ZIALOR 

Mr Chair, mon pa pou pronons 
en non akoz pangar mon a fer 
en fot.  Kekfwa petet avek 
Jitesh avek CEO Jitesh nou 
ava konnen lekel ki fer. Me 
selman, parey semenn pase 
mon ti dir sa Mr Chair, 
Minister Finans avek SIA avek 
nou zot fer meeting preske tou 
le 2 semenn si an ka I annan 
enn ki pa la, tou le 3 semenn, 
pour verifye sa osi tou.   

E mon mazinen ki 
Onorab I a kapab ganny bann 
lenformasyon avek SIA.  I 
detay tou, I mete kote, ki 
zistans in arive.  I annan son 
bann lenformasyon kot in 
mete akoz? Si in annan retar? 
Si I annan okenn lezot keksoz 
adisyonnel ki bezwen ganny 
fer anmezir enzenyer I vwar 
bann keksoz an plis ki pou fer.  
Mersi Mr Chair.  
 
MR SPEAKER 
Mersi. Onorab, i a bezwen 
pourswiv  sa.  Bon, mon’n 
pran enn en kote, mon a 
bezwen pran en lot kote e nou 
a termin avek Onorab Pillay. E 
Onorab Pillay silvouple. 
 
HON SEBASTIEN PILLAY 
Mersi Mr Chairman. Lefe osi ki 
mon larepons ti ase bref.  Mr 
Chairman, mon ti a kontan 
retourn lo sa R300 mil e 
demann avek panel pour 
klarifye pour nou.  
 Bann Ziz I anba Lalwa, ki 
zot ganny en housing 

allowance entitlement, mon 
war R300 mil pour housing e 
SS Payet in dir nou sa 300 mil 
I pour housing pour Minis.  

Mon ti a kontan ki 
Minister Finans I eksplik nou 
ki mannyer zot in ariv lo sa 
quantum 300 mil par lannen 
pour bann Minis? 

 E akoz alors ki sa in 
tonm R25 mil par mwan 
housing pour sak Minis ki pe 
pran sa housing allowance. Ki 
mannyer zot in ariv lo sa R25 
mil par mwan pour bann 
Minis?  Mersi. 
 
MR SPEAKER 
Mersi.  Minis, nou a diriz sa 
kestyon pour SS.   
 
SS PATRICK PAYET  
Mersi Mr Chair.  Mersi 
Onorab.  Mr Chair, parey zot 
okouran, ki letan sa bann 
benefis ti ganny amande, ti 
ganny prezante avek Lasanble 
par en kestyon;  dan Bidze 
parey zot konnen oparavan ti 
annan R25 mil for security.   

Sa ti deza dan Bidze dan 
bann previous Bidze oparavan.  
E nou nou ti dan nouvo 
striktir benefis ki’n ganny 
agree, either ou pran sekirite 
pour your current housing 
ozordi, ouswa si ou panse ou 
pou al dan en lot 
akomodasyon ki pli secure 
because of pozisyon, I menm 
larzan ki nou dir I ganny servi.  

 So sa R25 mil ti deza 
egziste dan Bidze.  So it’s 
either you pran sa security, ki 
ou pour beef up additional 
security, ouswa ou al dan en 
secure accommodation.  Either 
one or the other.  

 E sa larzan pa ganny 
donnen  tou bann Minis. 
Lagreman I ganny sinyen avek 
the accounting officer e apre 
nou, nou pey the landlord.  Sa 
ki striktir sa benefis ozordi ki 
mannyer I egziste.  Mersi Mr 
Speaker. 
 
MR SPEAKER 
Mersi SS.  Bon nou a termin la 
pour Departman Lazenes ek 
Sports, e nou remersye PS 
avek Financial Controller 
apard ki si … 
Anr, I pou bezwen sanze li osi.  
Mersi bokou e bonn 
kontinyasyon dan zot travay. 
E an menm tan ki zot sorti 
mon ava demann madanm 
raporter pour apel zofisye pour 
Departman Lafanmir.  

  
 
DEPARTMENT OF FAMILY 
AFFAIRS 
 
MR SPEAKER 
Bonzour bann zofisye ki’n 
antre. Nou annan Madanm 
Rosa Morin Direkter Zeneral 
pour Elderly and Disabled 
Division, Madanm Jane Larue 
Direkter Zeneral pour 
Research and Policy Planning, 

Madanm Beryl Naiken, 
Direkter Zeneral pour Quality 
of Life  e osi in reste avek nou 
Madanm Patricia Ciseau ki 
Financial Controller.   

Nou  zofisye I eparpiye de 
kote me nou a regard ki 
mannyer nou prosede.   

Minis, mon krwar ou ti 
aret lo Departman Youth and 
Sports, e ou a repran enn pti 
gin lo Departman Lafanmir. 
 
MINISTER MARIE-CELINE 
ZIALOR 
Mersi Mr Chair.  Departman 
Lafanmir I annan konman son 
manda prensipal pour donn 
servis e fer progranm 
prevansyon ek ledikasyon 
pour bann fanmir. I annan 3 
seksyon kot sa departman, 
enn;  

1) Seksyon policy ek 
Planning kot osi Sekretarya 
Gender i ete.  

2) Seksyon pour bann 
dimoun az ek bann dezabilite,  

3) Seksyon ki nou apel 
Quality of Life ouswa Qualité 
de vie an Kreol.  
 E Bidze pour Departman 
Lafanmir ki nou a pe demann 
Lasanble pour aprouve, I en 
sonm 30.334 milyon pour 
2024 e sa I reprezant en 
logmantasyon 5.590 milyon o 
swa 23poursan konpare avek 
Bidze lannen pase.  
 
MR SPEAKER 

Mersi. Nou a konmans avek 
entervansyon bann Manm.   
Onorab Woodcock. 
 
HON WAVEL WOODCOCK 
Mersi Mr Chair.  Manda 
Departman Lafanmir se pour 
plizoumwen travay avek nou 
bann elderlies e dimoun avek 
dezabilite.  Mon kestyon I… - 
well avan mon demann mon 
kestyon, pour le moman nou 
napa en lofis pour departman 
lafanmir lo Praslin.   

Petet I en keksoz ki 
devret konsider pour lefitir.  
Mon kestyon I more or less lo 
fasilite ki sipoze deservi tou le 
de bann elderlies e osi nou 
bann dimoun avek dezabilite.  

 I annan sa teren Marie-
Jeanne, mon war en 
alokasyon 4 milyon. Sa proz in 
ganny promes, mon’n perdi 
kont, sote 10 an e mon war ki 
dan Bidze 2026 - zis mon ti a 
kontan konnen si I annan 
serten travay scope of work 
ki’n ganny fer an preparasyon 
pour sa proze?   

E lo sa R3.2 milyon pour 
renovasyon lo bann Elderly 
Homes, eski I annan en 
alokasyon pou travay 
renovasyon Elderly Homes 
Grand Anse Praslin?  Mersi.  
 
MR SPEAKER 
Mersi. Annou reste lo en 
kestyon akoz mon annan en 
long lalis.  Minis, panel.  Wi?  

MINISTER MARIE-CELINE 
ZIALOR 
Wi Mr Chair, DG Morin.   
 
MR SPEAKER 
DG ki pou reponn.  
 
DG ROSA MORIN 
Bonzour Mr Speaker. Bonzour 
tou bann Manm. Bonzour tou 
dimoun a lekout. Lo kote  
proze Marie-Jeanne, ler 
Divizyon ti fek etablir 2021, 
nou ti konmans bann 
kominikasyon avek distrik 
Praslin, e nou’n vwar pou dir 
zot ti fer nou konpran ki sa 
proze ki zot tin demande, ti en 
multipurpose proze sa letan.   

E ler zot in retournen 
avek nou, zot in war pou dir 
akoz kantite dimoun avek 
dezabilite Praslin avek La 
Digue, zot pa pou bezwen 
sitan grander proze.   

E dernyen kominikasyon 
ki mon gannyen avek Mr 
Cedras osi avek ler nou ti 
annan diskisyon avek Minis 
pour Later, nou de mon Minis, 
I annan posibilite ki pour 
annan en lesanz sa later ki 
pour donn nou e bout morso 
later en pe pli pti, ki pou 
kapab fer en proze en pe pli 
pti, pour sa proze I ti’n ganny 
mete avan, pou proze Marie-
Jeanne. Mersi.   
 Lo kote pour ou dezyenm 
Onorab, lo kote Elderly Home 
Praslin, parey mon ti’n deza 
dir avan, ler mon ti fek vini, 

etablir Divizyon, nou’n fer en 
travay ansanm an 
kolaborasyon avek SIA ki nou 
I fer li fer en very detailed 
assessment. pour tou bann 
Home, akoz nou’n vwar pour 
dir bokou bann Home zot in la 
pour en bon pe letan. 

 E bokou zot zot dan en 
bann leta vreman avarye.  E 
according to bann rezilta ki 
nou’n gannyen avek SIA, 
lanmenm la prezan ki nou 
deside ki tou le lannen nou 
pou met en Home an 
renovasyon.   

Parey zot konnen, pour 
renovasyon pour dimoun aze 
Au Cap pe sipoze pe al 
konmanse, byento, apre nou 
annan pour extension pour 
nou Anse Royale. 

 E apre - nou’n pran, nou 
donn priyorite an lakordans ki 
kantite detay e ki kantite 
domaz ki sa assessment in 
reveal to us e la nou donn sak 
Home pou fer proze 
renovasyon.  Mersi.  
 
MR SPEAKER 
Mersi DG. Nou ava aret la. 
Onorab Vidot?  
 
HON AUDREY VIDOT 
Mersi Mr Chairman.  Bonzour 
nouvo delegasyon ki’n zwenn 
nou.  Mr Chairman, mwan 
mon annan en konsern, 
departman kot Minister 
Lafanmir espesyalman kot 

nou pe tous lo bann dimoun 
aze, mon pe koz lo la, en?   

I annan bann desizyon 
ki’n ganny pran par egzanp 
repeal Lalwa bann Council, 
Disabled .i parmi, I annan  
deduction larzan ki bann 
pansyoner dan bann Homes I 
bezwen kontribye pour 
renovasyon kot Homes.   

Gouvernman mon 
konpran atraver Minis ki’n fek 
konfirmen, I annan serten 
Homes ki larzan pe ganny 
mete pour repar, pour fer 
serten reparasyon.  Me nou 
bann dimoun aze, ler nou pe 
regarde dan zot current 
challenges, nou pa pe vwar 
vreman kwa ki avek 
preparasyon ek sa Bidze ki la 
pour 2024, kwa ki pe ganny 
mete pour ranforsi ki mannyer 
nou kapab pli valoriz nou 
bann dimoun aze?  

E la mon pour spesifik 
Mr Chairman. Dir nou Minis, 
ki ou departman pe fer pour 
revwar par egzanp, eski I 
annan konsiltasyon ki zot pe 
fer avek serten lezot lazans, 
parey lo kote Sekirite Sosyal, 
vwar ki mannyer nou kapab 
revwar benefis ki sa bann 
dimoun aze pe resevwar. 

 E vwar osi ki bann 
benefis an plis ki nou kapab 
siport nou bann dimoun, 
apard ki zis tir plis dan zot 
pos, me ek sa sityasyon lavi, 
kwa ki nou kapab fer an plis 
pour nou ed zot. Mersi.  

 
MR SPEAKER 
Mersi Onorab. Minis?  
 
MINISTER MARIE-CELINE 
ZIALOR  
Mersi Mr Chair.  Mr Chair, 
konsernan benefis avek bann 
dimoun aze, I annan en 
komite ansanm ki nou, nou lo 
la avek lezot bann diferan 
Minister, ki definitivman I pe 
regarde.    

In konmans avek par 
egzanp pour regard byennet 
pour bann elderly home day 
care. Pa bann ki dan Home, me 
tou bann dimoun aze.  Tou 
bann dimoun aze ki annan 
difikilte pour repar son lakour, 
son lakaz kot li, e sa en komite 
ki chair par Local Government, 
ki nou, nou asiz lo la e regarde 
fer sir ki nou kapab ed sa bann 
dimoun avek reparasyon zot 
bann lakaz.   

Kot I konsern pou revwar 
tou bann benefis, nou asiz lo 
Komite Ministeryel osi tou, I 
annan technical committee 
pour revwar tou bann benefis 
sosyal. ki nou pe donn tou nou 
bann diferan group dimoun 
ansanm sa enn I chair par 
Minis Finans.   

E Mr Chair, nou koz lo 
kekfwa zis benefis larzan, me 
selman ek bann dimoun dan 
Home, bokou, be si vreman 
petet kekfwa nou ti enterese 
avan, Gouvernman avan avek 
sa bann dimoun, ti an kit at 

least omwen enn sa bann 
Home byen pour nou vin 
zwenn, pour nou pa bezwen 
prezan pe al refer parey, mon 
krwar DG in eksplike; revwar e 
prioritize avek Bidze ki nou 
annan pour nou kapab 
aranze.  Mersi Mr Chair. 
 
MR SPEAKER 
Mersi byen.  Onorab Romain?  
  
HON GEORGES ROMAIN 
Mersi Mr Chair.  Minis, ankor 
enn fwa bonzour ek ou nouvo 
panel. Mwan mon kestyon I 
baze lo sa R3.2 milyon; mon 
konnen DG in tous enn pti pe 
lo la lo bann home ki zot pou 
fer sa bann renovasyon.  

An vi ki dan pei nou pe 
koz wheelchair, sa wheelchair 
challenges, e pe tous dan tou 
bann Minister, eski zot pou 
pran sa osi an konsiderasyon, 
ler zot pou fer sa bann 
renovasyon bann Home?   

Akoz nou konnen bann 
dimoun ki dan Home 
definitivman zot annan enn pti 
problenm, kekfwa enn pti 
problenm marse, I annan 
kekfwa ki dan wheelchair.  
Eski zot pou pran sa an 
konsiderasyon, anvi ki la nou 
pe koz bokou lo la. 
 Apre zis vitman mon pe 
regarde si La Retraite osi, pou 
annan en posibilite pour li 
ganny en renovasyon pou 
lannen 2024.  Mersi Mr Chair.  
 

MR SPEAKER 
Mersi. DG Morin.  
 
DG ROSA MORIN 
Mersi Mr Chair. Mersi Onorab.  
Lo kote bann Home, wi.  
Konmsi nou’n fer sir ki tou 
bann detailed ki annan pou fer 
avek renovasyon, nou oule I 
bann Home prezan I vin 
disable friendly avek elderly 
friendly.   

Savedir an bann Home ki 
pou ganny fer renovasyon tou 
le lannen, tou bann amenities, 
everything ki pou fer avek zot 
bann assistive aids, par 
egzanp bann rail dan 
lasanmben, konmsi ki avan ti 
napa.   

Konmsi nou pou fer sir ki 
tou bann keksoz ki ti napa 
avan, ki tousala I form par kou 
ki ler sak home pou ganny 
repare enn par enn.  Mersi.  
 
MR SPEAKER 
Mersi, enn pti pwen… 
 
HON GEORGES ROMAIN 
Wi, mon ti le zis  an pasan, 
regarde an vi ki mon konnen 
Home La Retraite I bezwen en 
major renovasyon.  Mon ti pe 
zis regarde si I dan provizyon 
pour 2024. Mersi.  
 
MR SPEAKER 
Home La Retraite, zis dir li si I 
annan provizyon. DG? 
 
DG ROSA MORIN 

Mersi Onorab pour kestyon.  
Non pour 2024, non.  Nou 
annan zis pour sa lannen ki 
travay pour al konmanse pour 
Au Cap, apre pour lannen 
prosen, extension lo lakour 
Anse Royale, apre I pou vin 
pour lannen apre I pou vin 
pour La Retraite. Mersi.  
 
MR SPEAKER  
Mersi.  Onorab Esparon. 
 
HON REGINA ESPARON 
Mersi Mr Speaker.  Mr 
Chairman, mon ti a kontan 
demann Minis anvi ki mon 
vwar I annan sa 6 milyon pou 
sa shelter pou gender violence 
la,  be nou ti demann sa 
kestyon letan Minis Francourt 
ti vini, mon pa konnen si ou 
rapel, ti dir mwan demann 
avek Minis Lafanmir.   
 Eski dan sa shelter ki zot 
pe anvizaze pou fer la, zot pe 
osi mazinen, parske an se 
moman nou annan sa night 
shelter ki deza laba North East 
Point, ki accommodate zis 
msye.   

Eski dan sa lespri zot pe 
osi mazinen lo sa night shelter 
ki zot pe konstrir la, zot pou 
kapab ganny en night shelter, 
konmsi en shelter pour bann 
madanm osi.   

Pa zis bann madanm ki’n 
ganny problenm domestic 
violence, me pour lezot 
madanm ki war zot dan 
difikilte, ki napa en landrwa, e 

shelter at night si zot pe mazin 
met sa osi ladan? Mersi  
 
MR SPEAKER 
Thank you.  Minis, wi. 
 
MINISTER MARIE-CELINE 
ZIALOR 
Mersi Mr Chair. Mon ti a 
demann DG Larue pour 
reponn sa enn.  Mersi.  
 
MR SPEAKER 
Wi, DG? 
 
DG JANE LARUE  
Bonzour Mr Chair. Bonzour 
tou Onorab.  Mersi pour 
kestyon.  Pour le moman nou 
servis ki nou ti pe mazinen 
pour nou met dan sa shelter, I 
annan pou fer avek zis bann 
viktim ki annan pou fer avek 
domestic violence.  

Bann msye, madanm 
apre zanfan plizoumwen.  Me 
selman si I annan demann 
pour nou kapab rekonsider 
ankor lezot servis ki nou 
kapab ofer pour sa shelter, vi 
ki nou pa ankor vreman 
annan son plan defini ater, 
nou kapab konsidere petet 
lezot servis ki nou kapab ofer.  
Mersi.  
 
MR SPEAKER  
Mersi. Onorab Labrosse. 
 
HON RICHARD LABROSSE 
Mersi Mr Speaker. Bonzour 
Departman Lafanmir. Mr 

Speaker, mon’n vwar dan zot 
detay Bidze, Minister 
Lafanmir, mon’n vwar en pe 
bann par egzanp bann louvraz 
…larzan ki ganny mete pour 
local consultancy.  E apre zot 
osi annan larzan pou service 
agreement and outsource.  

Mon ti a kontan kekfwa 
si Minis ti kapab donn nou en 
pe detay, apre lekel sa bann 
servis ki zot fer outsourcing, e 
osi lekel servis ki zot bezwen 
local consultancy.  Mersi Mr 
Speaker.  
 
MR SPEAKER 
Thank you. DG Larue. 
 
DG JANE LARUE 
Mersi Mr Chair. Bidze ki 
annan pou fer avek local 
consultancy,  i annan pou fer 
avek bann rapor ki, bann 
konvansyon ki Sesel in sinyen, 
oubyen bann rapor ki nou 
bezwen fer regionally avek 
SADC, COMESA. Menm avek 
AU I annan serten rapor ki nou 
bezwen fer tou le lannen.  I sa 
– sa I sa larzan ki nou servi, 
pour nou kapab devlop sa 
bann report avek.  Mersi.  
 
MR SPEAKER 
Mersi.  Onorab Uranie? 
 
HON ROCKY URANIE 
Mersi Mr Speaker. Byenveni 
nouvo delegasyon. Minis, mon 
pe zis get ek ou, si, mon pa pe 
war dan Bidze la, vi ki sa 

sewage plant pou pre avek 
Elderly Home pour La Digue, e 
konversasyon sete pour 
relocate Elderly Home.   

Eski zot in fini war 
landrwa pour relocate Elderly 
Home? Akoz mon pa war 
larzan la ki’n mete.  E an 
menm tan avek sa, Mr 
Speaker, I annan sa domestic 
violence shelter ki pou ganny 
fer 2 milyon, e sa mon 
mazinen pour ganny fer Mahe. 

 E nou lo La Digue petet, 
ki I arive ler I annan sa bann 
sityasyon parey?  Kote nou 
mete sa bann dimoun?  Mersi.  
 
MR SPEAKER 
Mersi.  Minis?  DG Morin.  
 
DG ROSA MORIN 
Mersi Mr Chair, mersi Msye 
Onorab pour ou kestyon.  Lo 
kote pour La Digue, wi nou’n 
war Elderly home, anyway 
depi ler in la, I next to sa proze 
sewage lo pe al ganny fer.   

So, nou annan 
kominikasyon e apre nou’n 
ariv en lagreman ki nou en lot 
plot of land in fini ganny 
idantifye, kot pou fer nouvo 
lakaz pour bann dimoun aze 
La Digue. 

 Akoz prezan sa existing 
facilities now, I pou vin pour 
bann travayer PUC.  E sa proze 
ki, akoz ou pa pe vwar li ki 
feature dan sa proze, se ki sa 
proze sa nouvo bann lakour, I 

en proze ki pou pe ganny fund 
through PUC. Mersi. 
 
MR SPEAKER 
Mersi. DG mon pa konnen si 
ou ki a reponn, in demann en 
dezyenm kestyon e  mon pe dir 
bann manm pa tro sey glis en 
lot kestyon par deryer enn. 
Silvouple dan 2 fraz? DG 
Larue.  
 
DG JANE LARUE 
Mersi Mr Chair. In regards 
pour sa shelter lo Inner Island, 
pour le moman nou napa 
lentansyon pour nou kree enn, 
akoz nou’n ganny finansman 
pour zis enn lo Mahe, me 
selman nou pou bezwen vwar 
fason pour nou accommodate 
bann lezot dimoun lo Inner 
Island letan sa Domestic 
Violence Act I konmans an 
enplimantasyon.  Mersi.  
 
MR SPEAKER 
Mersi DG. Onorab Adelaide.  
 
HON FRANCOIS ADELAIDE  
Mersi Mr Chair. Bonzour tou 
dimoun.  Minis, mwan mon 
kestyon pour ou I al koumsa.  
Petet si i an deor ou scope ou 
ava dir mwan.   

Parmi ou manda mon 
trouve pou dir the Department 
will also formulate evidence-
based policies.  Ok, that 
promote wellbeing.   

Mwan mon pe demann 
ou, mon kestyon I vize ver 

bann zanfan ki zot pa paran pe 
kontribye petet alimony.  Enn 
mon constituent in dir mwan 
pou dir mon krwar sa rates I 
devret ganny revize, parey tou 
bann lezot weight.   

Prezan mon ti a kontan si 
ou Minister, ouswa en lot 
Minister, me selman mon ti a 
kontan petet en lide, eski rates 
pour alimony pour ganny 
revize, konmsi a lavenir.  
Mersi.  
 
MR SPEAKER 
Mersi.  Minis, eski I aplik pour 
ou?  
 
MINISTER MARIE-CELINE 
ZIALOR 
Mersi Mr Chair. Non, I plito 
Sosyal avek Departman 
Finans ki fer sa louvraz. Mersi 
Mr Chair.  
 
MR SPEAKER 
Mersi.  Onorab Lemiel. 
 
HON SYLVANNE LEMIEL 
Mersi Mr Chair.  Bonzour 
nouvo delegasyon Minis. I 
annan laranzman ki pe al 
ganny fer pour sa ekstansyon, 
Home for the Elderly Anse 
Royale, zis an pasan wi DG in 
koz lo la, petet nou ti a kontan 
konnen, eski I pe vin dan form 
parey I ete la, kot bann lasanm 
ki pe ganny fer e zot pou 
kontinyen servi central 
kitchen, or, I pou bann lasanm 
enkli zot bann kitchen ladan?  

Si zot in fini vwar sa plan, 
si nou ti kapab ganny sa pti 
lenformasyon.   

E Minis I mon deza Mr 
Chair, letan nou lo sa kestyon 
kot bann rezidan dan Home for 
the Elderly Anse Royale I deza 
pe pey R1600, sa pour zot 
manze, whatever.  Me zot fek 
sinyen pour ankor R1000 
ganny tire lo zot larzan, 
savedir pour fer R2600 
konmansman lannen prosen.  

E sa bann dimoun laba, I 
santi I enn pti pe bokou.  
Minis, mon pa konnen petet si 
zot pe mazin rezwenn avek sa 
bann elderly dan Home Anse 
Royale petet pour rediskite e 
revwar si petet, akoz zot pe 
plenny kou lavi.  

So petet ti a bon nou pe 
regarde, si zot ti pou kapab 
rezwenn avek zot, e revwar si 
zot ti pe mazin petet lower enn 
pti pe sa kou, or zot pour 
maintain sanmenm sa sonm.  
Mersi. 
 
MR SPEAKER 
Mersi Onorab.  DG Morin.  
 
DG ROSA MORIN 
Mersi Mr Chair.  Mersi Onorab 
pour ou kestyon.  Lo kote plan 
pour the extension pour Au 
Cap, pour Anse Royale, non,  
nou pa ankor vwar plan. 

 Selman dernyen 
kominikasyon ki mon ti ganny 
avek SIA, sel keksoz ki zot in 
dir, pou dir the plan in fini 

finalize, so zis apre lannen 
prosen pour konmans tender.  

Lo kote pour 
kontribisyon sa R1000, I pa zis 
pour Anse Royale, me mon 
staff pour mon divizyon nou ti 
pas dan tou Home, Praslin, La 
Digue, e nou ti eksplik bann 
rezidan an akordans avek en 
desizyon ki en policy decision 
ki’n ganny aprouve par 
Cabinet konsernan sa 
kontribisyon.   

Wi, byensir I annan, 
parey ou pe dir zot annan zot 
konsern lo la, e ki dan tou 
Home ki nou’n pase zot in lev 
mem konsern. selman pour le 
moman in accordance to sa 
policy, napa okenn 
konsiderasyon pour reviz sa 
sonm ki’n mete pour le 
moman.  

Selman kontribisyon I 
sipoze konmans vin efektiv 
Zanvye lannen prosen.  
 E pour Elderly Home 
pour extension pour nonm sa 
bout, pour Anse Royale, wi zot 
pour still annan sa sistenm, sa 
mon konnen sa sistenm 
central kitchen ki zot deza 
annan la pour le moman la.  
Mersi.  
 
MR SPEAKER 
Mersi DG.  Onorab Zialor.  
 
HON NADDY ZIALOR 
Mersi Mr Chair.  Ankor enn 
fwa byenveni bann nouvo 
dimoun ki lo panel.  Minis, 

ankor enn fwa, mon pe get dan 
current challenges dan premye 
lye dan bann major 
achievements, nou pe look 
forward pour louvertir VTC 
lannen prosenn.  E mersi pour 
sa travay.   

Now, dan current 
challenges, mon krwar ou 
konnen ki mon pou al koz lo 
la.  Premye pwen se ki zot 
Minister in fer resorti ki I 
annan en labsans Lezislasyon, 
pour bann dimoun aze avek 
dimoun dezabilite e sa I fer li 
difisil pou pran bann desizyon 
mon mazinen lo nivo 
nasyonal.   

E parey nou konnen in 
annan en serten travay ki’n 
ganny fer resaman avek 
Commonwealth, pour nou 
konmans sa parkour pour 
annan sa framework legal 
pour kouver sa 2 group 
dimoun.  

Eski ou Minister an 
2024, pe mazinen annan en 
time frame pour table en policy 
devan Cabinet pour nou 
konmans sa prosesis pour 
annan en Lezislasyon, en 
Lalwa ki kouver sa 2 group 
dimoun.  Mersi Mr Chair.  
 
MR SPEAKER 
Mersi Onorab.  DG? 
 
DG ROSA MORIN 
Mersi Mr Chair. Mersi Onorab 
pour ou kestyon. Lo kote pour 
lezislasyon pour sa 2 group 

dimoun, wi, nou vwar ki nou 
fer fas avek bokou difikilte lefe 
ki nou napa en lankadreman 
legal, ki fer nou ler nou pe fer 
nou bann travay.  

Me parey ki mon - 
byensir ki Lasanble I okouran, 
nou fek annan nou, en 
workshop byen entansif ki 
nou’n fer, avek Commonwealth 
semenn pase.  

E enn bann 
rekomandasyon apre ki 
delegasyon Commonwealth ki 
mwan avek mon tim osi, nou’n 
zwenn avek Atorni Zeneral e ki 
nou’n diskit sa pwen osi tou. 

 E ki nou’n agree pour dir 
lannen prosen, akoz nou pou 
bezwen prezant en policy avan 
lo la, pour nou met nou bann 
konsern as to why nou santi ki 
fodre ki nou annan sa legal 
framework ki pour kapab ed 
nou divizyon fer nou travay.   

E alor, wi, as of lannen, I 
pou form par enn nou bann 
travay, ki lo nou plan travay ki 
nou pour bezwen travay lo en 
policy paper pour nou submit 
lo Cabinet.  Mersi.  
 
MR SPEAKER 
Mersi DG. Onorab Gabriel. 
 
HON CONRAD GABRIEL 
Mersi Mr Chair. Welcome 
nouvo delegasyon.  Straight to 
the point.  Minis, mon pe get 

Home for the elderly Pointe 
Larue, please.  Mon ti a kontan 
ou eklersi mwan.  Zis dir 

mwan pour le moman, lekel ki 
pe ansarz sa landrwa pour le 
moman.   

E apre an pasan, ti byen, 
ti annan keksoz ki ti byen ki ti 
pe marse Pointe Larue, Minis.  
Mwan met sa dan ou 
latansyon. Ek sa 
transformasyon ek sa 
sanzman ki zot in vin fer, zot 
in bouz detrwa dimoun ki ti 
bann dimoun kle ki ti pe reste 
en pe pres ek sa Home, kot any 
eventuality, any keksoz ki ti 
arive, zot ti la at hand pour vin 
donn en koudmen, be la nou 
pa pe vwar sa, sa sityasyon in 
sanze.   
 Dezyenmman Minis, zis 
dir nou pour Pointe Larue an 
zeneral, ki zot annan pour sa 
Old People, akoz mon tann zot 
pe priyoritize 2024, 2025, 
2026. Ki lannen Pointe Larue 
son renovasyon I tonm ladan 
silvouple? Mersi. 
 
MR SPEAKER 
Onorab, ou kestyon in plito en 
komanter, lezot keksoz Minis a 
note. Me Minis ou ava adres 
okenn pwen ki ou krwar ou 
kapab eklersi.  
 
MINISTER MARIE-CELINE 
ZIALOR 
Mersi Mr Chair. Mon pou pas 
laparol apre ek DG Morin I ava 
donn en lendikasyon dan 
Bidze, si I annan okenn keksoz 
pour Pointe Larue e ki lannen.   

Me selman mon ti ava 
kontan Mr Chair, pou dir bann 
issue ladministrasyon avek 
home care, ki mon pa’n tann 
Onorab mansyonn nanryen lo 
Bidze, in fer zis en komanter lo 
la.  

E I son lopinyon lo 
ladministrasyon e mon ti ava 
envit li si I ti ava anvi konnen 
kontan, kontakte Departman 
Lafanmir I ava ganny 
lenformasyon lo la.  Mersi. 
 
MR SPEAKER 
Annou, lekel? DG ou pou adres 
pwen si Pointe Larue I antre 
dan Bidze par la? 
 
DG ROSA MORIN 
Mersi Mr Chair. Mersi msye 
Onorab, non, pour Pointe 
Larue I pa pe feature pour dan 
Bidze.  Me selman mon ti a 
kontan osi klarifye, lo kote 
Pointe Larue, wi, I nou sel 
home pour le moman ki napa 
en Home Administrator. 

 E nou’n fini fer interview 
e nenport ler sa nouvo dimoun 
pour ganny apwente.  Selman 
osi I enportan note ki lo kote 
Home, nou annan en rotasyon 
ki si ou dir I annan bann 
sanzman ki nou rotate bann 
Home Administrators avek 
bann travayer osi dan tou 
bann Homes.  Mersi. 
 
MR SPEAKER 
Onorab Gabriel, ou pa’n adres 
kestyon Bidze.  Kestyon Bidze, 

eski ou annan en pwen 
klarifikasyon lo kestyon ki 
ou’n demande lo Bidze?  
 
HON CONRAD GABRIEL 
Wi be, Mr Speaker, zis Minis 
pa vin emosyonnel, nou 
bezwen demann kestyon… 
 
MR SPEAKER 
Ok, byen! 
 
HON CONRAD GABRIEL 
…Pou popilasyon ganny en 
konpran ki pe pase, pa pran 
nou mal. 
 
MR SPEAKER 
Non, non, diferans… 
 
HON CONRAD GABRIEL 
Policy nou pe deal-  
 
MR SPEAKER 
Mersi Onorab. Diferans ki 
mon’n fer, mon permet manm 
fer en komanter, me selman 
komanter I bezwen al lo 
klarifikasyon ki annan dan 
Bidze.  

Nou pa kapab antre dan 
en diskisyon ant Minis, ki sa 
ki pe mars byen dan en 
landrwa oubyen dan en 
landrwa, si ou pa pe al lo 
Bidze. Mersi. 
 Konpran mwan byen.  
Onorab Roucou, ou kestyon 
oubyen komanter, me lo 
Bidze.  
 
HON MICHEL ROUCOU 

Mersi Mr Chair. Bonzour 
panel ki la.  Bonzour spesyal 
pour tou dimoun ki pe ekout 
nou, spesyalman zabitan 
Mont Fleuri.   

Minis, bann koleg avan 
mwan I koz enn pti pe lo kote 
sa shelter; an vi ki, zis donn 
nou enn pti pe plis detay, an vi 
ki mon war I annan sa 2 
milyon ladan, si zot in fini 
ganny landrwa egzakteman 
kote sa shelter pour ganny 
build li menm li?  Mersi.  
 
MR SPEAKER  
Mersi.  DG Larue? 
 
DG JANE LARUE  
Mersi Mr Chair, mersi Onorab 
pour ou kestyon. Sa shelter 
nou annan en landrwa ki nou 
Minister in idantifye ansanm 
avek Minister ki responsab 
pour later. Nou’n met sa 
larzan akoz I en building ki 
deza egziste e sa larzan I pou 
konmans bann renovasyon ki 
annan lo sa building.  Mersi. 
 
MR SPEAKER 
Mersi. Klarifikasyon Onorab? 
Wi?  
 
HON MICHEL ROUCOU 
Si zis petet zot kapab dir nou 
ki building ki zot pe koz lo la.  
Mersi. 
 
MR SPEAKER 
Panel. Ki building? 

DG JANE LARUE 
Sa I en building ki sitye dan 
distrik Anse Etoile.  
 
MR SPEAKER 
Byen.  Onorab Cosgrow.  
 
HON WALLACE COSGROW 
Mersi ankor enn fwa Mr Chair. 
Mr Chair, si I annan en 
kategori dimoun ki ekout nou 
Lasanble bokou, se bann 
dimoun aze.  Bokou zot I dan 
lakour e zot ekoute lo bor zot 
radyo e televizyon.  
So mwan mon annan enn pti 
kestyon pour Minis an se ki 
konsern bann dimoun aze, 
hmm?   
 Mon note ki ler Onorab 
Lemiel in demann en kestyon 
lo Anse Royale, DG in dir nou 
ki policy par Cabinet se ki nou 
pou, tou  bann Homes,  tou 
bann dimoun ki reste dan 
bann Homes, zot pou pey en 
kontribisyon, R1000 an plis 
apartir Zanvye 2024.   

Now, sa bann dimoun, 
konmsi mon soke mon war 
policy pou tir larzan dan pos 
bann dimoun aze, I vin avan 
policy pour met larzan dan pos 
dimoun aze.  

Mon konpran ki Minis in 
dir zot annan en komite pe get 
benefis dimoun aze, savedir 
pansyon retret.  

So eski Minis I kapab 
donn nou presizyon, presizyon 
kan ki zot, ou swa si zot annan 
okenn negosyasyon ki zot pe 

fer avek Gouvernman, 
Minister Finans, sa enn ki ou 
dir Minis Finans I chair, kan ki 
zot pour bouz enn pti pe 
benefis retret pour bann 
dimoun aze, pour zot kapab 
ganny enn pti pe plis ki zot pe 
gannyen, pour kapab soulaz 
zot avek sa sityasyon lavi 
ozordi? 

 E nou a note ki Minis li, 
nou pe koz lo Qualify of Life, 
Minis I ganny li R25 mil pour 
housing,  me bann dimoun aze 
pa neseserman annan sa 
kantite.  Mersi. 
 
MR SPEAKER 
Ok. Ou’n fer ou pwen.  Minis, 
si ou kapab adres sa kestyon 
an relasyon avek Bidze. Mon 
krwar kestyon spesifik se kan 
eski ou pou kapab regard 
ogmant benefis dimoun aze?  
 
MINISTER MARIE-CELINE 
ZIALOR 
Mr Chair, mersi.  Selman mon 
ti ava kontan, si I annan 
okenn keksoz pou fer ek 
pansyon avek retret, vi ki SS I 
o bor mwan la, I ava kapab 
pran.   

Zis pou fer koreksyon, sa 
komite ki nou pe dir la, I 
benefis tou dimoun li. I benefis 
dezabilite, I benefis, tou bann 
benefis ki donnen anba 
progranm ki pe ganny revwar 
la.   

E  Mr Speaker, mon 
krwar sak fwa mon vin 

Lasanble, mon pou bezwen 
petet atraver ou lofis ki I 
annan en kalite ou a krwar 
latak lo mwan personnelman, 
ki ganny fer sak fwa mon vini 
e angiz demann en kestyon, pa 
demann kestyon, fer komanter 
lo mwan spesifikman. 

 E Mr Chair, mon pa 
krwar mon merit toultan vini, 
e sak fwa mon bezwen ganny 
atake, mon bezwen zis les 
mwan ganny atake.  E I 
konmans vin parey  en 
bullying e non… I konmans vin 
parey en bullying. 

 E Mr Chair, mwan mon 
krwar mon travay sitan 
kantite avek bann madanm, 
mon krwar in dir e sirtou pour 
mwan les mwan ganny bully 
par bann zonm Mr Chair, mon 
krwar pa!   

 
(laughter) 
(APPLAUSE) 
 

MINISTER MARIE-CELINE 
ZIALOR 
Me selman mon ti ava kontan 
– mon ti ava kontan ki Mr 
Chair, mon ti ava kontan ki SS 
I pran sa enn kestyon 
silvouple.  Mersi. 
 
MR SPEAKER 
Mersi. Mon senpatiz avek 
Minis pour sa dernyen pwen lo 
son allowance, pa ti devret 
ganny antre ladan. Eski…  
 
(comments off-mic) 

 
MR SPEAKER 
…sorry, SS, eski ou pe dir ki 
ou annan okenn klarifikasyon 
ki ou kapab donnen an 
relasyon avek Bidze pour nou 
termin sa. Mersi. SS ou annan 
laparol. 
 
SS PATRICK PAYET 
Mersi Mr Chair. Mersi Onorab. 
Mr Chair, I en travay kontinyel 
ki nou pe fer, e nou, nou 
bezwen fer sir any striktir ki 
nou met an plas I annan 
soutenabilite.   

Kekfwa zis pour donn en 
pe konteks letan nou fer en pe 
evalyasyon; parey zot konnen 
statistics I demontre ki nou 
popilasyon I very aging. E si 
ozordi nou kit the rates parey 
e nou allow kekfwa tou striktir 
kontinyel, by 2038 benefis 
retret pour ariv apepre R2 
bilyon.   

Ozordi I apepre 800 mil e 
nou pe mazin dan 15 an e this 
is why ki nou bezwen fer sir ki 
bokou analysis I ganny fer 
avan nou propoz okenn 
striktir.   
 Nou rekonnet, wi, I 
bezwen annan increase ki 
ganny arive, e this is why ki 
nou Minister Finans nou 
travay avek bann lezot lazans, 
pou fer sir ki nou met en 
striktir ki soutenab dan 
mwayen term e dan lonterm. 
Mersi.  

MR SPEAKER 
Mersi, SS.  Bon, nou’n ariv 
apre 10 er edmi.  Onorab, nou 
pou termin la – nou pou 
termin la lo sa size. Nou’n ariv 
apre 10 er edmi. Mon annan 2 
manm ki reste pour demann 
kestyon, zot ava konpran pou 
dir apre sa de manm, nou 
terminen. Onorab Loze? 
 
HON JOHAN LOZE 
Mersi Mr Speaker, pour evite 
fer bullying, mon ava diriz mon 
kestyon anver SS Payet e mon 
pou repran kot Onorab 
Cosgrow in kite.  SS, nou 
annan nou sa group dimoun 
aze ki viv dan Old People’s 
Home.   

Ou ava agree avek mwan 
ki Gouvernman in tir R1000 lo 
li. Subsequently to that, 
Gouvernman li menm li in 
realize pou dir I bezwen annan 
en lazisteman saler pou 
dimoun, e bann vye dimoun 
zeneralman pa tou ki’n 
gannyen.  

I annan ki’n gannyen I 
annan pa’n gannyen, in ganny 
R500 zot, si mon pa tronpe. 
Ou ava koriz mwan si sa I 
korek.  Now, let us assume ki 
tou dimoun dan Old People’s 
Home in ganny R500.  Zot still 
out of pocket R500 par laporte 
sa R1000 ki’n deza ganny tire 
lo zot.   

E Gouvernman li prezan 
pe Bidzet reparasyon Old 
People’s Home atraver Bidze.  

Vi ki ou SS ou responsabilite 
se pour get soustenabilite tou 
bann diferan striktir, ou 
bezwen fer sir I soutenab, 
alors ou pa pou kapab donn 
en blanket ogmantasyon 
across the board, kot vye 
dimoun pa pe al gannyen 
logmantasyon la. Sa I kler, 
akoz napa soustenabilite.   

Be ou pa mind rann sa 
bann dimoun zot R500 ki zot 
still out of pocket atraver sa 
R1000 ki Minis I tire lo zot 
pour repar lakaz? Konmsi zis 
ran zot zot R1000. Ou swa 
rann zot R500 lo la.  I ava 
adjust. Zot a tonm parey tou 
lezot dimoun, akoz la zot short 
la.  
 
MR SPEAKER 
Ok, mersi…. 
 
HON JOHAN LOZE 
Zis an pasan, Mr Speaker… 
 
MR SPEAKER 
Mersi Onorab. 
 
HON JOHAN LOZE 
Zis an pasan Mr Spear, oli 
byen PS Lafanmir en par azar 
mon pa war li la? Mersi. 
 
MR SPEAKER 
Mers Onorab.  Onorab, mon 
krwar ou komanter, ok, ou 
kapab fer li. Me selman I napa 
okenn klarifikasyon lo Bidze 
ki’n demande, mon pou pas lo 
prosen.  Onorab Pillay. 

HON SEBASTIEN PILLAY 
Mersi Mr Chairman.  Mr 
Chairman, mon pou retourn lo 
Bidze mon pou pran sa bann 
sif swivan. 7.3 milyon an se ki 
konsern reparasyon bann 
Homes for the Elderly ek 
stasyon bann Home for The 
Elderly. Pli boner sa lannen 
Minis, ti reponn en Private 
Notice Question ki mon ti 
anmennen regarding sa larzan 
ki ti pe ganny tire lo bann 
dimoun.  

 E enn bann lesplikasyon 
sete ki sa larzan pour ganny 
servi pour fer reparasyon lo 
bann Home kot sa bann 
dimoun I reste. 
 Mon ti a kontan si SS I 
kapab eksplik nou, si sa 2.1 
milyon par egzanp ki ou Anse 
Royale; sa 3.2 milyon pour 
renovation works to Elderly 
Homes an zeneral.   

 Sorry, 2.6 milyon. 3.2 
milyon wi, sorry, pour 
renovations lo Elderly Homes; 
savedir ki tonm sa apepre 5.3 
milyon.  Eski sa larzan I sorti 
dan larzan bann kontribisyon 
ki dimoun dan Home in fer? 
Oubyen eski sa larzan I larzan 
ki Gouvernman pe aprezan 
mete dan reparasyon bann 
Home; 

 ki therefore, fer ki sa ki 
Minis I dir nou avan regarding 
i bezwen anmas sa larzan pou 
li fer reparasyon lo bann 
Home, i tonbe.  E pre an kont 

ki zot pe tir sa R1000 lo sa 
bann dimoun, akoz ki 
Gouvernman pa konsider 
revwar Sekirite Sosyal e fer li 
vin omwen R7500? 

 E sa bann dimoun, e tou 
dimoun, tou bann pansyoner I 
a kapab ganny en lavi pli 
desan as opposed to ki sa 
larzan I ganny tire lo zot. Mersi 
Mr Chairman.  
 
MR SPEAKER 
Mersi.  Kestyon Sekirite Sosyal 
I en lot size silvouple.  Annou 
pa elabor lo la.  Nou annan sa 
premye pwen lo si sa larzan ki 
dan Bidze I sorti dan 
kontribisyon.  Minis I le 
adrese.  
 
MINISTER MARIE-CELINE 
ZIALOR  
Wi, mersi Mr Chair.  Mr Chair, 
vwala en legzanp ki mannyer 
nou pe sey anbet dimoun, apre 
nou pe sey senm bann keksoz 
ki pa vre. Mwan ler mon ti vin 
dan Lasanble pour mwan 
eksplike, pa ti zis larzan ki 
mannyer ou kapab eksplik 
R1000 par personn, pou fer 
tou sa bann renovasyon.   

I ti annan utilities, I ti 
form parti, I form parti bann 
depans ki pou fer dan Home.  
E Mr Chair, Msye Sebastien 
Pillay ozordi pou fer Seselwa 
krwar, ki nenport ki dimoun 
ozordi ki pe reste kot li ou swa 
en  landrwa  kot I pe reste, I pa 

bezwen met en larzan de kote 
pou li fer.   

E I annan en diferans, e 
mon konpran akoz  zot pa 
kapab konpran sa - I annan en 
diferans ant renovasyon avek 
maintenance. I annan en 
diferans.  Renovasyon bann 
gran renovasyon, kot zot pa’n 
fer, pandan kantite lannen, 
prezan nou bezwen pe fer 
renovasyon ki sa Bidze kapital 
dan PSIP.   

Sa R1000 la I enkli bann 
utilities ek lezot, e tou 

lazournen dan bann home tiyo 
nek I kase.  I annan en kantite 
bann reparasyon, bann 
maintenance ki letan ou reste 

kot en lakour ou bezwen fer.  I 
form parti e nou pe fer Seselwa 
krwar pou dir  non 
Gouvernman e pa sorti, Minis 
ki’n fer tire sa R1000. 

 sa I bann responsabilite 
Seselwa nenport ke laz ki ou 
annan ki ou bezwen donn 
ledikasyon.  Mon’n dir 
Departman Lafanmir I donn 
ledikasyon tou nou bann 
dimoun, ki zot  pa’n donnen 
zot.  Mersi Mr Chair.  
 
MR SPEAKER  
Mersi. Bon Minis, Minis in dir 
sa R1000 I al pour elektrisite e 
whatever ki en dimoun ti pour 
depanse dan son lakaz.  So, I 
pa dan renovasyon.   
 Nou termin la avek sa 
mon pour terminen lo sa size e 
mon pou apel bann manm 

pour vot lo Bidze Minister 
Lazenes, Sport avek Lafanmir 
ki lo paz 220 ziska 234, pour 
en total R46 milyon 807 mil.  
Manm ki an faver lev lanmen 
silvouple? Mersi, Manm ki 
kont?  

Lo Bidze Minister 
Lazenes Sports ek Lafanmir, 
pour en total R46 milyon 807 
mil, 17 Manm in vot pour, zero 
kont, 9 in abstain.  Bidze in 
aprouve par Lasanble.   
 Nou a termin la pour sa 
peryod e nou a remersye Minis 
e son delegasyon, pour zot 
partisipasyon e mon swet zot 
bonn kontinyasyon, bon 
travay. 
 Nou ava pran poz la e 
nou a repran 11 er 10.  Mersi.  
 
(BREAK) 
 
HOME CARE AGENCY 

 

MR SPEAKER  
Nou pe pran Bidze Home Care 

Agency. Madanm Raporter ou 

ava apel bann zofisye 

silvouple.   

 Alor nou dir byenveni 

Minis e SS pour zot 

kontinyasyon. E lo kote Home 

Care Agency, nou dir bonzour 

e byenveni Mr Daniel Kallee, 

son Chief Executive Officer, 

Mrs Juliana Augustin ki lo 

kote Home Care Agency osi.  

Mrs Chiara Cultreri, Financial 

Controller, Home Care Agency 

e osi Mrs Patricia Ciseau ki 

reste avek nou.  

 Nou Bidze pour Home 

Care Agency i lo paz 254 

ziskan 256, pour en total R322 

milyon, 441 mil.   

 Minis, ou a konmans 

avek en lentrodiksyon lo sa 

size? 

 

MINISTER MARIE-CELINE 

ZIALOR 

Mersi Mr Chair.  Mr Chair 

Lazans Swen Domisil, ouswa 

Home Care Agency parey nou 

tou nou konn li, i fek formen e 

i annan konman son manda 

pour administre swen kot 

lakour, pour bann resipyan ki 

Lazans Swen Lasante in 

preskri pour zot. 

 Lobzektif prensipal an 

2024 Home Care, se pour 

moderniz e profesyonnalizm 

servis swen kot lakour, ki apre 

CEO Kallee i ava kapab koz 

plis lo la.   

 Zis pou fer rapel 

Lasanble, sa Lazans i ganny 

gouvernen par en Board. Bidze 

pour Home Care Agency pour 

lannen 2024 ki devan 

Lasanble parey ou’n dir Mr 

Chair, i R322.440 milyon, e sa 

i reprezant en logmantasyon 

apepre preske 5 milyon 

konpare avek lannen pase.  

E avek sa mon termin 

mon lentrodiksyon, Mr Chair. 

Mersi. 

 

MR SPEAKER 

Mersi, enn pti pe pasyans mon 

le pran bann Manm ki’n lev 

lanmen.  

 Nou a konmans avek 

bann entervansyon bann 

Manm, nou a pran Onorab 

Cosgrow premye.   

 

HON WALLACE COSGROW 

 Mersi Mr Chair. Mon a 

welcome, bonzour bann nouvo 

dimoun ki’n fek zwenn nou lo 

panel. Mr Chair, mon kestyon 

bomaten la pour nouvo panel 

ki’n vini e mon hope ki Minis 

pa pran li konman en kestyon 

ki mon pe bully, akoz mwan 

koman en dimoun ki’n koman 

en past Minister, dan 6enm 

lasanble mon’n asiz la e mon’n 

ganny en kantite tough 

questions.  Tough questions I 

vin towards Ministers dan 

Lasanble e Ministers I bezwen 

kapab pran bann tough 

questions.   

 Mersi bokou Mr Chair.   

Mr Chair, enn bann issues ki 

ozordi ki so an se ki konsern 

provizyon servis Home Care, se 

sa issue ki annan pou fer avek 

home care allowance.  

Annefe 2 issues, home 

care allowance e osi bann 

peyman pour home carers ki 

par egzanp si en, mon pa pou 

dir resipyan. Resipyan kreol I 

vedir en keksoz ki ou met 

keksoz ladan, me bann 

dimoun ki benefisye avek 

servis home care.   

Ler zot, dizon sa dimoun 

ki zot pe travay avek I pass 

away, e sa bann dimoun I 

annan konze e sa ki mon 

konpran pour le moman zot pa 

pe ganny peye bann 

outstanding konze ki zot 

annan. 

I annan 2 issues, I annan 

issue konze e avek issue saler.  

So eski Minis I kapab dir avek 

nou si dan Bidze 2024, ou dan 

2024 zot annan nide revwar 

allowance ki bann home 

caregivers I gannyen, ogmant 

enn pti pe, akoz mon krwar zot 

in ganny zis mon krwar en 

R500 parey avek bann dimoun 

aze, pour pansyon retret.   

E osi si zot annan 

provizyon pour revwar sa 

policy pour pey, pour plito pey 

bann dimoun ki annan 

outstanding konze sirtou bann 

ki’n pa’n ganny sans pran 

konze letan ti travay avek 

bann dimoun ki difisil pour zot 

pran konze.  So, eski Minis I 

kapab dir nou si zot annan 

provizyon dan Bidze 2024?  

Mersi. 

 

MR SPEAKER  
Mersi. Parey labitid, Minis 

diriz ou panel.  E panel 

silvouple sa ki pour reponn 

sinyal mwan.  Wi.  CEO Kallee. 

 

CEO DANIEL KALLEE 

Bonzour Mr Chair. Bonzour 

tou bann Manm Onorab, e tou 

dimoun ki pe ekout lasanble.  

 Onorab, mersi pour ou 

kestyon.  Dan Bidze ki nou’n 

gannyen pour 2024, napa 

provizyon pour nou increase 

saler bann caregivers.  But, 

baze lo bann model ki nouvo 

lazans pe vin avek, I annan 

serten model ki nou pe etidye 

kot bann ka bann dimoun ki 

bezwen swen a domisil I 

bezwen sa servis entansif 24 lo 

24, zot bedridden, zot dan 

bann kondisyon ki vreman 

demann swen. 

 E ki la kot lakour napa 

sa lankadreman, zot tousel, 

napa kapasite de la par bann 

manm fanmir, then, sa I pour 

en model kot sa caregiver, i 

ava ganny anploye e la 

sibstansyelman I ava annan 

en serten diferans ki ganny fer 

dan son saler.   

 And lo kote konze, mon 

krwar dapre Lalwa ki’n pase, 

napa okenn caregivers ki pe 

ganny peye konze. Si zot 

beneficiary, si sa dimoun I 

mor, e sa I senp ki sa Bidze ki 

nou nou gannyen, nou bezwen 

zer li byen e ladan napa 

provizyon pou nou kapab pey 

sa kantite konze.  

 Me selman zot ganny 

peye zot full month kot sa 

lanmor in arive. Si I arive le 4, 

le 5, le 6, le 10, zot ganny peye 

sa dernyen mwan e apre that’s 

it. 

 

MR SPEAKER  
Byen, mersi. Onorab Monthy.  

 

HON PHILIP MONTHY  

Mersi Mr Chair. Bonzour 

Minis ek nouvo panel.  Enn zot 

bann current challenges se 

napa en social register, e sa pe 

fer I difisil pour map bann 

Home Carers e sa bann 

dimoun ki pe resevwar care.  E 

mon vwar ki zot in met sa dan 

zot strategic priorities pour zot 

travay lo la. 

 Si ti kapab donn nou en 

pe lenformasyon lo kwa 

egzakteman sa defayans e lo 

lenpak ki pe annan lo zot 

travay e lo rezilta.  Ki bann 

dimoun ki pe bezwen sa servis 

pe gannyen?  Mersi. 

 

MR SPEAKER  
Mersi. Panel, CEO, please. 

 

CEO DANIEL KALLEE 

Mersi Onorab pour ou 

kestyon. Seksyon Homecare 

kot  i ti ete avan, e la avek 

nouvo lazans, nou, nou war li 

enportan ki nou annan ase 

lenformasyon kot nou bann 

benefisyer pe reste e ki bann 

sityasyon ki zot retrouv zot 

ladan.  

 E sa I enportan akoz ariv 

en sityasyon enn ler kot ou 

bezwen entervenir, then ou 

konnen kwa ki ou pou 

deploye, ki servis ki ou pour 

bezwen and ki kalite demars ki 

ou pou antreprann.  

 So an se moman nou pe 

anrezistre tou bann 

caregivers, me en lot letap nou 

travay se nou pou bezwen 

anrezistre tou bann benefisyer 

servis homecare. E ler sa I 

konmanse, I pour donn nou en 

apersi tou sa mapping ki nou 

bezwen.  

Dizon dan en sou-distrik 

ki kantite dimoun ki annan ki 

pe resevwar homecare e ki 

sityasyon ki zot ladan e ki 

kalite focus ki nou, nou 

bezwen pran konman en 

lazans. Osi byen ki bann lezot 

stakeholders ki pe travay, 

pour aport swen bann dimoun 

aze pou konnen ki mannyer 

nou pour entervenir.  

 

MR SPEAKER  
Mersi CEO.  Wi klarifikasyon, 

zot bezwen.  

HON PHILIP MONTHY  

Wi, zis enn pti klarifikasyon.  

Savedir napa en lalis detaye lo 

kantite dimoun ki pe resevwar 

care si mon’n byen konpran e 

konbyen carer i annan. E ler 

pour fer sa legzersis, eski i 

pour ede elimin labi kot i 

annan bann dimoun ki pa 

vreman neseser ganny sa 

servis ki i pe gannyen? Mersi.  

 

MR SPEAKER  
Mersi.  CEO, sa I en 

klarifikasyon, bref silvouple.  

 

CEO DANIEL KALLEE 

Nou annan kantite lalis bann 

carers. Nou annan 3500 an se 

moman lo nou lalis, e son 

klasifikasyon, nou annan 

dimoun ki dan Home of the 

Elderly, apepre en 123. Apre 

nou annan bann ki dan lekol, 

apepre en 200. Apre sa ki reste 

la I pour kot lakour.  

 E bann dimoun ki 

resevwar swen a domisil, nou 

bann benefisyer, 3200 - 3300 

apepre nou bann dimoun ki 

resevwar sa servis.  

 

MR SPEAKER  
Mersi CEO pour sa 

klarifikasyon.  Onorab Lemiel.  

 

HON SYLVANNE LEMIEL 

Mersi Mr Chair. Bonzour 

nouvo panel, bonzour Mr 

Kallee. Enn zot bann 

challenges ki mon vwar zot pe 

gannyen, an sa ki konsern sa 

weighting system, ki zot pe dir 

I fer li, donn zot enn pti pe 

difikilte petet pour zot kapab 

kalifye en dimoun ki si I 

bezwen carer or not.   

 I kapab kekfwa I annan 

ki bezwen me I war li I pa 

gannyen, or mon pa konnen ki 

sistenm petet ki zot pe servi, 

akoz bokou dimoun Mr 

Speaker, I vin devan I dir ou li 

I santi I kalifye pour li ganny 

en carer, me selman sistenm I 

war ki, swa mon donn ou enn 

demi-zournen ou pey en bout, 

lazans I pey en bout, or 

wherever the system I pey en 

bout; or ou pey tou ou menm. 

Ok? Or  I annan de letan ki wi, 

I dir I donn ou enn full, 

Gouvernman I peye.  

 So an mem tan, zot pe 

mazin dan zot pwen stratezik 

ki zot konmans servis sa 

sistenm WHODAS.  Enn, ou pa 

ankor konnen si sa sistenm 

WHODAS in fini konmans vin 

an aplikasyon, akoz I paret 

mwan ki sa WHODAS i vedir sa 

World Health Organisation 

Disability Assessment. 

 E aparaman sa sistenm 

I paret mwan kot ASP osi, ti pe 

al lo menm sistenm pou zot 

servi pour zot kalifye dimoun 

ki bezwen lasistans. 

 So, enn premyerman 

petet Minis, si ou okouran ki 

zistans nou’n arive avek sa 

progranm, sa sistenm 

WHODAS ki pou servi?   

E an menm tan lo kote 

home care, ki laranzman ki zot 

pe fer pour zot kapab byen 

anliny, oubyen kalkil lo kote 

sa servis ki zot fer sir la, letan 

zot pa ankor antre lo sa 

sistenm, ki nou desizyon I 

byen sa ki nou’n fer.  Sa 

dimoun wi, I merit ganny sa 

carer or lafason ki mannyer zot 

pe asiste dimoun la, eski zot 

satisfe mannyer zot pe fer li, ki 

dan zot plan pour kapab 

amelyor li?  Mersi.  

 

MR SPEAKER  
Mersi.  CEO, wi? 

 

CEO DANIEL KALLEE 

Mersi Onorab pour ou 

kestyon.  Weighting system 

nou, konman en nouvo lazans 

I en gran defi, pour asire ki 

servis I ganny donnen avek en 

popilasyon dimoun aze ki pe 

vyei.  

 I annan en travay ki pe 

ganny fer avek en technical 

working team ki enkli lezot 

Minister; Sosyal, Minister 

Finans, avek nou.  E I annan 

serten travay ki bezwen ganny 

fer pour redefini the weighting 

system.  

But, I enportan osi nou 

note ki dan sityasyon kot I 

annan serten fanmir ki kapab 

okip zot bann dimoun ki 

bezwen home care, zot bezwen 

fer li. Ok?   

E I annan en sistenm ki 

pe servi, kot baze lo kantite 

reveni ki pe rantre e la I ganny 

kalkile e ki kantite I aplikab 

dan ou sityasyon pour 

resevwar swen Home Care 

service. Ok?   

 So, me nouvo Lazans I 

annan sa plan pour travay 

avek bann teknisyen Finans 

pour nou kapab vin avek en 

weighting system, akoz sennla 

la in ganny fer avan, pour nou 

kapab met li avek larealite 

dizour, e pour nou konnen 

koman nou pou proceed.  

Mersi.  

 

MR SPEAKER 

Mersi.  Onorab Roucou. A, wi, 

sorry mon pa’n war ou.  Minis 

I anvi azoute. 

 

MINISTER MARIE-CELILNE 

ZIALOR 

Mersi Mr Chair.  CEO in mank 

WHODAS.  Sa I avek Lasante, 

e tou bann dimoun ki bezwen 

ganny evalye, pou regarde si I 

bezwen ganny en half day 

oubyen en full day, se Minister 

Lasante ki fer sa evalyasyon 

Mr Chair.  Mersi.  



Verbatim Report NAS Sitting Monday 27th November 2023 
 

44 
 

 

MR SPEAKER 

Mersi pour sa Minis.  Onorab 

Roucou. 

 

HON MICHEL ROUCOU 

Mersi Mr Chair.  Bonzour a 

tous. Bonzour CEO.  Mr 

Speaker, mon kestyon I enn 

pti pe lo zot current challenges, 

lo bullet point 6, kot zot in kot 

enn pti pe parey Onorab 

Lemiel in dir, enn pti pe lo kote 

kalkilasyon pour sa lasistans 

Home Care Service. 

 Ki mon pe dir I annan 

bokou carer la, ki war zot dan 

en pozisyon, zot war zot dan 

en lakaz, zot pe travay avek 2, 

2 bann resipyan parey zot dir.  

Mon pe gete, eski anba bann 

revizyon ki zot pe fer an term 

lo kote policy tou, eski sa osi 

tou pour ganny ankadre 

ladan? Mersi. 

 

MR SPEAKER 

Mersi.  CEO. 

 

CEO DANIEL KALLEE 

I deza egziste.  An ka kot - 

mersi Onorab pour ou kestyon 

- an ka kot en resipyan, en 

caregiver pe travay avek 2 

benefisyer, I deza egziste en 

serten allowance ki nou donn 

sa caregiver, me I annan vizit 

ki bezwen ganny fer, I annan 

assessment ki bezwen ganny 

fer pour gete ki vreman sa pe 

demande, sa servis pour nou 

kapab ed li.  Mersi.  

 

MR SPEAKER 

Thank you, CEO. Onorab 

Uranie. 

 

HON ROCKY URANIE 

Mersi Mr Speaker. Bonzour 

nouvo delegasyon. Mon 

kestyon I al en pe dan laliny 

par egzanp konsernan policy 

enn pti pe parey Onorab 

Roucou pe demande. Vi ki 

mon war zot in devlop en 

nouvo care plans ek policy. 

 En legzanp par egzanp 

nou annan bann dimoun ki 

bezwen care, zot deza pe 

ganny en carer zot. Me zot 

zanfan I travay.  Fer krwar I 

annan en zanfan, sa zanfan I 

travay, I en ansennyan par 

profesyon, e son paran I ganny 

en full day Carer.  

 Prezan bomaten li avan I 

pour al travay, I pou esper 

Carer vini.  Carer I call li I dir I 

malad I pe al lopital, me 

prezan li, I war li dan en 

lenkonvenyans pour al, 

bezwen pa al travay ki kree 

serten lenkonvenyans pour 

landrwa travay kot I ete.   

E dan zot policy pour 

annan en keksoz pour mete 

pou sey rod fason pour 

ankadre, letan en emergency, 

en malad I arive, pour par 

egzanp en floating carer parey 

nou kapab dir. Dan sa laliny.  

Mersi. 

 

MR SPEAKER 

Mersi.  CEO, carry on please. 

 

CEO DANIEL KALLEE 

Mersi Onorab pour ou 

kestyon. Lazans Home Care 

son travay se pou fasilit nou 

bann dimoun ki pour bezwen 

servis kot lakour, pour zot 

resevwar sa servis. Ok? 

 Avek nouvo manda ki 

nou’n resevwar, nou konsyan 

sa bezwen, but pou fer en pool 

of floating carer fonksyonnen, 

then la I annan serten demars 

ki bezwen ganny fer, I annan 

serten travay ki bezwen ganny 

fer.    

Me selman ki nou fer 

nou, parfwa I annan de 

sityasyon kot I annan serten 

dimoun la kot zot, zot la, zot 

ranplase pour konze.  

Konpran? Zot kontan fer zis sa 

zot.  

E dan bann kondisyon 

parey ki nou fer, nou telefonn 

zot nou dir zot, be la I annan 

en emergency, si ou ti ava 

kontan ale, petet pour en 

semenn, petet pour 2 zour, 

pour get ki pe arive; e zot step 

in zot rantre zot donn sa 

servis.  

 Me selman I pa parey sa 

ki ou pe antisipe. Plen tan ki 

ou annan en pool of carers ki 

la ki standby kot I annan 

sityasyon kot zot entervenir, 

zot antre.   

 

MR SPEAKER 

Thank you CEO.  Onorab 

Zialor. 

 

HON NADDY ZIALOR 

Mersi Mr Chair. Bonzour CEO 

e tou bann nouvo dimoun ki 

fek zwenn panel.   

 CEO, Minis mon krwar 

mon’n ekout atantivman, mon 

krwar nou bezwen onnet ek 

nou lekor ki sa nouvo striktir 

ti en nesesite, e ti annan en 

nesesite pour nou revwar 

bann prosesis carer li menm.  

 E having said that mon 

get dan zot current challenges. 

Pwen limero 2, I fer konpran ki 

enn bann defi ki zot pe 

resevwar se pour annan en 

servis ki lo standar.  E CEO 

dan ou lentervansyon ou’n 

nonmen ki I annan apepre 200 

caretakers ki pe travay avek 

lekol.   

E la mon mazinen when 

it comes to caretakers I pa zis 

bann dimoun aze, me osi I 

annan bann zenn, bann 

etidyan ki pe viv avek en 

dezabilite. E si nou onnet avek 

nou lekor, I annan pa mal labi 

osi dan sa servis.   

 So letan mon pe get zot 

priyorite osi, I enn bann 

keksoz ki zot anvi adrese.  

Eski dan sa Bidze zot annan 

en partnership si oule, en 

striktir, en framework, ki 

Lazans pour pe travay ansanm 

avek lekol, tou bann lekol, 

pour regarde ki mannyer zot 

pour kapab elev sa servis pour 

met li a standar, e an menm 

tan elimin o maksimonm bann 

diferan labi ki annan dan sa 

servis carers.  Mersi Mr Chair.  

 

MR SPEAKER 

Mersi Onorab. CEO.  

 

CE0 DANIEL KALLEE  

Mersi Onorab pour ou 

kestyon.  Nou deza pe travay 

en etrwat kolaborasyon avek 

Minister Lasante, Minister 

Ledikasyon, (pardon), pour 

donn swen nou bann etidyan 

ki dan lekol normal. 

 But, Lazans in fer 

provizyon pour nou kapab vin 

avek en plan formasyon, en 

plan pour capacity building 

pour tou nou bann carers, ki 

nou pe antisipe konmanse an 

Zanvye lannen prosenn, akoz i 

ankor annan serten travay ki 

nou pe fer par egzanp pour 

klasifikasyon bann carers.   

 E mon krwar sa kestyon 

ki ou’n demande i ava annan 

sa group ki dan lekol ki ava 

annan en training spesifik pou 

zot, ki ganny devlope, pour zot 

kapab swiv e apre vin donn sa 

pli bon servis kot zot ete dan 

bann lekol respektif.  Mersi.  

 

MR SPEAKER 

Mersi, CEO.  Onorab Loze.  

 

HON JOHAN LOZE 

Mersi Mr Speaker.  CEO, letan 

lezislasyon ki gouvern ou 

Lazans, ti vin devan Lasanble 

Nasyonal, in annan en kantite 

promes ti ganny fer.  E la mon 

le eklersi byen boner evit 

okenn lakizasyon bullying, pa 

Minis ki ti fer.  

 Be i annan keksoz par 

egzanp carers pe al ganny 

anploye.  Carers aprezan pour 

nobou pran en loan akoz zot 

pour ganny en saler e zot pour 

nepli, e zot pour dan lanplwa.   

E sa bann parol ti ganny 

dir e repete e in esansyelman 

set up lekspektasyon bann 

caregivers ki sa pou al vin en 

fe anba ou Lazans.  Mon pa 

konnen si in konmans vin en 

problenm, pour ou non.  

Selman la mon dir ou ti 

konmans la anndan.  

 Be mon kestyon CEO, 

eski dan ou Bidze la ou annan 

either policy framework, ouswa 

larzan pour donn nesans sa 

bann promes ki ti ganny fer, 

pour ki bann caregivers  i a 

bouz lo en salary, zot a sorti lo 

en allowance, zot a kapab 

pran en loan parey tou dimoun 

parey ti ganny promet.  

 E zis an pasan CEO, 

konbyen eski bann caregivers 

zot gannyen, zot monthly 

allowance, konbyen zot 

gannyen? Mersi Msye 

Speaker.  

 

MR SPEAKER 

Mersi. CEO, wi?  

 

CEO DANIEL KALLEE 

Ok, mersi Onorab pour ou 

kestyon. Baze lo lanplwa ki ou 

pe fer mansyon avek, nouvo 

Lazans i ankor pe etidye bann 

model kot sa pou pran plas.  

 E sa bann model i pour 

klasifye, i annan ki pour tonm 

dan lanplwa, me nou ankor pe 

etidye pour gete koman sa 

bann ki kalifye. Parey mon’n 

dir taler baze lo swen 

permanan ki zot bezwen 

donnen,  then zot ava antre 

anba sa model.  

Me la pour le moman 

travay ki pe ganny fer, nou 

ankor pe met en kantite 

keksoz an plas vizavi sa bann 

model; i bezwen ganny 

aprouve. Me ler in pare mon 

antisipe ki nou Lazans, nouvo 

Lazans pou anbark ladan.  

 E lo kestyon allowance 

bann carers full day, i 7133.47 

e half day i 4645.92. 

 

MR SPEAKER 

Mersi CEO. Onorab Labrosse? 

 

HON RICHARD LABROSSE 

Mersi Mr Speaker.  Bonzour 

CEO. Mr Speaker, avan mon 

konmanse mon ti a kontan 

byensir remersye CEO ek son 

lekip, pour sa sipor ki zot in 

donn nou dan distrik pour sa 

lannen ki’n pase. I ti en travay 

vreman enteresan ek en nouvo 

Lazans.   

 Byensir avek bann nouvo 

fason fer, ki mon pe gete 

pandan nou bann 

konversasyon ki nou’n fer.  

CEO dan menm laliny, pour 

donn sipor ek Minis ek zot 

lekip, pour sa travay ki zot pe 

fer, mon’n vwar ki dan zot 

current challenges nou pe koz 

lo calculation of weighting 

system pour bann home care 

services.   

 Ou’n elabor en pe, enn 

pti gin ler ou’n koz taler. Me 

selman sa ki mwan mon ti ava 

anvi konnen la, ler nou pe al 

vot pour sa Bidze la ozordi, Mr 

Speaker, eski, ki bann travay, 

eski i annan bann travay lo 

finisyon ki’n arive, ouswa en 

konmansman en travay ki pe 

arive lo sa kote. Mersi Mr 

Speaker.  

 

MR SPEAKER 

Mersi. CEO, yes please. 

 

CEO DANIEL KALLEE 

Mersi Onorab pour ou 

kestyon.  I annan en travay 

ki’n - i annan en refleksyon 

ki’n konmanse, but, tre byento 

i annan bann kontak ki nou 

pour bezwen inisye, pour nou 

kapab met nou a l’oeuvre pour 

nou atak sa weighting system 

pour nou gete ki mannyer i 

aplikab dan nou realite pour 

nou.  Ok?  

 Me solman i enportan 

nou realize pou dir 

Gouvernman pe depans 24 

milyon pour pey bann 

caregivers tou le mwan. I 

annan mwan ki plis, ok, depan 

konze ki bann caregivers pe 

pran.   

E Bidze ki nou’n 

resevwar nou bezwen mannye 

li byen, nou bezwen anmenn li 

byen akoz an se moman la, 

nou pe resevwar apepre 75 

aplikasyon dan bann mwan 

ki’n pase la, bann nouvo 

aplikasyon pour sers swen a 

domisil.   

E trend ki pe vini, i pe 

montre nou pou dir pa zis 

dimoun aze ki bezwen swen a 

domisil.  Me avek nou 

problenm lalkol avek nou 

problenm drog ki egziste, avek 

nou problenm dyaliz ki 

egziste, nou problenm kanser 

lo egziste, Minister Lasante 

avek the Bartell System, zot pe 

fer rekomandasyon avek 

nouvo Lazans pou nou fer 

provizyon pou nou donn swen 

a domisil nou popilasyon.  

E alor, sa Bidze ki nou pe 

resevwar, i pa vedir ki i annan 

en ta larzan.  Nou bezwen zer 

li byen e fer sir ki i ganny 

partaze baze lo realite ki 

egziste, me tout an prenan 

kont ki nou bezwen anmenn li 

pandan enn an antye, avek 

nou soz finans. Mersi. 

 

MR SPEAKER 

Thank you CEO.  Onorab 

Vidot.  

 

HON AUDREY VIDOT 

Mersi Mr Chairman, byenveni 

CEO.  CEO mwan mon kestyon 

i pou anliny avek enn pti pe 

avek sa ki Onorab Loze in 

demann avek ou. Ok?   

 Mon krwar ou pou rapel 

byen, mon ti ekri departman 

en let pour demann lo zot 

policy ki zot in dir zot ankor pe 

travay lo la. 

 So, parey Onorab Loze in 

fer resorti, nou ti pas Lalwa.  

Lasanble in pas Lalwa, 

Lasanble in aprouv Bidze pou 

zot kapab fonksyonnen.  

E ziska ozordi zot pa 

ankor annan en policy kler, ki 

kapab gid zot pour adres bann 

promes ki ganny fer sorti letan 

ti diskit lo zot Lalwa, e osi 

langazman ki mannyer pour 

enplimant sa Lalwa.  

E i annan bokou konsern 

parmi carers, bann caretakers 

espesyalman parey zot 

kondisyon.  Zot pa kler.  Eski 

sa Bidze ki ou pe demann nou 

pou aprouve, eski zot pe fer 

provizyon.? Zot dir zot pe fer 

training, me provizyon pour 

donn zot gidans klerman, ki 

mannyer zot kondisyon i ete?  

Parey konze piblik i 

annan zot i al travay. Eski zot 

sipoze ganny peye, oubyen zot 

zis vini volonterman pour vin 

kouver zot zournen?  So 

eklersi nou si sa Bidze, 

konpran i pa bokou, eski pou 

kapab adres sa bann defi?  

E, akoz resaman la pour 

siplemanter, nou’n vwar pou 

dir zot ti ganny larzan, pour 

adres lo sa bout - mon war kot 

ou’n met challenges - 

konsernan mank resours 

imen, me nou vwar larzan ti 

ganny retire pour Finans rod 

lot landrwa pour mete.   

So, dir nou, si ou garanti 

nou pou dir sa larzan i pou ase 

pour zot kapab adres sa bann 

defi, oubyen si i pou mank 

zot? Thank you. 

 

MR SPEAKER 

Mersi Onorab.  CEO?  

 

CEO DANIEL KALLEE 

Mersi Onorab pour ou 

kestyon.  Mon ava konmans 

dan sa fason pour anmenn 

klarifikasyon.   

 Mon krwar ler Lazans ti 

ganny met an plas, avek bann 

diskisyon senser ki’n annan 

dan Lasanble, i annan bokou 

lide ki’n vini, i annan bokou 

propozisyon ki’n ganny fer 

pour amelyor sor travay ki nou 

bann caregivers pe fer dan 

kominote.    

 Me solman i enportan osi 

nou konnen, ki mwan ler 

mon’n pran lofis an Mars, sa 

lalis Carers ki mwan mon’n 

resevwar, i annan en kantite 

keksoz ki bezwen klersi.  

 An menm tan lo nou anvi 

improve nivo lavi nou bann 

caregivers, me i annan en 

kantite realite ki egziste osi ki 

mon bezwen adrese.  I annan 

en kantite caregivers, en 

kantite carers ki pe abiz nou 

sistenm.  I annan en kantite 

resipyan osi ki pe abiz 

sistenm.  E  i enportan nou 

balans byen sa bann realite.  

Wi i annan en komitman 

pou nou improve lavi nou 

bann caregivers, me baze lo sa 

bann model ki pou al ganny 

devlope, tre byento ler 

desizyon i ganny pran, e nou 

ava vwar dan ki fason vreman 

nou bezwen ed zot.              

An se moman i en 

konsiltasyon ki pe ganny fer 

dan distrik.  Nou’n pas dan 

bokou distrik e konversasyon 

enteraksyon ki nou annan 

avek bann caregivers, i montre 

nou ki i annan bann fanmir ki 

pa zis pe depan  lo 

Gouvernman, pour anmenn 

serten led pour ed sa bann 

caregivers.   

I annan bann manm 

fanmir ki fer sa tre byen.  Ler 

zot bezwen konze, i annan 

serten zanfan ki pran konze 

pour ki carers i kapab ale, i 

repoze.  

I annan serten fanmir, i 

annan serten lenstans ki sa pe 

pas tre byen.  E sa i sa model 

apropriye. An menm tan, ki 

Lazans Gouvernman i gete, 

dan ki fason pour anmenn en 

pli bon servis pour homecare, 

me i enportan osi ki 

popilasyon antye nou annan 

nou bout ki nou zwe, nou 

annan nou kontribisyon ki 

nou fer.   

E parfwa, ou war serten 

rezistans kot i annan en 

mindset ki dir, ‘’ar be sa 

Gouvernman in met larzan 

laba sa, i annan larzan pour 

peye.’’ Konpran? Be sa i en 

mindset.  

Me larealite dizour i kot 

bann fanmir i kapab ede e 

amelyor lavi sa caregiver, 

annou fer li.  

Me Lazans i konsyan sa 

ki bann caregivers pe fer e ann 

alan nou ava vwar dan ki 

fason nou kapab amelyor zot 

lavi.  

 

MR SPEAKER 

Mersi CEO.  Onorab? Ok. 

 

HON AUDREY VIDOT  

Zis en leklersisman pou CEO. 

CEO baze lo ou repons ki ou’n 

donn mwan. Mersi.  Donn nou 

en time frame lannen prosenn 

2024, kan egzakteman lazans 

pou’n pare avek en policy kler 

pour zot fonksyonn lo la?  

E baze lo la osi, kan ki zot 

pour kapab  zwenn bann 

carers e menm osi bann ki 

bezwen lasistans carer pour 

zot ganny en bon leklersisman 

byen detaye lo zot policy avek 

zot Lalwa.  Mersi.  

 

MR SPEAKER 

Ok. CEO si ou annan larepons. 

Fer li dan 2 fraz please. 

 

CEO DANIEL KALLEE 

Mersi pour ou kestyon.  An se 

moman nou war sa travay ki 

nou pe fer la, i ankor ongoing, 

nou ankor pe zwenn tou nou 

bann caregivers dan distrik. 

Nou pou fini by December.   

 Nou pe re klasifye tou 

nou bann caregivers pour nou 

kapab konmans sa bann 

sesyon an Zanvye.  

 Then avek nou bann 

model ki nou pe devlope, so i 

pou pran nou en pe letan 

lannen prosen. Akoz travay ki 

pe ganny fer, i bezwen 

sistematik. I byen planifye, ki 

ler nou’n anbark nou dan 

serten model dan serten 

policy, nou konnen kot nou 

stand vizavi finans osi, e pou 

nou kapab bouze pour nou de 

lavan. Mersi.  

 

MR SPEAKER 

Mersi CEO pour ou larepons.  

Onorab Esparon. 

 

HON REGINA ESPARON 

Mersi Mr Chairman.  Mr 

Chairman, mon konmanse 

dabor par felisit tou bann 

carers ki pe fer en bon travay 

dan la kominote, pandan ki en 

dimoun i al travay ki zot, zot 

pe okip sa dimoun ki malad.  

 Mon ti ava kontan 

demann avek CEO, anba sa 

nouvo manda eski en dimoun 

ki pe fer en louvraz carer, ki pe 

fer half day sirtou, eski i 

kapab travay avek 2 dimoun 

half day kot en lakour, e half 

day kot en lot lakour?   

 Dan menm loptik, eski 

en dimoun ki pe fer en louvraz 

carer apre son ler travay i 

ganny drwa angaz li dan en lot 

travay, apre son ler travay.  

Parski in annan ka kot bann 

dimoun ki ti pe fer louvraz 

carer ti ganny demande pour 

zot kite, menm si ti pe travay 

fer en travay apre zot ler 

travay. Enn pti lesplikasyon. 

Mersi.  

 

MR SPEAKER 

Mersi. CEO. 

 

CEO DANIEL KALLEE 

Mersi Onorab pour ou 

kestyon. An se ki konsern si 

en carer i kapab fer, si pe fer 

half day i kapab fer 2 landrwa.  

Dan nou nouvo model ki nou 

pe devlope, i pour annan sa 

provizyon ki ganny fer pour 

kapab antreprann sa. Ok? 

 But then, si en carer, i 

kapab  ki  swa half day ouswa 

full day, i kapab fer en lot 

louvraz, wi i kapab, me 

provided ki sa louvraz i pa 

enterfer ek son ler i li i sipoze 

pe travay.  Vedir si i half day, 

i 7 er - midi.  E si i full day i 7 

er - 3 er.  

E ordinerman ki nou fer, 

nou rod lenformasyon, e la kot 

i enportan bann carer i 

kominik avek Lazans, nou rod 

en let kot ki sorti kot sa 

landrwa kot i pe al travay, then 

nou, nou konnen.  

Nou annan lenformasyon 

ke ler i sipoze konmans travay 

dan sa landrwa. E pour nou 

monitor pou nou konnen pou 

dir i pa pe abiz son travay ki i 

pe fer konman en caregiver e 

ki keksoz pe flow dan en bon 

fason. Ok?   

So, Lazans pa enterfer 

avek bann carers ki pe 

debrouye pou fer 2 bout 

zwenn, lavi i tough, lavi i difisil, 

e nou bezwen fer provizyon 

pour zot. Me as long ki zot pe 

respekte zot travay ki zot in 

angaz la dan  konman en 

caregiver, no problem.  Mersi.   

 

MR SPEAKER 

Mersi CEO.  Onorab Gabriel. 

 

HON CONRAD GABRIEL 

Mersi Mr Chair.  CEO mon 

kestyon i baze lo bann carer ki 

pe travay avek bann dimoun ki 

annan serten dezabilite, 

oubyen i annan kek problenm 

kondisyon medikal kot zot 

konn zis dimoun zot.  

 Mon ti anmenn sa 

sityasyon lannen pase e mon ti 

ganny dir provide levidans kot 

mon ti fer li, mon ti donn en ka 

spesifik.  E so far la nou 2023 

pe al fini, nothing was done 

about it.  

So, mwan mon ti a 

kontan petet pour sa bann 

dimoun, at least ou konsider 

pey zot zot konze vi ki ou pou 

napa provizyon pour increase 

zot saler. 

 Parey ou’n fek dir sa 

bann dimoun i travay en 

kantite, i annan ki travay 

bokou CEO. Silvouple, ti a bon 

nou get ladan. Mersi.  

 

MR SPEAKER 

Ok, mon a les CEO reponn, me 

nou a remarke, in dir i napa 

konze. CEO. 

 

CEO DANIEL KALLEE 

Wi, Mersi Onorab pour ou 

kestyon. Nou tre konsyan sa 

bann sityasyon servis ki 

egziste dan ka bann dezabilite.  

Me i ava annan, dan sa model 

ki nou pe devlope, i ava annan 

en fason kot zot kondisyon i 

bezwen ganny pran an 

konsiderasyon.  

But  i ava ganny pran en 

lot fason, but pa an term 

konze.  Petet konze la i,  nou 

war li konman en mwayen 

pour ogmant son allowance.   

Me mon krwar i bezwen 

en keksoz ki bezwen ganny 

kalkile byen, ki sa dimoun i 

kapab santi pour dir be, i pe 

ganny rekonpanse pour servis 

ki i pe donnen. Mersi Onorab.  

 

MR SPEAKER 

Thank you CEO.   Onorab 

Romain? 

 

HON GEORGES ROMAIN 

Mersi Mr Chair.  CEO bonzour 

avek ou koleg o bor ou.  Mwan 

mon kestyon i kote training.  

Mon’n vwar ki dan kote 

training, mon’n vwar R1 

milyon e par kont ler zot get lo 

zot strategic priorities 24-2026, 

zot in fer resorti ki zot pour 

fasilit training, pour bann 

carers, zot pour set bann 

standar, pour zot kapab 

kontinyen donn en bon servis.  

 E anvi ki CEO in fer sorti 

ki annan apepre 3500 carers, 

si mon’n konpran li byen, mon 

kestyon alors i lo kote sa 

training.  Ki vreman bann 

kalite training ki zot pou 

vreman gannyen? E ki 

mannyer mon pe santi pour 

zot kapab kouver sa bann 

training pour zot kapab 

kontinyen pour zot kapab 

donn sa bon servi?  Mersi Mr 

Chair. 

 

MR SPEAKER 

Mersi Onorab.  CEO? 

 

CEO DANIEL KALLEE 

Mersi Onorab pour ou 

kestyon. Aktyelman nou pe fer 

en leksperyans enteresan dan 

distrik avek bann carers e nou 

pe vwar dan i fason sa bann 

training pour ganny fer lannen 

prosen ler nou konmanse.  

Me sa bann training i 

enportan nou fer, baze lo lalis 

bann cares, bann swen ki zot 

bezwen anmennen kot bann 

benefisyer.  Me nou osi pe 

travay avek Minister Lasante.   

E en basic training ki nou 

pe mazinen bann carer pour 

bezwen annan, tou bann carer 

pou bezwen annan, se training 

ki en assistant nurse i 

resevwar.  Kot ladan ou annan 

First Aid, ou annan konman 

pou pans bann bedsore, 

konman pou vir dimoun.   

I en training ki ase 

entansif. Me training pour osi 

kouver bann lezot laspe swen 

a domisil; housekeeping, ki 

mannyer ou koz avek en 

benefisyer an term terapi, an 

term pour donn li sa sipor 

pour ekout li.  Ok?  

So, i en training vreman 

entansif e avek 3500 i en bon 

group. So, i en fason kot 

Lazans pour bezwen planifye 

sa bann training, organize, e 

bann diferan modil ki bezwen 

ganny devlope, pour ki nou 

anbark nou bann carers dan 

sa bann training. Mersi. 

MR SPEAKER 

Thank you CEO.  Onorab 

Herminie? 

 

HON WILBERT HERMINIE 

Mersi Mr Chair. Byenveni CEO 

avek delegasyon.  CEO, ou’n 

dir koumsa i annan bokou 

nouvo aplikasyon ki ou pe 

gannyen, e en kestyon ki tou 

lazournen nou ganny se, 

sirtou bann Onorab, nou 

ganny sa kestyon, nou’n fer 

nou laplikasyon i pe pran sepa 

konbyen letan.  

So, pour  mwan ki nou le 

konnen la, pour edik piblik 

deor, ki kantite letan i pran 

pour en kliyan ki’n fer 

laplikasyon pou li ganny en 

caretaker. Konmsi, on average 

si tou keksoz i tonm byen.   

Epi anba zot other goods 

service agreement, mon war en 

310 milyon - met li 311 milyon 

ki pa ti la lannen pase e mon 

war li la.  Sey donn nou en 

lesplikasyon lo la.  Mersi.  

 

MR SPEAKER 

Mersi. CEO, wi.  

 

CEO DANIEL KALLEE 

Mon ava reponn premye parti 

ou kestyon, apre mon ava 

demann FC pour reponn sa 

bout lo kote Bidze.  

 

MR SPEAKER 

Thank you.  

 

CEO DANIEL KALLEE 

Lo kote kantite letan i pran 

pour aplikasyon, i enportan 

nou realize ki nou seksyon 

registration i annan, ti annan 

8 staff enkli Praslin, 2 staff e 

La Digue.   

Nou annan nou 3400 

caregivers ki nou bezwen 

process payroll tou le mwan 

depi le 1er ziska le 10.  Nou 

annan nou 400 konze average, 

ki nou bezwen fer antre dan 

sistenm.  E la ou ganny sa 5 

dimoun avek sa 2 ki Praslin e 

La Digue pe travay.   

Ou annan call ki pe 

antre; ou annan aplikasyon ki 

pe antre, ou annan serten 

sanzman dan servis ki ou  

bezwen sanze, baze lo bann, 

kont labank ki pe sanze, bann 

ki pe vini pour diferan 

lenformasyon e i fer ki parfwa 

i annan serten retar.  

Me avek nouvo Lazans, 

nou pe travay lo en modalite, 

kot i pou pran zis 10 zour pour 

ou process en aplikasyon e 

pour ou ganny en Carer.   

Akoz dan nou letid ki 

nou’n war, bann dokiman ki 

ou bezwen anmennen, mean 

testing ki ou bezwen fer, 

parfwa nou bezwen atann, 

bann aplikan avek serten 

dokiman enportan  ki zot 

bezwen anmennen, pour nou 

fer rantre dan nou sistenm.  E 

sa parfwa zot tarde e i met en 

pe retar.  

Me, baze lo tou sa ki 

mon’n dir ou, nou konsyan e 

nou pe travay dan en fason 

pou nou aport en bon servis.  

E se la kot nou pe al devlop osi 

sa software ki pour konmanse 

lannen prosenn, pour 

lenformasyon, akoz tou keksoz 

pe ganny fer mannyelman, la 

konmela.  

E avek devlopman sa 

nouvo software, nou’n fini 

demark bann features ki pour 

ladan. Nou pou al pli vit. Nivo 

servis pour ogmante. 

 E mon krwar la kot ou 

pour war nou pou ganny sa 

ritm travay konman en Lazans 

pour nou kapab delivre en pli 

bon servis.  Mersi. Mon ava 

pas la parol avek FC pour 

reponn ou dezyenm parti 

kestyon.  

 

MR SPEAKER 

Silvouple FC. 

 

FC PATRICIA CISEAU 

Mersi Mr Chair, mersi Onorab.  

With regards to you question lo 

sa 310 milyon, si ou get lo sa 

latab, ou pou vwar ki i annan 

en Code ki apel other 

allowances, kot lapey bann 

Home Caregivers ti ganny 

bidzete anba.   

 Pour 2024 nou’n shift li 

anler, akoz as per the Act, i 

sipoze annan en lagreman ant 

Lazans, resipyan avek sa 

domiciliary care worker. Mersi.  

 

MR SPEAKER 

Mersi madanm.   Onorab 

Sandy Arissol. 

 

HON SANDY ARISSOL  

Mersi Mr Chair.  Bonzour 

Minis avek ou lekip. Mr Chair,  

mon ti a kontan profite letan 

nou lo Homecare felisit tou 

bann dimoun ki pe fer en 

travay ekselan as bann home 

carers. 

 E an menm tan mon ti a 

kontan montre en pe bann 

dezapwentman parey bann 

dimoun aze, i demontre 

konsernan bann dimoun ki pe 

ganny en allowance at the end 

of the month, me zot pa turn up 

pou zot desarz zot 

responsabilite anver sa 

dimoun aze.  

Zot kit li san son ben, zot 

pa kwi son manze, oubyen zot 

vini zot manz tou sa ki annan 

dan son lakaz e 2 zour zot 

pran pour zot, zot reste kot 

zot.  Alor mon kestyon ki mon 

ti a kontan demann Minis e 

panel ki la, se an relasyon 

avek strategic priority 2024-

2026.  1, 2, 3, 4, 5 ‘’develop 

care plan and model of care 

and other policies for the 

implementation of the home 

care services’’, ki mon’n tann 

Mr Kallee koz lo la.  

 Dan mon lespri pour 

mwan Mr Speaker, mon’n 

kalkile i annan 3 kalite home 

carer.  I annan premye home 

carer¸ sa ki nou dir bann 

manman oubyen bann papa ki 

pe travay avek en zanfan 

dezabilite.  I napa en swa li, 

parske i santi i pa pour kapab 

fer zistis son zanfan, si en lot 

dimoun ki vin travay avek son 

zanfan.  

 Dezyenm kalite carer, 

nou annan bann carer ki Mr 

Kallee in koz lo la, ki travay da 

n bann Old People’s Home.  

 Trwazyenm nou annan 

sa kategori ki nou nou fer fas 

avek ki dan nou distrik.  Se 

bann ki vini ki fer travay 

malonnet lamazorite letan e 

nou nou ganny sa problenm 

konman bann MNAs.   

So mon anvi demann ou 

an relasyon avek sa ki ou’n 

koz lo la, sa nouvo striktir ki 

nou annan an plas, eski nou 

pour etablir, pa en sistenm 

one-size- fits-all kot par egzanp 

sa manman ki travay avek son 

zanfan oblize; sa ki li i ava 

gannyen dan lefitir anmezir 

sityasyon i amelyore, i ava 

kapab en pe pli o. 

 Konpare avek sa enn ki 

li i travay dan distrik, me li 

nou kapab fer pour li lo pro-

rata, parske sak i pa vin 

travay, i donn sa tantin ek sa 

tonton en problenm, nou ava 

kapab koup lo li - sa i a montre 

pou dir i iresponsab de son par 

zis pour li vini kit, abandonn 

sa dimoun aze e li i reste kot li.  

Mon ti a kontan zot 

kapab donn nou enn pti  nide 

si pour annan enn pti pe sa 

bann travay ki zot pe fer lo la, 

an relasyon avek sa ki bann 

Carers pou gannyen a lavenir 

pour amelyor zot sityasyon 

lavi parey in koz lo la Mr 

Kallee.  Mersi.  

 

MR SPEAKER 

Mersi, yes CEO. 

 

CEO DANIEL KALLEE 

Mersi Onorab pour ou 

kestyon.  Mon ti ava kontan 

remersi tou Onorab, tou le de 

kote en akoz, lefe ki zot dan 

distrik zot konn en kantite 

realite.  E Lazans i fer son mye 

posib ler zot call, ler zot donn 

nou en lenformasyon pour 

nou kapab take it up e anmenn 

sa servis. 

 So, konman lotorite 

distrik, nou pou kontinyen fer 

sa.  E ou kestyon se sa bann 

carers ki pa pe travay Lazans i 

annan en nouvo seksyon ki’n 

met an plas. Nou apel li en 

Monitoring Section, seksyon 

sirveyans.   

Deza la nou annan 3 

staff ki atase plennman avek 

sa seksyon.  Me lannen 

prosenn, nou pou annan 7 

nouvo zofisye ki pou ganny 

recruit ki pour atase avek the 

Sirveyans avek Monitoring 

Section.  

E sa i pour asir en pli 

gran sirveyans lo kote distrik 

lo kote kot bann fanmir. E i 

pour anmenn en sanzman, 

akoz lenformasyon ki nou pou 

resevwar, i pou fer ki bezwen 

re aziste en kantite keksoz.   

So pour annan en pli 

gran kont pour bann 

caregivers i rann.  Me 

sertennman dan bann model 

ki nou pe devlope, i ava annan 

en fason kot bann ka parey 

mon’n fek reponn, bann ka kot 

i annan bann fanmir ki pe okip 

bann manm fanmir ki entans, 

ki very demanding, i ava 

annan bann sityasyon kot 

Lazans dan son model i ava 

devlope. I ava pran sa an 

konsiderasyon pour travay lo 

la e anmenn sa swen.  Mersi.  

 

MR SPEAKER 

Thank you. Onorab Aglae.  

 

HON EGBERT AGLAE 

Mersi Mr Speaker.  Bonn apre 

midi Minis ek panel. CEO, mon 

ti a kontan en leklersisman, 

ouswa eklersi sa Lasanble la. 

 An vi ki nou pe vot lo en 

Bidze 322 milyon, e ou fer 

mwan konpran pou dir pou 

annan revi dan ou policy.   

 Letan ki mon’n ekout ou 

bann larepons, ou’n met 

lanfaz plis lo bann resipyan ki 

kritik, bedridden.  Eski la i ou 

pe dir nou pou dir direksyon ki 

Home Care Agency pe ale, se ki 

ogard selman bann critical 

cases ki pou kalifye pou ganny 

swen a lavenir.   

 An vi ki i annan diferan 

group ki pe ganny sa servis ki 

pa neseserman dan critical 

care.  Ok?  

 Dezyenm, mon ti a 

kontan ou eklersi nou osi la, 

konbyen carer ki actively pe 

performen la ozordi.  Akoz i 

annan ki’n anrezistre, pa 

neseserman pe travay. 

Konbyen ki aktiv la.  Mersi.  

 

MR SPEAKER 

Thank you.  CEO? 

 

CEO DANIEL KALLEE 

Ok.  Mon krwar sa premye 

kestyon nou’n deza reponn. 

Nou’n dir pour annan plizyer 

scheme. Ok?  Bedridden i enn 

ladan, me nou bezwen 

kontinyen ek bann lezot 

sityasyon ki la ki nou bezwen 

asiste.  Ok.  

 So, nou pa pou, Lazans 

pa pe al focus zis lo en soz, dan 

en model.  

Apre lo ki kantite 

caregivers nou annan la, i 

3400 ki avek nou. Yes. Ki 

active.  

 

MR SPEAKER 

Mersi CEO.  

 

CEO DANIEL KALLEE 

Prezan bann ki pa travay, avek 

the monitoring, zot saler, bann  

ki active ki pa travay, 

lenformasyon ki nou nou 

resevwar e ler nou pe fer vizit 

nou detekte, zot saler, i… zot 

allowance  i ganny deduct. 

Akoz i redwir akoz zot pa’n 

travay. Mersi.  

 

MR SPEAKER 

Yes, Onorab klarifye.  

 

HON EGBERT AGLAE 

Mersi Mr Kallee pour ou 

larepons. Avek, savedir avek 

sa nouvo fason fer, eski la 

prezan pe dir nou osi pou dir 

pour annan sa en dimoun 

ouswa ki pou bezwen pe 

monitor, the issue of monitoring 

la. Pou fer sir ki sa ki parey 

bann Onorab in fer resorti, if 

there is abuse, it can be 

detected earlier.   

 

MR SPEAKER 

Yes CEO, wi?  

 

CEO DANIEL KALLEE 

Wi, Onorab.  Me selman, i 

ankourazan kantite 

lenformasyon ki nou resevwar 

kot vwazen, kot bann dimoun 

ki dan kominote, ki alert nou 

lo bann sityasyon ki egziste an 

term swen a domisil. 

 E konman  nou bann sa 

bann lenformasyon, nou 

bouze deswit nou entervenir, 

pou nou fer sir vreman i 

annan en diferans ki ganny 

anmennen dan sa bann 

sityasyon.  Mersi.  

 

MR SPEAKER 

Thank you CEO. Onorab Pillay.  

 

HON SEBASTIEN PILLAY 

Mersi Mr Chairman.  Mersi 

pour bann larepons ki nou pe 

gannyen avek panel.  

 Mon ti a kontan demann 

serten presizyon.  Ler mon 

regarde Mr Chairman, lannen 

pase Code ki nou ti pe pey 

bann carers anba la ti other 

allowances e nou ti met R307 

milyon 393 mil. Sa ti en 

logmantasyon apepre 40 ekek 

milyon lo sa 262 milyon ki nou 

ti peye an 2022.   



Verbatim Report NAS Sitting Monday 27th November 2023 
 

59 
 

 Prezan pour lannen 

prosenn Mr Chairman, mon 

war prozeksyon pour carer, in 

retourn, pour sa lannen carer 

in retourn anba Other Service 

Agreements e i 310.8 milyon ki 

nou pe donnen.  

 Mon ti ava kontan ganny 

en klarifikasyon lo akoz sa 

logmantasyon from 2022 pour 

2023.  Si sa i enkorpor 13 enm 

mwan oubyen bann lezot 

eleman ladan.   

 Prezan lo sa 310 milyon, 

mon war i ogmant par zis 1 

milyon lannen prosenn. 

Prezan kestyon Mr Chairman, 

ki souleve la se ki, ou dir nou 

la deza ou pe ganny ou en 

kantite dimoun ki pe rod carer. 

Ler nou fer kalkil 310 milyon, 

nou diviz li par 3500 carer i fer 

R80 mil par dimoun e lo en 

lannen, savedir nou pe koz 

apepre R7300 par mwan.  

 I pa le ka, sa i vedir pou 

dir ou napa gran margin pou 

pran bokou lezot carer. So mon 

ti a kontan ki nou klarifye lo 

sa bann figures ki nou pe 

gannyen.  Si Minister Finans i 

kapab ed nou, kote ki larzan 

pou sorti, si Lazans parey CEO 

Kallee pe dir nou.   

I pe ganny demann pour 

carer, me son Bidze pa’n 

ogmante an proporsyon avek 

en demann pou carer ki pou a 

sibstansyel e ki ou fer ki pou 

annan en presyon lo sa Bidze.   

 E si Minister Finans i 

kapab klarifye prezan Mr 

Chairman.  Lefe ki sa in vin en 

service agreement, mon krwar 

i annan en fot ki pe ganny fer.  

Akoz the service agreement i 

pa ant Gouvernman e sa carer. 

I anba, i ant sa carer e son sa 

benefisyer, sa dimoun ki pe 

resevwar carer. 

 Mon konpran lalwa in 

met lezot provizyon, mon 

konpran sa bann lezot 

provizyon, me selman strictly 

speaking Mr Chairman, sa i 

kree en problenm pou nou.   

I fer ki Gouvernman i 

annan en duty of care towards 

en carer, e ki therefore 

Gouvernman i devret pe 

assume responsabilite pou fer 

ki en carer i kapab ganny en 

loan avek en lenstitisyon 

banker prive.   

Pour kapab ganny bann 

menm benefis. Akoz si ou 

konpran mwan Mr Chairman, 

mon pa le pran bokou letan.  

Lo en kote nou tret zot parey 

tou travayer normal, nou zot 

13enm mwan, nou donn zot 

konze, me lo lot kote zot pa 

parey travayer normal akoz zot 

pa kapab fer bann menm 

keksoz ki travayer normal i fer. 

Mon ti a kontan sa presizyon.  

Mersi Mr Chairman.  

MR SPEAKER 

Mersi. CEO. 

 

CEO DANIEL KALLEE 

Mon ava demann FC pour 

klarifye.  

 

MR SPEAKER 

Tre byen. 

 

FC CHIARA CULTRERI 

Mersi Mr Chair. Mersi Onorab.  

Sa increase ki ou pou war from 

2023 to 2024, i akoz, sorry? 

Wi, wi, mon a eksplik ou, ok.   

 Carers avan ti anba 

progranm GTA kot zot ti pe 

benefisye R500 or less si zot 

income zot earnings ti below 

R9000.  Prezan Gouvernman 

an Avril ti ogmant tou bann 

allowances bann carers by 

500. So provizyon an 2023 ou 

pou war in cater for 9 months. 

Whereas, for 2024, i for 12 

months fully.  

 Prezan the other aspect is 

13th month pay.  An Zanvye 

bann carers half day ti ganny 

4145.92 e bann full day ti 

ganny 6633.47.  Next year 

nou’n fer Bidze, nou’n met dan 

Bidze pour carers half day 

ganny logmantasyon from 

4145 i pou ogmante to 4645 

konman 13th month pay out.  

E bann full day i pour 

ogmante from 6633.47 to 

7133.47 for full day. 

Sanmenm sa sa 

logmantasyon.  Thank you.  

 Bann carers pour ganny 

100 poursan 13enm mwan 

saler. Mersi. 

 

MR SPEAKER 

CEO, i annan keksoz pour 

azoute lo la.  

 

CEO DANIEL KALLEE 

Lo sa lot parti ou bann 

kestyon, baze lo sa bann 

model ki nou’n dir nou pe al 

devlope, mon krwar i enportan 

nou tenir kont sa ki ou’n fer 

resorti e wi, i dan Lalwa Home 

Care, ok.  Sa tranzaksyon i ant 

resipyan e carer.  Lazans li i la 

konman regilater, pou l i fer sir 

vreman i annan en sityasyon 

ki senn ki abordab ki pe 

devlope. 

 Donk, konman en 

Lazans responsab, nou pou 

reprezant, nou pou 

promouvwar servis a domisil. 

E nou napa zis sa kalite servis, 

me Lazans nou osi tre byento 

bezwen anrezistre bann 

caregivers ki prive.  Bann 

Lazans Home Care ki dan 

biznes.  

E sa osi nou’n ganny 

mandate pour nou kapab vwar 

e asire ki sa bon servis pe 

ganny donnen lo tou nivo.  

MR SPEAKER 

SS ti a kontan azoute. 

 

SS PATRICK PAYET  

Mersi Mr Chair. Mersi Onorab.  

Mr Chair, kekfwa zis pour 

azoute, baze lo bann striktir ki 

pe ganny diskite, i en lot 

partner ki nou pour diskit 

avek se bann labank.  Pour 

nou regarde sa bann model ki 

nou pe propoze, si nou pe fer 

sir at the end of the day wi i 

annan carer ki nou bezwen 

regarde si zot pour kapab 

evantyelman pran bann loan. 

 E osi nou bezwen regard 

kekfwa labank dan son striktir 

ki egziste ozordi.   

So, i bann diskisyon baze 

lo bann propozisyon bann 

model ki nou p met devan, 

diskit avek bann lezot parti 

prenan.  Mersi. 

 

MR SPEAKER 

Mersi.  Wi, Onorab, 

klarifikasyon?   

 

HON SEBASTIEN PILLAY 

Mersi Mr Chairman.  En 

klarifikasyon, mon kalkil pa ti 

tro far off mon ti’n met 7300 

mon ti R200 an plis.  Me 

selman en keksoz ki mon ti a 

kontan klarifye Mr Chairman, 

an vi sa sonm ki mon pe 

regarde, mon konsern mwan i 

lo, en konsern ki CEO Kallee in 

eksprimen.   

 Lo bann sif ki nou’n 

gannyen, i enkorpor bann 

benefis ki pou vin pour bann 

carer ki la konmela.  Me CEO 

Kallee in koz lo logmantasyon 

dan sa demann. Mon ti a 

kontan petet SS Payet i 

klarifye pou nou, si Minister 

Finans in pran kont sa bann 

konsern ki CEO Kallee in met 

devan, dan son prediksyon 

pour sa sonm ki in donn Home 

Care Agency?  Sa kestyon pa’n 

ganny reponn Mr Chairman.  

Mersi. 

 

MR SPEAKER 

Thank you. Annefe nou’n arive 

lo dezyenm round la. SS. 

 

SS PATRICK PAYET 

Mersi Mr Chair.  Wi, nou 

kapab konfirmen. This is why 

ki nou’n dir ki pe revisit sa 

bann striktir, me definitivman 

sa bann konsern, sa bann sif 

ki zot in met devan nou’n pran 

kont.  Mersi.  

 

MR SPEAKER 

Mersi SS.  Eski nou annan 

okenn dezyenm kestyon? 

Onorab Aglae.   

 

HON EGBERT AGLAE 

Mersi Mr Speaker pou donn 

mwan sa loportinite pou 

demann ankor enn.  

 Minis, ouswa CEO, mon 

ti a kontan, akoz i annan 

konsern la, ki bann carer, si 

dan pe revwar policy, ok,  i 

annan carer ki, mon konnen i 

pa en travay ki nou kapab dir 

formally, akoz zot pe resevwar 

en allowance.   

 Me selman i annan ki for 

so many years, 10 an, menm i 

annan enn ki mon konnen 14 

an in travay avek en resipyan, 

e ler i fini i pa resevwar 

nanryen li.  I pa ganny ni en, i 

pa ganny gratwite, i pa ganny 

ni en konpansasyon, ni enn 

nanryen.  

Konmsi eski  pour annan 

okenn fason fer, pou revwar ki 

avek en peryod letan, kekfwa 

ler zot sorti zot ganny en pti 

keksoz konmsi? Mersi.  

 

MR SPEAKER 

Minis?  

 

MINISTER MARIE-CELINE 

ZIALOR 

Mersi Mr Chair. Tousala la, la 

i bann konsern ki anmezir 

CEO i al zwenn bann carer  e i 

tann pour li menm, dan zot 

zorey.  E nou’n deza osi Board, 

avek Board fer diskisyon. E 

nou’n al osi tou kot Cabinet 

pour rod en pe konsey osi avek 

zot konsern.  

E tousala i bann keksoz 

ki sa nouvo model i ou bezwen 

regarde e konsidere e pour 

annan en pli konsiltasyon pli 

larz lo sa, pou  nou fer sir ki by 

the, letan ki Home Care ek son 

Board i anmenn  keksoz pou 

delivre, pou dir vwala ki pe 

propoze.  I en keksoz ki’n byen 

kalkile.  

 Me selman parey tou 

keksoz ki ti napa e ki nou pe 

fer prezan, i pran en pe letan 

apre i annan i ou bezwen teste 

regarde pour en peryod letan, 

ki mannyer son 

lenplimantasyon i ete; anmas 

serten lenformasyon e osi pou 

nou kapab anmezir nou ale, e 

anmezir sa Lalwa i nouvo, pou 

enplimant sa lalwa, fer sir ki 

avek AG’s Office tou ki nou a 

pe fer li byen e si i annan 

okenn keksoz ki nou bezwen 

konsidere Mr Chair.  Mersi.  

 

MR SPEAKER 

Mersi.  Bon i reste nou tre pe 

letan, fer zot kestyon spesifik 

silvouple.  Onorab Pillay.  

 

HON SEBASTIEN PILLAY 

Mersi Mr Chairman, mon 

kestyon pou vreman spesifik.  

 An relasyon ek training 

fees, Mr Kallee in dir pou dir 

bann Carers pour ganny 

training lo nivo nursing 

assistant.  Me bann nursing 

assistant zot kondisyon travay 

e zot saler ki zot gannyen i plis 

ki sa ki bann carers pe 

gannyen ozordi. Ok? 

 Be ler mon regard 

prozeksyon Minister Finans 

pou lannen prosenn, mon pa 

vwar len korperasyon sa 

logmantasyon pour en dimoun 

ki en nursing assistant ki en 

carer.  Eski SS Payet i kapab 

klarifye akoz non.  Mersi.  

 

MR SPEAKER 

Thank you.  SS. Yes SS, carry 

on.  

 

SS PATRICK PAYET 

Mersi Mr Chair.  Mersi 

Onorab. Mon krwar lafason ki 

CEO in eksplike, in 

mansyonnen ki bann 

konponan dan sa training ki 

pou ganny enkli.  I pa the full 

training konman en asistan. 

Mersi.  

 

MR SPEAKER 

Thank you.  Onorab Roucou?  

 

HON MICHEL ROUCOU 

Mersi Mr Chair.  Minis, dan sa 

legzersis kot zot pe fer 

anrezistre bann carer, i annan 

bann carer ki’n eksprimen, i 

annan ki’n kontakte mwan i 

dir mwan anvi ki sa dimoun ki 

zot pe travay avek, zot bezwen 

fer sir zot la full time, ki bann 

ler ki zot in donnen pour 

anrezistreman zot pa kapab 

make it.  

 Prezan zot enn pti pe 

enkyet si an ka zot pa vin 

anrezistre ki pou arive avek 

zot?  Mersi.  

 

MR SPEAKER 

Mersi. CEO? 

 

CEO DANIEL KALLEE 

Zot pa devret enkyet, akoz i 

annan bann lezot fason pou 

nou anrezistre zot, me ti a bon 

ki zot kontakte Lazans.  E i 

annan bann vizit osi ki pe 

ganny fer.  Nou pou al rod tou 

sa bann dimoun ki pa’n vin 

anrezistre.  

 Akoz nou krwar i annan 

en bon pe ladan osi ki zis lo 

papye, e ki pe zis abiz sistenm 

e ki nou bezwen al vwar kote 

zot ete e write zot off.  Mersi.  

 

MR SPEAKER 

Mersi. Onorab Gill.  

 

HON CHURCHILL GILL 

Mersi Mr Chair. bonzour 

panel.  Mon kestyon se, ler sa 

lalwa in pase i annan bokou 

dimoun ki pou ganny touse le 

ou pou antre dan ou 

progranm.  

Me selman depi ler ou pe 

koz ek nou ou pa’n donn nou 

en dele letan ki ou krwar sa 

progranm finalman pou kapab 

ganny enrolled.  

Akoz bann dimoun ki 

sipoze ganny touse avek zot 

santi pou dir zot en  pe dan 

vid. Konmsi zot pa war kantite 

letan pou pran pour zot kapab 

par egzanp bann ki pou kalifye 

pour anploye pour zot kapab 

al rod zot loan.  So, konmsi zot 

vid la, zot pa war en dele letan.   

 Si ou ti kapab donn nou 

en nide pour benefisye sa 

bann dimoun, ki kantite letan 

dapre ou sa progranm pou 

kapab vin an plas?  Mersi.  

 

MR SPEAKER 

Mersi Onorab Gill. CEO? 

 

CEO DANIEL KALLEE 

Mersi Mr Chair. Mersi Onorab 

pour ou kestyon. I vre i en 

konsern lezitim.  Akoz baze lo 

demann ki annan dan 

kominote dan distrik kot bann 

fanmir, nou ti ava kontan i 

annan en fason kot tou sa 

bann sityasyon i ganny 

rezourd.   

Me mon krwar nou 

bezwen osi être réaliste, dan le 

sans kot en kantite sa bann 

keksoz i involve en prosesis, ki 

bezwen konmanse, ki’n 

konmanse e anmezir i devlope 

par egzanp bann training.  Ou 

pa pou kapab anploy en 

dimoun si ou pa train li.  

Nou bezwen fer sir sa fwa 

si sa Lazans i ganny li byen.  

Depi an 1997 nou’n fer 

mistake avek Home Care.  E sa 

nouvo lazans nou pa anvi 

rantre dan bann sityasyon 

presipitaman, me fer keksoz 

byen sistematik pour nou 

ganny li byen.  

So, nou pa pou kapab 

angaz nou lekor me selman 

akoz mwan konman, ler mon’n 

pran responsabilite, sa kantite 

keksoz ki annan dan Home 

Care, ki bezwen deal avek, i 

pou pran letan Onorab.   

Mersi.  

 

MR SPEAKER 

Thank  you.  Minis?  

 

MINISTER MARIE-CELINE 

ZIALOR  

Wi, mersi, Mr Chair.  Zisteman 

mon pe al kontiny enn pti git, 

enn pti fraz lo laliny ki CEO in 

fini avek.  Se ki sa kantite ki’n 

annan dan Home Care, sa 

kantite keksoz anomaly ki nou 

bezwen tanzantan al en kou 

kot AG, ouswa retourn kot 

ASP ouswa kot Lasante, 

ouswa kot Finans, pou nou fer 

fas avek -.  sa kantite ki’n 

annan, i pou pran en pe letan.  

Akoz nou bezwen fer sir 

nou osi letan prezan nou pe 

avek sa model; nou pe vin avek 

lesplikasyon kler pour tou 

dimoun konpran.  

 Apre nou bezwen koz 

avek dimoun, en pe plis 

dimoun osi tou parey Home 

Care pe fer la, pour li kapab… 

 Anndan dan Home Care 

osi, konpetans avek kapasite 

osi tou akoz sa i zis en zafer 

kot en dimoun, nenport ki 

dimoun ki’n vini, ki nou zis dir 

ek li, lala al pran swen avek en 

lot dimoun?   

San ki nou’n pran okenn 

striktir, okenn, e par ler nou 

an defo ek Lalwa Lasante. E 

regarde si sa dimoun i kalifye 

par egzanp, pour li pran swen 

ek en dimoun Alzheimer.   

 E i en keksoz medikal sa, 

e ou pa kapab pran li alalezer.  

E ou bezwen pran an 

konsiderasyon tou sa bann 

keksoz, enkli tou sa bann 

pwen ki’n monte ozordi lo sa 

kote sa dimoun ki bezwen sa 

swen apre sa dimoun osi ki pe 

donn sa swen. 

 Apre mazinen osi, i 

annan en kantite dimoun ki pe 

kasyet la kot carer, ki kapab al 

fer louvraz si i anvi en loan, si 

i anvi okenn keksoz ki pour li  

kapab ganny en lanplwa ki i 

kapab ale al fer en keksoz 

diferaman.   

 Sa i en keksoz swen 

spesifik ki i annan son dimoun 

spesifik avek son skills 

spesifik.  Sanmenm sa dan 

mon lentrodiksyon Mr Chair, 

mon ti dir zot bi se pou 

profesyonnalizm e moderniz 

sa swen. 

 E  ki nou pa pou 

rekonnet li parey i ete la. I pou 

sanz konpletman diferan.  E 

tou bann sanzman 

fondamantal i pou bezwen 

pran en pe letan, nou pou 

bezwen fer li par faz Mr Chair.  

Mersi.  

 

MR SPEAKER 

Onorab Cosgrow. 

 

HON WALLACE COSGROW  

Mersi Mr Chair.  Mr Chair, 

vitman, anvi ki mon’n tann 

panel dir pou dir aprezan dan 

nouvo fason fer i en kontra, en 

service agreement between the 

home care giver avek sa 

dimoun i resevwar care.   

 Me eski esansyelman 

nou pe dir, ki sa dimoun ki 

resevwar care aprezan i vin 

enn pti kontrakter? Eski pou 

annan serten issues legal, i 

pou bezwen anrezistre avek 

SRC, bezwen al bann formalite 

legal. Akoz esansyelman i en 

kontrakter.  

 Mwan pou mwan mon ti 

a war li plizoumwen sa ki nou 

apel en agency relationship. So 

basically, ou, ou donn sa 

dimoun ki pe provide sa care 

en lagreman e i agree pou fer 

sa travay pour ou dan sa 

landrwa kot ou’n anvoy li laba. 

Mon war li koumsa, me 

zot zot ava gete ki mannyer i 

ete.  Dan menm loptik, ki 

mannyer 13enm mwan saler i 

antre la?  Lekel ki pou assess, 

sa dimoun ki ganny care 

ouswa zot ki pou assess, akoz 

sa dimoun i annan ki envalid 

ki lo lili la e i pa ni kapab 

assess sa dimoun pou 13enm 

mwan saler.   

E Lalwa 13enm Mwan 

Saler i dir ki fodre ki i annan 

en assessment pour ganny the 

full 100%.  Mersi  

 

MR SPEAKER 

Thank you. CEO? 

 

CEO DANIEL KALLEE 

Mersi Mr Chair. Mersi Onorab 

pour ou kestyon. Baze lo sa 

realite, akoz Lalwa ki’n ganny 

vote ki donn sa manda pou 

annan sa lesanz ant 

benefisyer avek caregivers. 

 Alors i annan en kontra 

ki bezwen ganny fer, e 

aktyelman Lazans pe travay lo 

sa kontra.  Me Lazans i reste 

la konman sa regilater pour 

asire ki tou benefis ki en 

caregiver i bezwen resevwar, 

benefisye, i ava benefisye. 

Mersi.  

 

MR SPEAKER 

Ti annan…? 

 

CEO DANIEL KALLEE 

13enm mwan tou.  

 

MR SPEAKER 

Lekel ki pour assess wi? 

 

CEO DANIEL KALLEE 

Lazans.  Lazans i kontinyen 

fer son louvraz. 

 

MR SPEAKER 

Tre byen. Yes Minis… 

 

CEO DANIEL KALLEE 

E the monitoring, sorry.  

 

MR SPEAKER 

Yes, Minis. 

 

MINISTER MARIE-CELINE 

ZIALOR  

Wi, Mr Speaker.  Sa i en bann 

kestyon ki mon krwar Mr 

Chair, ki i bann louvraz 

administrative ki petet kekfwa 

Onorab si i ti ava kontan 

ganny sa la, nou ava, 2024 

letan Home Care i fini travay lo 

la, nou ava kapab fer li ganny 

sa bann lenformasyon. 

Me selman lo sa kote 

Lalwa ki preskrir pour sa 

kontra,   sa mon krwar nou ti 

vin eksplike, parski menm 

letan dan Lasanble konsernan 

sa relasyon ki akoz sa bann 

dimoun ki pe resevwar, zot 

napa serten kapasite, se ki 

prezan Gouvernman i deside 

pou li donn zot sa servis, ki 

prezan zot behalf, li prezan fer 

sa le neseser avek sa bann 

dimoun ki donn sa swen. 

Me selman ankor, sa i 

bann louvraz ki nou pour 

bezwen osi tou, letan son bann 

policy, son bann fason 

administrative, son fason fer, 

tou sa bann paperwork i fini-i 

fini ganny met an plas, pour 

nou kapab konpran  li byen ki 

mannyer i pou mars Mr Chair.   

Petet mon krwar sa 

konversasyon, i enn pti pe tro 

prematire.  Mersi.   

  

MR SPEAKER 

Mersi. Dernyen pwen? 

Onorab! Onorab! 

 

HON WALLACE COSGROW  

Kestyon Mr Chair, zis en 

leklersisman avek Minis.  10 

segonn.   

 Minis, 2024 pe vini, 

13enm mwan i due.  Whatever 

administrative ki ou pe fer 

2024, i bezwen ganny konnen 

la akoz bann Carer pe 

demande 2024 13enm mwan 

due, so ou bezwen dir nou la or 

avan 2024. 

 

(comments off-mic) 

 

MR SPEAKER 

Minis, silvouple. 

 

MINISTER MARIE-CELINE 

ZIALOR 

Wi, Mr Speaker. Sa bann 

kalite komanter parey mon ti 

dir taler, sa i zis en mannev 

pour nou kapab fer krwar 

dimoun ki zot pa pe ganny 

13enm mwan, kan FC in fini 

dir taler pou dir 13enm mwan 

pour lannen 2023  in fini 

ganny garanti.   

 Pour 2025, la i ava al dan 

ladministrasyon. Mr Chair, sa 

i en bann mannev pour zot vin 

anbet dimoun.  Mersi.  

 

(Interruption) 

 

MR SPEAKER 

Mersi Onorab. Dernyen 

kestyon Onorab Esparon. 

 

HON REGINA ESPARON 

Mersi Mr Chairman. Mon pour 

vreman bref.  Mr Chairman, 

mon pe mazinen anba sa 

nouvo manda CEO, si zot pe 

menm mazinen i sa carer i 

pran en lasirans.   

Parski dan bokou ka ou 

tann bann carers ki’n travay 

avek bann dimoun ki 

bedridden pandan lontan, zot 

ganny problenm lasante, 

sirtou problenm leren atraver 

lifting bann pasyan. Mersi.  

 

MR SPEAKER 

Mersi. Panel dan en fraz 

silvouple. Minis?  

 

MINISTER MARIE-CELINE 

ZIALOR 

Wi, mersi Mr Chair. Tousala i 

bann letan, an mezir zis pour 

mwan enform Lasanble, nou 

pou bezwen fer konsiltasyon, 

lo tou sa bann keksoz e nou 

welcome sa bann sizesyon, 

propozisyon ki pou fer.   

 Zis Mr Chair, akoz taler 

mon dir mon ganny bully, la 

mon’n ganny kriy avek  ti pe 

dir pa bully kestyon difisil.  

Mersi.  

 

MR SPEAKER  

Mersi. Bon, prezan mon ava 

apel bann Manm pour vot lo 

Bidze Home Care Agency ki lo 

paz 254 ziskan 256, pour en 

total R322 milyon 441 mil.  

Manm ki an faver, lev lanmen?  

Mersi.  Tou Manm in vote.  I 

annan okenn Manm ki’n vot 

kont? Non. 

 Lo Bidze Home Care 

Agency, pour en total R322 

milyon 441 mil, 26 Manm in 

vot pour, zero kont, zero 

abstansyon.  

 Donk, sa Bidze in 

aprouve par Lasanble.  Mon a 

remersye Minis ek son 

delegasyon e mon swet zot 

bonn kontinyasyon. 

 Me selman pour nou 

sorti tou ansanm, zis permet 

nou enn pti moman pour en 

dernyen item.  

 

NATIONAL COUNCIL FOR 

CHILDREN  

 

MR SPEAKER  

Vot lo Bidze pour National 

Council for Children ki lo paz 

248 ziska 253 pour en total 

R15 milyon 127 mil.  Eski 

Minis avek SS i anvi dir enn pti 

mo.  Enn lo lentansyon sa 

konsey e lot lo sonm dan 

Bidze?  

 

MINISTER MARIE-CELINE 

ZIALOR 

Mersi Mr Chair, briyevman. 

Konsey Nasyonal pour bann 

Zanfan ouswa NCC parey nou 

konn li, i ganny manda pour 

promouvwar drwa ek byennet 

bann zanfan, pour ki zot 

kapab viv e epanouir dan en 

lanvironnman ki sofgard zot 

byennet, e  ki ed zot pour 

grandi dan dinyite parey in 

preskri dan konvansyon 

Nasyon z-Ini dan drwa bann 

zanfan.   



Verbatim Report NAS Sitting Monday 27th November 2023 
 

69 
 

 Bidze ki NCC pe 

demande ki Lasanble i vot lo la 

pour 2024, i en sonm R15.127 

milyon, ki reprezant en 

logmantasyon apepre 3 

poursan konpare avek pour 

lannen 2023. Mersi Mr Chair.  

 

MR SPEAKER  

Bon, Minis in fini donn sif 

Bidze, Manm nou a vot lo sa 

Bidze pour National Children’s 

Council.  Manm ki an faver, lev 

lanmen silvouple? Mersi mon 

krwar tou Manm in vote.  Eski 

i annan manm ki vot kont?  

 Bidze pour National 

Council for Children pour R15 

milyon 122 mil, 25 Manm in 

vot pour, zero kont, zero 

abstansyon.  Bidze i…  

 Ou pa’n lev ou lanmen, 

alor i devre annan 1 

abstansyon, ou a koriz sa sif 

silvouple -1 abstansyon.  

 Donk Bidze, 24 Manm in 

vot pour, zero kont, e 1 in 

abstain.  Bidze in aprouve par 

Lasanble.   

 Mon a remersye, Minis 

mon’n deza remersye zot.  Me 

mersi ankor.  Bonn 

kontinyasyon e bon depar.  

Nou a pran poz la e nou a 

repran travay 2 er apre midi. E 

Manm Assembly Business 

Committee silvouple annou 

raporte dan 5 minit.  Mersi.  

 

 

(BREAK) 

 

MR SPEAKER  

Bonn apre midi tou nou Manm 

Onorab e bonn apre midi tou 

nou zofisye. Nou a pran en pti 

soz.  Sergeant, nou a pas nou 

dan Staz Lasanble, pour nou 

fer enn pti item. E Madanm 

Clerk i a fer first reading Public 

Bill.  

 

MADAM CLERK 

Mersi Mr Speaker. Bonn apre 

midi Mr Speaker. Bonn apre 

midi bann Manm e staff 

lasanble e tou dimoun ki a 

lekout.   

 I annan 2 Bill ki pe ganny 

prezante for First Reading apre 

midi.  The Citizenship 

(Amendment) Bill e osi the Data 

Protection Bill.  

 This Act may be cited as 

the Data Protection Act 2023. 

 This Act may be cited as 

the Citizenship (Amendment) 

Act, 2023. 

 Mersi Mr Speaker.  

 

MINISTRY OF FINANCE, 

NATIONAL PLANNING AND 

TRADE 

 

 

MR SPEAKER 

Mersi Madanm Clerk. Nou a 

retourn dan Staz Komite, e 

madanm raporter i ava apel 

Minis ek delegasyon pour 

konsiderasyon Bidze dan 

Komite.   

 Bonn apre midi Minis 

Finans, Plan Nasyonal e 

Komers, Naadir Hassan e osi a 

kote li Sekreter Deta dan sa 

Minister e son Principal 

Secretary pour National 

Planning, Mrs Elizabeth 

Agathine e Mr Francis Lebon, 

Sekreter Prensipal pou 

Komers.  

 Nou annan osi lo kote 

Departman Finans Mrs Karen 

Bedier, Senior Finance 

Analyst. E nou pe pran Bidze 

Minister Finans, Plan 

Nasyonal e Komers ki lo paz 

148 ziska 170, pour en total 

R232 milyon 415 mil.  E nou 

konmans avek prezantasyon 

Minis.   

 

MINISTRY NAADIR HASSAN 

Mersi Mr Chairman. Onorab 

Leader Lopozisyon, Onorab 

Zafer Gouvernman, Manm 

Onorab, tou Seselwa ki pe 

ekoute, bonn apre midi. 

 Mr Chairman, Minis 

Finans, Planifikasyon 

Nasyonal e Komers, i annan 

en alokasyon R232.415 

milyon pour lannen 2024. Sa i 

reprezant en logmantasyon 

76.221 milyon ouswa 

49poursan letan ou konpar 

avek Bidze revize pour lannen 

2023.  

 Alokasyon Bidze Minister 

Finans, pe ganny fer dan sa 3 

Departman swivan;  

Departman Finans. 

Departman Finans in ganny 

alokasyon Bidze R206.02 

milyon pour lannen 2024.  Sa 

i en logmantasyon R97.14 

milyon ouswa 89poursan ler 

ou konpar avek Bidze Revize 

pour lannen 2023.   

 Departman Finans i 

kontinyen avek son manda, 

pour met an plas bann policy 

fiskal e ekonomik pou ki i 

annan soutenabilite e stabilite 

dan devlopman socio-economic 

pei.   

 Alokasyon anba vot saler 

in ogmante par R9.935 

milyon.  Sa se akoz 

prensipalman lenpak 

logmantasyon saler R1.1 

milyon, anvi ki pour lannen 

2024 i pour en lannen antye 

konpare avek 2023 i ti pour 9 

mwan.   

 Lenpak logmantasyon 

saler lo peyman 13enm mwan 

R1.2 milyon; lenpak Bidze 

pour en lannen antye an 2024 

pou bann nouvo rekritman 

ki’n ganny fer pandan 2023, 

R5.6 milyon.   

Nouvo rekritman R1.34 

milyon i pe ganny fer pandan 

lannen 2023 e son lenpak lo 

Bidze 2024 pour sa nouvo 

Asset Seizure Management 

Unit, dan demars kont anti-

blansisaz larzan e pour lit kont 

finansman teroriz.   

 Alokasyon Bidze anba 

byen e servis in ogmante par 

R3.82 milyon.  Sa i prensipal 

anba sa vot swivan:  

R1.619 milyon pour 

bann kou operasyonnel pour 

sa nouvo Assets Management 

Unit; 

 R1.1 milyon pour 

souskripsyon dan “ESAAMLG” 

ki en lorgan Rezyonal 

Financial Action Task Force, 

(FATF), Sid e Les Lafrik kont 

blansisaz larzan.  Sa vot ti 

anba Bidze FIU dan lepase. 

R2.313 milyon pour bann don 

konm swivan;   

En sistenm enformatik 

pour tou bann proze ki ganny 

finanse, par nou bann partner 

enternasyonal ki nou 

resevwar.  

R578 mil 68, lasistans 

teknik sorti kot BADEA pour 

pli byen met an plas bann 

striktir lo kote amenazman 

kapital, R1.373 milyon   

Bidze anba non-financial 

assets i pour en total R97.725 

milyon.  Nou’n fer en provizyon 

R91.7 milyon pour nou 

konmans travay lo en nouvo 

sistenm lenformasyon entegre 

pour fon piblik - Integrated 

Financial Management 

Information System ki dan 

prosesis tender.  

 En alokasyon R1.5 

milyon in prozekte pour 

renovasyon carpark Liberty 

House.   

Nou osi pe fer en 

provizyon R4.5 pour konmans 

konstriksyon en nouvo 

batiman pou bann divizyon 

anba Minister Finans 

Planifikasyon Nasyonal e 

Komers ki pe lwe lofis.  Ozordi 

nou pe depans en total R14.2 

milyon par an pour lwe lofis.    

 Pour Departman 

Planifikasyon Nasyonal.  Mr 

Chairman, Departman 

Planifikasyon Nasyonal in 

ganny en Bidze R7.667 milyon 

pour lannen 2024.   

Sa i reprezant en 

logmantasyon R1.3 milyon 

konpare avek Bidze revize 

pour lannen 2023.  

 Departman 

Planifikasyon National i 

kontinyen ek son manda pour 

planifye devlopman ekonomik 

pei e pou asire ki bann benefis 

redevlopman i ganny 

kontribye ekitableman.  

Son manda i vin pli 

enportan dan sa lankadreman 

results-based management ki 

Gouvernman pe enplimante 

pou fer ki annan sinerzi bann 

stratezi nasyonal avek Bidze 

Gouvernman.   

 Si nou get lo kote saler, i 

annan en logmantasyon R853 

mil. Sa i akoz lenpak 

logmantasyon saler lo peyman 

13enm mwan.  Lenpak 

logmantasyon saler pour 12 

mwan dan lannen 2024 

konpare avek 2023 ki ti pou 9 

mwan.  

 Rekritman en nouvo 

economist e osi bann travayer 

ki pou retournen sorti fer zot 

Masters.   

 An sa ki konsern Bidze 

pour byen e servis, i annan en 

logmantasyon R2.419 milyon 

pour lannen 2024. Sa i 

prensipal pour en don R2 

milyon pour antreprann en 

letid pou pli byen konpran to 

laspe Sekter Tourizm lo nou 

lekonomi an zeneral, osi byen 

ki son potansyel pou 

maksimiz reveni.   

 Sa letid i espekte 

konplete ver milye 2024 e i ava 

ede pli byen enform nou bann 

policy dan sa sekter kle.   

Departman Komers; 

 Mr Chairman, lobzektif 

Departman Komers se kree sa 

platform e lanvironnman 

fasilitasyon komers, 

negosyasyon bann lagreman 

komers, e moderniz bann 

lalwa relye avek komers, pou 

fer sir ki Sesel  i touzour reste 

byen plase pour realiz bann 

benefis.  

Sa travay i osi ouver 

laport ekonomik ki fer sekter 

prive e piblik an zeneral 

benefisye.  An 2024, 

Departman Komers in ganny 

alokasyon Bidze R18.728 

milyon, ki en rediksyon R22.3 

milyon konpare avek Bidze 

Revize 2023.  

Sa i prensipalman en don 

anba 11th EDF ki relye avek 

komers ki pe konplete sa 

lannen. 

 Alokasyon pour Bidze 

saler i pour en total R9.261 

milyon ki’n desann par R616 

mil letan ou konpar avek Bidze 

Revize pour lannen 2023. Sa 

rediksyon i apre bann 

reorganizasyon dan sa 

Departman.  

Sepandan in annan 

logmantasyon dan sa bann 

peyman swivan: Lenpak 

logmantasyon saler R273, 

596,  an vi ki pour lannen 

2024 i pour en lannen antye 

konpare avek 2023, pour 9 

mwan.  

Lenpak logmantasyon 

saler lo peyman 13enm mwan, 

R81 mil.  Lenpak Bidze pour 

en lannen antye an 2024 pour 

bann nouvo rekritman ki’n 

ganny fer pandan 2023, 

R476,978.  

Bidze byen e servis pour 

en total R9.46 milyon ki’n 

ogmante par R909 mil.  

Logmantasyon prensipal i dan 

sa 2 vot swivan; 

  R120 mil an plis in 

ganny transfer dan vot 

souskripsyon bann 

lorganizasyon enternasyonal, 

R296 mil an plis anba bann 

vot lwe lofis.  En lokasyon, 

en alokasyon R403 mil in 

ganny fer pour akeyir EU, ESA, 

IEPA Meeting Sesel an 2024.  

Sa i dapre rotasyon ki Sesel i 

bezwen organize pour lannen 

2024.   

Mr Chairman, avek sa 

prezantasyon alokasyon 

Bidze, pour Minister Finans 

Planifikasyon Nasyonal, ek 

Komers, mon demann sipor 

Lasanble Nasyonal e mon pare 

pour reponn okenn kestyon 

adisyonnel konsernan Bidze 

mon Minister.  Mersi Mr Chair.  

 

MR SPEAKER  

Mersi Minis. Bon, deba i a 

ouver pour bann Manm.  Mon 

a pran entervansyon bann 

Manm.  Onorab Labrosse. Un 

instant, what is it Onorab 

Pillay?  

 

HON SEBASTIEN PILLAY 

Mersi Mr Chair. Bonn apre 

midi ek delegasyon sorti kot 

Minister Finans.  Mon ti a 

kontan ganny en 

klarifikasyon, nou annan 3 

diferan Departman ki nou pe 

pran. Byensir Departman 

Finans son Bidze i bokou pli 

gro.  Nou annan Departman 

Komers, Departman Trade. 

Apre i annan Departman 

National Planning.  

 Eski nou pou kapab 

demann kestyon across all 3 

Departments, or ou le ki nou 

pran en Departman and then 

move on to the next one, and 

then move on to the next one. 

Ki pe propoze nou fer.  

 

MR SPEAKER  

Wi i annan 2 konsiderasyon.  

Enn mon louvraz i pli fasil si 

nou pran li konman en sel 

Bidze. Akoz mon pa bezwen 

tyeke kot sa kestyon i sorti, 

avek ki i aplike, e soz la.  Lot 

kote, i kapab fer li pli senp 

pour Minister pran enn par 

enn.  

 Minis, eski ou annan 

okenn preferans.  Mwan mon 

ti a prefere nou pran en sel seri 

kestyon, pour nou pa ale, vini 

apre en pe i bezwen 

adres…Minis, ou ok avek sa? 

 

MINISTER NAADIR HASSAN 

Wi, Mr Chair, mon ok avek sa.  

 

MR SPEAKER  

Ok, nou a pran li koumsa. 

Non, non, nou a pran li en sel 

tou le 3 ansanm. Akoz i menm 

zofisye.  Bomaten letan ti 

annan 2 diferan set zofisye, 

nou ti oblize separ li. Akoz nou 

ti annan zofisye en kote 

Lazenes ek Sport e apre 

Lafanmir.  Me- 

 Sorry? Non, non annou 

fer li parey.  Demann enn e 

rezerv sa ki reste e mon war lo 

nou schedule in met ziskan 

3er, me selman mon krwar sa 

Minister i deserve enn pti pe 

plis letan. Alor mon pour met 

li 3.30 e nou peryod labitid e 

Manm a ganny letan retourn 

lo kestyon.  

 Mon annan ok- Un 

instant. Ok, pour le moman 

nou a konmans avek Onorab 

Labrosse.  

 

HON RICHARD LABROSSE 

Mersi Mr Speaker.  Bonn apre 

midi Mr Speaker.  Bonn apre 

midi Minis avek ou 

delegasyon, tou koleg Manm 

prezan e osi bann dimoun ki a 

lekout.  

 Mr Speaker, avan mon 

demann mon kestyon, byensir 

mon pour anvoy en mesaz 

lankourazman pour Minis ek 

son lekip kot Minister Finans, 

pour sa travay merveye ki zot 

pe fer pou pei, sirtou konman 

en zenn dimoun ki met lentere 

son pei avan tou. Alors Minis 

felisitasyon kontinyen sa bon 

travay.   

  

(APPLAUSE) 

 

HON RICHARD LABROSSE 

Mr Speaker, ankor pour al dan 

menm laliny lankourazman, 

mon vwar ki dan zot major 

achievement Minister Finans, 

zot in adres s 10 defayans ki ti 

annan dan lalwa Anti-Money 

Laundering, ki osi vin avek 

combatting of teroriz.  

So selman dan ou current 

challenges mon’n vwar anba ki 

ou ankor pe, ou’n met sa 

konman current challenges 

avek bann lezot lorganizasyon 

par egzanp OECD, FATF ek 

Linyon Eropeen.   

 E Minis, nou’n tande tou 

dernyen nouvel ki Sesel in 

revwar li ankor dan en 

pozisyon ki pa vreman 

satisfezan.  La pour sa Bidze ki 

nou pe donn ou pour lannen 

prosen, eski i annan larzan 

ladan pour kontiny sa travay, 

pour nou kapab tonm dan en 

bon lakor avek sa bann 

lorganizasyon ki nou, ki nou 

ava sorti lo sa lalis kot nou 

ete?  Mersi Mr Speaker.  

 

MR SPEAKER 

Mersi Onorab. Minis?  SS 

Payet?  

SS PATRICK PAYET 

Mersi Mr Chair. Mersi Onorab. 

Bonn apre midi Mr Chair e tou 

Onorab e tou dimoun a lekout.   

 Wi, Mr Chair, pour nou 

lenportans ki nou’n mete dan 

Bidze lannen prosenn, se 

bann stratezi ki devan nou.  

Spesyalman premye se pou 

vwar ki egziste kekfwa bann 

tweaking dan Lalwa. Vre letan 

nou regarde, kekfwa napa sa 

kantite lalwa ki pou vin devan 

Lasanble lannen prosenn 

konpare avek the previous 3 an 

a 4 an.   

 Me solman en keksoz 

enportan ki nou’n vwar letan 

nou regard striktir 

enternasyonal avek OECD, 

avek EU, se ki mannyer nou 

kapab attend sa bann 

meeting?  

 Akoz souvandfwa kekfwa 

dan lepase, kekfwa i annan 

bann meeting ki nou pa’n 

attend, me selman i enportan 

ki nou attend preski tou sa 

bann meeting espesyalman la 

ki zot pe fer li physically.  

 E aktyelman letan ou pe 

attend sa bann meeting, i ed 

ou pour ou annan sa relasyon 

avek bann lezot partner e osi 

pour kapab parey zot apel li 

bann corridor meeting, 

diskisyon e ki sa bann dimoun 

osi i kapab siport ou  letan 

pozisyon Sesel pe ganny met 

devan.  

 So dan Bidze lannen 

prosenn nou’n met en pe 

adisyonnel provizyon pour 

staff kekfwa kapab al sa bann 

travel, e pa zis nou i bann lezot 

lazans parey SRC, FSA e osi 

FIU, zot pou vwar ki letan pe 

regard bidze sa bann lazans 

osi zot in vwar sa provizyon ki 

enkli Bidze Minister Finans.  

 

MR SPEAKER  

Mersi. Onorab Sandy Arissol. 

 

HON SANDY ARISSOL 

Mersi Mr Speaker.  Bonn apre 

midi Minis avek ou lekip.  Mr 

Speaker mon pou a lo FTC. Mr 

Lebon i la. An vi ki manda Mr 

Lebon kot FTC i koz lo 3enm, 

1, 2, 3 – ‘’Promote and advance 

the welfare of consumers’’, 

…mon bliye ou’n ganny 

promosyon. PS Trade.   

 Pour Trade, anvi ki Mr 

Lebon i la pour Trade mon ti a 

kontan anvi ki li ki ti form 

parti sa panel, ki ti koze lo 

televizyon an relasyon avek 

bann dimoun ki aste keksoz 

revann ki antre dan pei. Ki zot 

in entrodwir sa R500.  

Mon ti a kontan letan ou 

la konman sa dimoun ki 

reprezant Trade, pour ki 

ansanm avek Minister Finans 

ek lezot lazans, zot asire ki as 

travay i pe ganny fer byen lo 

airport sirtou.   

Kot bann dimoun pa 

ganny manipile, entimide zis 

akoz i annan sa nouvo striktir 

oubyen sa nouvo fason fer ki 

zot in met an plas kapab.  

Kot bann zanfan pa pe 

ganny entimide akoz son 

paran in donn li en telefonn, 

oubyen in donn li en play 

station pou li akoz in fer byen 

lekol, koman enn pti 

rekonpans pou Nwel ki a pe 

vini. 

 Mon zis enplor mon 

Gouvernman pour ki sa 

process i pas byen silvouple. 

Pour tou bann Seselwa ki vin 

airport i bezwen annan en 

fason fer en fason koze, en 

fason ki nou deal avek sa 

sityasyon. Sa i mon 

enplorasyon.   

 An relasyon avek mon 

kestyon, mon ti a kontan 

demande Mr Chair, se mon ti 

deza lev sa dan mon state of, 

mon deba pour Bidze ki mon ti 

fer avek Minis, se an relasyon 

avek bann Finans ki zot donn 

bann Minister.   

Par egzanp nou annan sa 

finansman ki koz an relasyon 

avek home repairs pour nou 

bann dimoun aze. Mon ti 

demande e mon redemann 

ankor an vi ki Finans i la, si 

nou kapab diversifye sa sonm.  

 Olye ganny zis dir pour 

sa sonm i pou zis kouver 

lakaz, nou kapab osi sey rode 

ki mannyer ansanm avek sa 

lazans, ansanm avek sa 

Minister ki deal avek sa pour 

nou asire ki sa dimoun i kapab 

pran sa larzan si son lakaz in 

kouver.  I kapab aranz enn pti 

miray, i kapab aranz son 

televizyon si in kase; son fridge 

pa pe marse.   

Konmsi si nou kapab 

anmenn sa enn pti pe pli pre 

avek nou bann dimoun aze, 

pour zot viv dan konfor parey 

mon ti demande dan mon 

deba Bidze.  Mersi bokou Mr 

Chair. 

 

MR SPEAKER 

Mersi Onorab.  Minister, diriz 

ou panel.  Mr Lebon. 

 

PS FRANCIS LEBON 

Mersi Mr Chairman.  Mersi 

Onorab.  Bonn apre midi tou 

dimoun. Basically, sa premye 

kestyon, ki nou bezwen realize 

poudir sa i senpleman sa 

prosedir pour bann biznes ek 

bann dimoun ki anmenn 

commercial goods. I pa pour 

bann dimoun ki pe al travel 

normal pou vini avek zot 

personal effects.  

 E mon ti a kontan reasir 

ou ki Customs pou travay dan 

en fason profesyonnel menm 

pou sa bann dimoun, pou fer 

sir ki nou rann en bon servis.  

 

MR SPEAKER  

SS? 

 

SS PATRICK PAYET  

Mersi Mr Chair. Mersi Onorab.  

Onorab, wi, i en keksoz ki nou 

pe travay closely avek HFC, 

pour nou fer revi lo bann 

scheme ki egziste ozordi. 

 Parey ou konnen ki letan 

bann scheme i ganny 

enplimante, nou bezwen 

tanzantan pe fer en revizyon 

dapre striktir lekonomi ki 

mannyer i pe devlope.   

So,  i en keksoz ki nou’n 

diskite, nou kontinyen annan 

diskisyon avek HFC e once ki 

nou konplet sa legzersis …fer 

sa diskisyon avek zot osi.  

Mersi.  

 

MR SPEAKER  

Mersi SS. Onorab Cosgrow?  

 

HON WALLACE COSGROW 

Mersi Mr Chairman.  Bonn 

apre midi Minis avek ou tim.  

Minis, mon ti a kontan petet 

avan mon antre dan mon 

kestyon Minister Finans.   

Sa size ki Onorab Sandy 

Arissol in leve, mon krwar i en 

size ki vreman konsern 

lakominote biznes ozordi.  

Sirtou bann pti biznes, ki fer 

bann pti biznes wholesale kot 

zot al dan serten pei, zot aste 

serten komodite, petet zot 

pakte li dan bann cargo dan 

bann sak, dan bann bwat, 

bann gro lanbalaz ki apre zot 

bezwen ler i ariv isi zot peye.   

So, mon ti a kontan si PS 

i kapab donn nou plis 

lesplikasyon, presizyon, petet 

an term akoz zot in deside met 

sa fee R500?  Eski i annan 

okenn baz policy, eski i annan 

en issue reveni ki zot pe mazin 

lo la? 

 Akoz evantyelman sa i al 

tonm lo konsonmater ki 

bezwen pey an plis. Sa zis mon 

ti a kontan i ganny 

leklersisman.   

Mon kestyon an term 

Minister Finans, i an se ki 

konsern sa logmantasyon R91 

ekek milyon pour sa 

Integrated Financial 

Management System ki zot pe 

mete.  Si zot kapab donn nou 

en lenformasyon akoz i en 

sonm signifikan; si zot kapab 

eksplik nou enn pti pe lo ki 

mannyer zot in ariv lo sa 

sonm.   

Akoz zot en Minister ki 

fors tou dimoun pas lo tender, 

pas dan bann prosedir 

procurement ki serye, ki strict 

dapre Procurement Laws.  So 

ki mannyer zot in ariv lo sa 

sonm.   

Eski in annan en 

procurement process ki zot in 

pas ladan, pour kapab selekte 

en dimoun ouswa en 

kontrakter ki pou fer sa.  E 

petet osi si napa en kontrakter 

lokal ki  petet kapab donn sa 

servis?  Si kapab eksplik sa 

silvouple. Mersi. 

 

MR SPEAKER  

Thank you.  Minis.  

 

MINISTER NAADIR HASSAN 

Mersi Mr Chair.  Mersi Onorab 

pour ou kestyon. Zis vitman lo 

sa kestyon sa nouvo fee.   

 Mon krwar i enportan 

pour separ 2 keksoz, en?  I 

annan bagaz ki vin as ler 

pasaze i antre, apre bagaz 

cargo, ok?  

Me ki nou’n war i annan 

dimoun ki pe antre ek 10, 12, 

15, 30 mon krwar rikord ti 72 

sak. So ou kapab zis mazinen 

sa kantite sak i vin lo conveyor 

belt, i bezwen pas dan red 

zone, ok,  i vin en 

ankonbreman la. So, nou 

senpleman nou’n met sa 

mezir.   

 Napa en rezon finansyer 

deryer sa pour anmas larzan 

li.  I senpleman pou ankouraz 

dimoun. I annan en lot 

alternativ.  Se ler ou vin ek sa 

bann sak, ou met li through 

cargo.  

E ler, si ou pas  li through 

cargo, i napa sa R500 ki ganny 

sarze.  I zis bann ki pou vin 

through passenger terminal 

pou dekouraz zot pou pas la.  

Akoz ler zot pas la, tou dimoun 

i ganny retarde, akoz i 

ankonbre, landrwa i ase ptipti. 

 So nou pe zis ankouraz 

zot pour zot pas through cargo 

e kot sa fee pa apply. So, it’s as 

simple as that pour rezondet.  

Mersi.   

 Dezyenm kestyon mon 

pas ek SS. 

 

MR SPEAKER  

SS ou a kontinyen.  

 

SS PATRICK PAYET 

Mersi Mr Chair, mersi Onorab 

pour sa kestyon. Mr Chair, lo 

kote IFMIS i pa zis kekfwa nou 

nou’n desid lo a sonm.  Nou’n 

travay konzwentman avek Afri 

Tax Out striktir IMF pou nou 

vwar kekfwa letan bann pei in 

enplimant sa IFMIS, konbyen 

apepre in koute. 

 E letan zot in fer 

assessment konzwentman 

avek nou, nou’n vwar i 

potansyelman sa sonm i nou’n 

met dan Bidze.  Me selman 

parey zot okouran ki le 16 

Novanm  nou ti lans tender.  

So nou pe swiv prosedir tender 

ki egziste ozordi.  So nou’n 

lans tender.  Mersi.  

MR SPEAKER  

Mersi SS.  Onorab William. 

 

HON WAVEN WILLIAM 

Mersi Mr Chairman. Bonn 

apre midi Minis avek ou 

delegasyon.  Minis, mon pe 

regard anba approved new 

spending initiatives, mon pe 

vwar pour dir i annan apepre 

7 nouvo pos, epi  an menm tan 

i annan larzan pour donn 

bann Manm lo Review Board.  

 Zis mon anvi ou donn 

nou serten well, mon kapab 

dir lasirans.  Akoz pour 2 an 

konsekitiv, nou’n vwar poudir 

dan budget Mid-term Review 

nou annan bann cut kot nou 

pa’n kapab anploy bann 

dimoun.  

 So, mon anvi konnen 

bann prosedir baze lo sa 2 

lannen ki’n pase avek la, ki 

mannyer zot pe, ki prosedir zot 

pe servi.  Eski zot pou, fer 

konnen boner, ki dimoun i 

kapab vini? Ouswa eski 

scheme pou sanze ki i ava 

annan enn pti pe plis 

motivasyon pour bann 

dimoun vin devan pou ganny 

anploye? 

 Akoz nou pe vwar en 

trend ki ler i ariv Mid-term 

Review, nou vwar poudir sa 

larzan i ganny koupe akoz 

pa’n kapab.  Pa konnen si akoz 

letan pa’n ase pour kapab 

recruit bann dimoun.   

Ouswa eski nou krwar 

pou dir dan lavenir, nou pou 

bezwen recruit etranze si napa 

lokalman, pou kapab fer sa 

louvraz ki Minister i vin pli 

efikas.  Mersi.  

 

MR SPEAKER  

Mersi. Minis? 

 

MINISTER NAADIR HASSAN 

Mersi Mr Chair.  Mersi Onorab 

pour ou kestyon. En kestyon 

vreman valab.  Mon a reponn 

enn pti pe an gro, apre mon a 

pas ek SS lo kote prosedir. 

 Enn bann pli gro defi ki 

nou war ozordi se, availability 

of sa skill set ki nou bezwen 

dan pei, en.  Sa nou war kan 

menm nou advertise, sa bann 

dimoun ek sa bann 

kalifikasyon neseser, zot zis pa 

available.  

 E sa ki annan tou 

dimoun pe lager menm 

resours. E menm lo kote 

economist e mwan mon ti 

vreman dezapwente, mon ti 

demann ANHRD, nou dir be 

kantite economist ki pe 

retournen?  Me ler ou gete 

napa ouswa i annan zis enn.  

 So la la, kot nou bezwen 

vin en pe pli stratezik lo kote 

manpower planning, ki fer sir 

ki nou bann etidyan ki pe al 

etidye, zot vreman aware ki 

area kot i annan needs e nou 

pous zot pour al dan sa 

direksyon. E sa i a donn en pli 

gran pool pour nou ganny 

travayer.   

Ozordi, enn pli gro 

rezondet akoz nou pe ganny 

bann pli gro difikilte 

recruitment, se senpleman 

napa sa resours. So, in the 

short term nou riske dan 

serten domenn, parey quantity 

surveyor, lot, lot, nou pou 

bezwen al deor, me nou 

bezwen en plan nasyonal pour 

nou fer sir pou build sa bann 

capacity.   

 Mersi, mon a pas ek SS 

pou prosedir.  

 

MR SPEAKER  

SS.  

 

SS PATRICK PAYET 

Mersi Mr Chair.  Mersi 

Onorab. Kekfwa pour azoute 

osi, letan ou regard Bidze an 

zeneral for wages and 

salaries, ki nou’n fer nou’n 

travay konzwentman avek 

bann Minister, pour fer sir ki 

at least kekfwa nou pa met 

kekfwa bann pozisyon ki 

available, ki vacant the  full 

year.   

 Akoz nou’n vwar dan 

lepase vre nou’n met the full 

year, selman zot pa’n kapab 

recruit an antye, so nou’n fer 

sir ki kekfwa i annan ki nou’n 

anvoy pour 2enm kar ouswa 

dezyenm parti lannen.   

 Lo kote Minister Finans 

nou definitivman, mon 

konnen i annan detrwa 

pozisyon i nou’n mete ki kritik, 

me selman nou pe travay 

closely avek nou HR ki nou 

konmans sa legzersis en pe 

menm dan bann letan 

Desanm, ki an Zanvye si par 

egzanp larzan i permet ki sa 

bann pozisyon available 

recruitment i ganny fer.  

 So, i en travay ki nou pe 

fer sir nou annan en plan 

espesyalman pour 2024.   

Mersi. 

 

MR SPEAKER  

Thank you. Onorab Lemiel. 

 

HON SYLVANNE LEMIEL 

Mersi Mr Chair.  Bonn apre 

midi Minis avek ou 

delegasyon, tou dimoun ki pe 

ekout nou.  

 Enn priyorite stratezik 

Minis pour zot, pour 

Departman Finans, nou 

kapab dir, se ki zot ti anvi sey 

ranforsi sa rezim tax ki deza 

la, pour Gouvernman petet 

kapab anmas plis larzan pour 

met dan lekonomi pei.  

 So, eski an 2024, ou pe 

mazinen atraver Bidze, ou pe 

mazin vin avek serten sa bann 

rezim, or sa bann reform?  E si 

wi, ki kalite petet en pe si ou 

kapab mansyonnen, petet en 

pe sa bann rezim ki ou pe 

mazin vin avek?  Mersi Mr 

Chair.  

 

MR SPEAKER  

Mersi Onorab.  Minis? Panel?  

Yes Minister?  

 

MINISTER NAADIR HASSAN 

Mersi Mr Chair.  Mersi Onorab 

pour ou kestyon.  Lot kot 

effectiveness lo kolekte tax, 

definitivman, mon kapab dir 

nou pa pe tro mal fer, me mon 

krwar i annan plis ki nou 

kapab fer. Ok?   

 E si ou get nou bann key 

metrics, ler ou get tax to GDP, 

mon krwar nou apepre 

30poursan la tax to GDP, ki 

demontre pou dir nou pa pe 

mal debrouye in terms of 

koleksyon tax.  

 Me selman ki mwan mon 

santi pou dir i annan plis, i 

annan plis oportinite, pou nou 

anmas bann tax ki anba Lalwa 

ou sipoze pe kolekte me i 

annan problem compliance.  

Ok?  

 Savedir nou bezwen beef 

up nou tim bann Tax Auditors, 

Compliance dan SRC, pour zot 

kapab fer sa louvraz pli byen 

pour anmas tax.   

 E si tou dimoun, si tou 

tax ki nou pe kolekte i ganny 

anmase, i osi vedir ki nou 

kapab ver desann tax rate ki 

benefisye tou dimoun.  

E si ou get parey bann 

pei Maurice, Singapore, zot tax 

rate i apepre 15poursan, e 

mon krwar sa i en tax rate ki 

nou devret pouse pour nou 

arive, ki a redwir burden tax lo 

tou dimoun.  

Me ki i vedir se ki tou 

dimoun pe kontribye sa ki i 

devret pe kontribye, me nou 

tou nou ava pey enn pti pe 

mwens.  

 Savedir sa ki nou kolekte 

overall i pou still within bann 

right parameters. Be selman, 

bottom line se lo kote tax 

effectiveness. E, annefe mon ti 

fer en miting ek Board SRC ek 

Management, pou nou dir nou 

bezwen pli stratezik osi, ki 

mannyer nou targete ki bor 

nou pou kolekte tax. Ok?   

So, napa pwen pou tay 

deryer tou pti dimoun ki dwa 

R500, R1000 akoz ou pe 

depans plis ki ou pe kolekte. 

Me i annan loportinite pou ou, 

dir be i annan bann gro 

lakonpannyen kekfwa ki pe 

underpay zot tax, focus bann 

odit lo bann gro antite ki bann 

pti dimoun, bann pti biznes.  

So, sa i pou osi en 

stratezi SRC pou bouz devan. 

Lo kote transfer pricing  bann 

regilasyon in ganny met an 

plas. La nou annan en tim, 

nou annan bann konsiltan 

enternasyonal, ki pe ed nou, 

akoz i en size ase konplike e 

avek sa nou santi pou dir 

dousman, dousman nou 

kapab elimin sa bann transfer 

pricing e kolekte bann tax ki 

nou sipoze. Mersi.  

 

MR SPEAKER  

Mersi. Wi, Onorab Roucou?  

 

HON MICHEL ROUCOU 

Mersi Mr Chair, bonn apre 

midi Minis, PS, ou lekip. 

 Minis mon war dan zot 

major achievement la pour 

2022 e ziska 2023, ou’n koz 

enn pti pe zot progranm ki zot 

in fer ek IMF.   

 Si ou kapab dir avek nou 

anvi ki nou’n war ki nou 

Gouvernman nou war nou 

nou’n erit enn pti pe bann 

konpansasyon, parey nou’n 

war fungus, nou’n war nou 

bezwen pey Mr St. Ange, PUC 

Baie Ste Anne e osi La Misère. 

 Eski ou Minister in fer en 

travay, pou konnen 

egzakteman konbyen tou sa 

bann konpansasyon li menm li 

i pou kout pei? 

 E si ou kapab donn nou 

enn pti pe li menm li ki bann 

travay ki atraver ou Minister 

ou’n fer, ki fer sir pou dir sa 

demen i pa pou ede i annan sa 

dekalaz li menm li?  Mersi.  

 

MR SPEAKER 

Mersi. Minis?  

 

MINISTER NAADIR HASSAN 

Mersi Mr Chair. Mersi Onorab 

pour ou kestyon. Non parey 

mon’n deza dir pli tar sa issue 

konpansasyon i pe vin pli ale 

sa ki nou pe dir en fiscal risk 

ki pe ogmante. E i ase 

konsiderab.   

So, mon ti ava zis kekfwa 

pas laparol avek SS Payet pou 

li, enn eksplike ki sa risk i 

vedir lo finans pei. E osi ki sa 

louvraz ki bezwen ganny fer e 

ki dan bann key areas kot i 

war sa bann risk pe aparet.  

Mersi.  

 

MR SPEAKER 

Mersi. SS?  

 

SS PATRICK PAYET  

Mersi Mr Chair. Mersi Onorab.  

Mr Chair, parey zot okouran ki 

definitivman i annan ki deza 

dan bann provizyon ki nou’n 

mete dan Bidze spesyalman 

dan Contingency.   

Me en keksoz ki nou pe 

travay lo la avek kekfwa avek 

nouvo striktir Public Debt 

Management Act;  par egzanp 

sa Content of Contingent 

Liabilities.  

 Akoz kekfwa, nou 

bezwen vin en pe plis 

transparans pou fer kekfwa 

Lepep Seselwa e menm 

Lasanble okouran, this is the 

prozeksyon ki nou vwar e sa 

bann risk ki sa i kapab mete 

dan Bidze.   

Nou travay en pe kekfwa 

letan nou regard bann loan ki 

bann SOE in pran, me selman 

n ou bezwen al go beyond 

that,pou nou vwar en pe sa 

bann lezot konpansasyon.  

E pli gro risk ki nou pe 

vwar ozordi, kekfwa baze lo 

Bidze e sa i nou ankor pe 

travay konzwentman avek 

Biro Atorni Zeneral avek Biro 

Departman Later,  nou’n vwar 

ki pli ale konpansasyon pou 

later i konmans ogmante.   

I annan bann gro sonm 

ki nou vwar ki pe ganny 

diskite, menm bann case i 

Ankour, me sa i bann 

provizyon ki nou bezwen fer sir 

ki at least i vin latransparans 

letan nou pe prepar Bidze. 

 Ki si i arive ki 

Gouvernman i perdi sa bann 

case, deza piblik Seselwa, 

National Assembly, e okenn 

endividi i okouran, this is 

bann provizyon ki nou bezwen 

fer li dan lavenir.  

So, i en travay kontinyel 

ki nou pe fer, me definitivman 

once ki nou konplet sa 

legzersis pou met li dan en 

lankadreman, i bann 

diskisyon ki nou pou 

kontinyen annan avek 

Lasanble. Mersi. 

 

MR SPEAKER  

Mersi SS. Onorab Vidot? 

 

HON AUDREY VIDOT 

Mersi Mr Chairman. Bonn 

apre midi Minis ek ou 

delegasyon.   

 Minis, eski ou kapab dir 

nou avek ou Bidze la, ki 

mannyer Departman Finans i 

mannye bann depans Leta, 

pou asire ki napa okenn o 

zofisye Gouvernman ki abiz lo 

bann travay ki zot, ki swa 

ofisyel ki zot ale aletranze ki 

zot akonpannyen, ki swa 

anmenn zot zanfan, zot msye, 

zot madanm, pour anpese  ki 

annan okenn sa bann labi.  

Ki mezir ki ou annan an 

plas pour nou kapab evit sa 

bann sityasyon. Parey nou’n 

war i annan bann kritik ki’n 

ariv sa lannen?  Mersi.  

 

MR SPEAKER  

Mersi Onorab.  Minis. 

 

MINISTER NAADIR HASSAN 

Mersi Mr Chair. Mersi Onorab 

pour ou kestyon.  I annan 

Internal Audit, i annan ACCS, i 

annan FPAC i tou bann 

lenstitisyon, well bann 

Departman ki egziste ki la 

pour investigate mannyer 

larzan Leta i ganny depanse. 

Mersi.  

 

MR SPEAKER  

Mersi.  Onorab Andre? 

 

HON CLIFFORD ANDRE 

Mersi Mr Chair.  Mr Chair, 

mon premye kestyon i enn pti 

pe anliny avek sa ki Onorab 

William in dir, New Initiative 

Funded.  

 Letan mon pe get P1, 

mon war creation of Senior 

Legal Officer.   Mon krwar SS 

Payet pou konpran kote mon 

pe sorti.  

 Eski sa, letan mon war i 

koz digitalisation of the 

treasury workflow process and 

system.  Eski zis pour sa 

sistenm, oubyen nou pe osi get 

bann konteks parey letan 

nou’n ariv lafen lannen, kot ou 

war ou en volim Lalwa i vini.   

Eski nou pour kapab 

spread out sa bann Lalwa 

anba sa nouvo post pour ki i 

ava run smoothly e ki i ava 

ease zot osi nou pour kapab 

fer sa travay. 

 Dezyenm… 

 

MR SPEAKER  

Ou sipoze demann zis enn la. 

Me selman, ou premye, mon 

krwar pou premye, mon krwar 

SS pou reponn ase vitman,  si 

SS si ou reponn.  

 

HON CLIFFORD ANDRE 

I pou vitman sa li. 

 

MR SPEAKER  

Go ahead, demann ou 

dezyenm.  

 

HON CLIFFORD ANDRE 

Sa enn dezyenm i zis ki letan 

in koz partisipasyon bann 

sekter anba son Minister, si 

zot kapab get en pe, akoz mon 

okouran ki i annan bann 

sekter kot i met Lezislasyon 

avek Egzekitiv, pour vwar enn 

pti ki mannyer sa sinerzi e sa 

travay i ganny fer.  

So si zot kapab osi gete ki 

Lezislasyon the scrutiny of 

bann Bills, i ganny osi 

partisipasyon dan sa bann 

konferans, seminar pour nou 

osi kapab ganny enn pti pe 

apersi e FPAC osi pour kapab 

ganny sa ladan.  Mersi. 

 

MR SPEAKER  

Ok. Onorab mon sel soz se ki 

mon pa tro sir si ou annan en 

relasyon avek Bidze la.   

SS eski ou war okenn 

laplikasyon lo ou Bidze? Si ou 

kapab klarifye? 

 

SS PATRICK PAYET 

Mersi Mr Chair. Mersi Onorab.  

Wi, Mr Chair, sa senior legal 

officer ki nou’n propoze dan 

Bidze, i pou asiste en pe bann 

legal work ki nou annan. E 

definitely, se pour osi sa 

partenarya avek Atorni 

Zeneral.  

 So, they will be the legal 

face ki pou liaise avek Atorni 

Zeneral letan nou annan sa 

bann pe finaliz Lalwa. 

 Secondly, parey zot 

okouran ki Minister Finans 

nou pe fer en revi nou Public 

Debt Act, e this is why ki nou 

nou’n konmans ouver sa 

konversasyon avek par egzanp 

FPAC.  

 Semenn pase, the team 

from the IMF, e this is where ki 

nou anvi vwar sa bann 

engagement ganny plis 

ankouraze avek zot. Avan ki 

nou propoz something. 

So vin avek en pe 

diskisyon avek zot, 

spesyalman tim kot Lasanble, 

pour nou annan sa diskisyon 

avan ki nou vin avek the final 

proposal. Mersi.  

 

MR SPEAKER  

Mersi.  Nou a kontinyen 

Onorab Aglae.  

 

HON EGBERT AGLAE  

Mersi Mr Speaker. Bonn apre 

midi Minis, PS, Sekreter Deta. 

 Minis, anba ou major 

achievement, mon ti a kontan 

ou eksplik mwan e what next.  

Ok?  

 Kot i konsern bann Lalwa 

anba OECD ouswa bann Lalwa 

ki gid nou, kot i konsern bann 

lesanz lenformasyon 

finansyel, e ou’n state ladan ki 

ou’n achieve 22-23.   

 E malgre sa, nou still pe 

war Sesel pe ganny met lo 

blacklist menm. So, mon ti 

kontan konnen ki what next lo 

sa size, akoz nou pa ankor fini 

achieve sa. Sa en klarifikasyon 

Mr Speaker.  

 Prezan mon kestyon, i al 

pour PS Trade. Letan ou ti pas 

Lalwa pour Postal Services, ou 

ti fer resorti pou napa okenn 

fees kot i konsern pou … bann 

lapos, ki vin dan Lapos.  

 Mon ti a kontan akoz, tou 

resaman, sa ki ansarz Lapos, 

CEO ti monte poudir pour 

annan en additional fees ki 

pou ganny mete, sa napa 

nanryen pour fer ek kourye sa, 

sa bann ki vin par kourye, 

non. I dir ek Lapos, letan pou 

al fer bann deliveries.    

 Eski nou annan en 

kontradiksyon la ouswa en 

malantandi? Sey eksplik 

mwan.  Mersi.  

 

MR SPEAKER  

Mersi.  Minis ou SS pou 

reponn. SS? 

 

SS PATRICK PAYET  

Mersi Mr Chair. Mersi Onorab.  

 Kekfwa pour konmanse 

lo sa konteni OECD, avek EU 

blacklisted.  Parey zot 

okouran, letan ou regarde, e 

menm si letan ou lir rapor ki 

Global Forum OECD in fer 

sorti, ki available on the 

internet, zot in mete ki there 

has been significant progre ki 

Sesel in fer letan ou regard son 

striktir lezislasyon.  Significant 

progre.  

 Me akoz ozordi ki i annan 

sa lakonpannyen, one of the 

agent letan i ti sorti Sesel, i pa 

ti kit son bann lenformasyon, 

e letan SRC li in ganny 

demann pour lesanz 

lenformasyon i pa’n kapab 

donn son bann lezot Revenue 

Commission overseas. 

 So, this is why ki ozordi 

OECD feels ki Sesel i ankor 

annan defayans, akoz son 

score kin gannyen konpare.   

 Me selman letan nou 

regard li this is where ki nou ti 

pe met nou pozisyon avek 

OECD, ki nou ti pe fer zot 

konpran 2018 nou ti ganny dir 

dan rapor akoz sa ti egziste, e 

nou’n vwar ki Sesel in fer 

significant progre.  Me selman 

akoz i annan sa legacy issues, 

nou pe ganny ankor sa menm 

issue.   

 E sa i kapab reste ankor 

si par egzanp demen, nou 

kapab ganny ankor demann 

lesanz lenformasyon pour sa 

menm lazans, Sesel pou vwar 

li dan menm difikilte. 

 So letan nou regard lalwa 

li menm, dan rapor ki’n sorti 

nou pa pe vwar nou ki annan 

significant lamannman ki pou 

ganny fer ,ki pa vreman 

material enough. Me selman i 

annan 2 konponan ki zot in 

mete dan zot rapor.   

 I annan sa premye ki 

konsern International 

Partnership pou fer li en pe plis 

latransparans zis pou revwar 

en pe sa striktir. Dezyenmman 

se nominee shareholding.  Zot 

in vwar ki dapre nou striktir ki 

if you have 10poursan 

shareholding, ou bezwen 

raport li dan sa register 

beneficial owner.   

 Me selman en keksoz ki 

zot in vwar, ki i pa en gran 

defayans, me selman i kapab 

vin en risk a lavenir.  So,  i en 

keksoz ki zot in propoze ki 

menm si ou annan 10poursan 

nominee shareholding below 

10poursan, ou bezwen mete ki 

ou kapab report li dan en 

register.  Sa i sa 2 konponan.   

Me selman Sesel nou ki 

nou pe fer, nou pe travay avek 

SRC e pour lemoman letan ou 

regard lesanz lenformasyon ki 

SRC in ganny, i kapab revert 

back avek tou lazans, nou pe 

vwar nou ki nou lo en bon 

semen pou dan premye kar 

lannen prosenn, by Avril, pour 

nou kapab soumet en 

supplementary review avek 

OECD, ki ava ed nou pou sorti 

lo sa lalis EU.  

 Me sepandan sa nou dir 

avek si demen i ariv sa risk ki 

ou ganny menm demann avek 

sa lazans, this is where ki nou 

pou vwar nou back to square 

one again.  So, i en travay ki 

nou pe diskit avek OECD.  

 E this is where ki i 

enportan ki pou nou al sa 

bann meeting enternasyonal 

pou nou kontinyelman fer 

kekfwa en lamannman dan sa 

bann standar ki egziste ozordi. 

Mersi.  

 

MR SPEAKER  

Mersi SS.  PS Lebon oule 

azoute.? 

 

PS FRANCIS LEBON 

Mersi Mr Chair. Zis pou 

reponn kestyon Mr Aglae, 

Onorab Aglae, eskiz mwan.  

 Wi, ler nou ti pas the 

Postal Act, en regilasyon ti 

ganny servi, ti ganny sorti 

anba the Postal Act.  Wi, 

Courier door-to-door service 

regilasyon i kler.  Mandatory 

clearance of postal article and 

door- to-door, Ok?  

 Dan sa regilasyon ou pou 

war spesifikman pou postal 

articles anba lapos, i annan en 

servis ki defacto courier, ki 

obligatwar pou li fer door-to-

door delivery, sa ki nou apel 

EMS, (Express Mail Service).  

Sa i napa cost lo la.   

 Ki lapos in deside fer en 

additional service.  Bann ki pe 

travers an traver Universal 

Postal Service, ki napa 

obligasyon anba konvansyon 

UPU pou li fer door-to door 

service, i pe ofer sa door-to-

door service pour li fast track 

bann delivery, klersi sa bann 

parsel.   

Sa ki’n fer sa lanons pou 

vin avek sa cost, ki si mon pa 

tronpe in dir R25. 

 Akoz ou annan par 

egzanp si ou al lo Ali Express, 

ozordi i vini, i vin an traver 

normal post. I pa vin an traver 

Express Mail Service li.  

 So, sa bann ki la lontan 

bokou dimoun i ankonbre pou 

vin serse lapos.  Ki zot pe dir,  

dir ou kapab vini serse, me 

selman i annan en servis 

adisyonnel pou kapab delivre 

kot ou, but at a cost.  

Akoz i pa kouver anba 

konvansyon door-to-door 

service parey courier.  So, it is 

not a courier service. Me 

selman ler ou pou peye i vin 

parey en courier service. Mersi.  

 

MR SPEAKER  

Mersi.  Onorab Esparon.  

 

HON REGINA ESPARON 

Mersi Mr Chairman. Bonn 

apre midi Minis e ou 

delegasyon.  

 Mr Chairman, dan menm 

laliny ki Onorab, ki kestyon ki 

Onorab Arissol ti demande 

taler, regarding Scheme for the 

Elderly.  Bann elderly la.   

 Enn bann dezavantaz ki 

bann elderly i fer fas avek 

parski zot par lao 65 an, se 

pou akse ek finans atraver 

bann labank komersyal.  E i 

annan bann ka petet enn ler 

zot fridge i brile, zot televizyon 

oubyen i brile ki zot ganny 

akse enn pti loan pour kapab 

re aste sa, me zot dezavantaze 

parski zot la.   

 Eski atraver Minister 

Finans, i annan en fason zot 

kapab sansibiliz bann labank 

komersyal, pou ofer sa bann 

dimoun aze sa loan a en to 

lentere redwir. En pe parey 

mon krwar i annan en sel 

labank ki pe fer an se moman 

se Credit Union.   

 Me parske zot e tale dan 

diferan labank.  Eski i annan 

sa konversasyon ki kapab 

ganny fer par Minis Finans, 

pour ki sa bann dimoun kapab 

akse finans a en to lentere ba, 

pour zot kapab reganny zot 

bann keksoz letan i ariv bann 

dezavantaz koumsa? Mersi. 

 

MR SPEAKER  

Mersi. SS, wi.  

 

SS PATRICK PAYET 

Mersi Mr Chair. Mersi Onorab.  

Wi i en diskisyon ki nou kapab 

revwar, e menm kekfwa zwenn 

avek labank e menm kekfwa 

bann propozisyon se letan zot 

pe re peye, ou kapab tir sa 

larzan direk avek ASP.   

 Mon konnen as Chair of 

Seychelles Commercial Bank, i 

en keksoz ki ozordi Seychelles 

Commercial Bank pe fer.  So 

nou pe ankouraz tou sa bann 

par egzanp elderly osi, nou 

met sa striktir an plas.  

 Me nou a kontiny sa 

konversasyon avek bann 

labank komersyal. Me selman 

pou fer zot konpran ki kalite 

striktir ki nou met an plas ki 

protez zot deposit zot osi. 

Mersi.  

 

MR SPEAKER  

Thank you SS. Onorab Uranie? 

 

HON ROCKY URANIE 

Mersi Mr Speaker.  Bonn apre 

midi Minis avek ou 

delegasyon. Bonn apre midi 

bann koleg Onorab, bonn apre 

midi bann zabitan Zil Pros ki a 

lekout.  

 Minis, zot ti met en 

alokasyon 5 milyon pou 

scheme bann pansyoner, pour 

renovasyon lakaz pou bann 

pansyoner.  An vi ki kout lavi 

lo La Digue i pou pli - sirtou 

kou konstriksyon i pli o ki pou 

Mahe, eski i annan 

konsiderasyon spesyal ki pou 

fer e bann landrwa ki pou 

donn sa loan, pour ki bann 

Digwa i ganny asiste en pe 

plis?  

 Par egzanp en R100,000 

ki en dimoun pou fer en 

renovasyon en twatir par 

egzanp lo Mahe, i pa pour 

kapab ganny sa menm 

100,000 pour li fer son 

renovasyon lo lakaz La Digue.  

 Eski i pour ganny 

donnen, konsiderasyon pour 

ganny donnen, zot pour ganny 

means test, pour zot kapab 

ganny donnen en pe plis sa 

loan pour zot kapab fini zot 

proze?  Mersi.  

 

MR SPEAKER  

Thank you Onorab. Wi, Minis?  

 

MINISTER NAADIR HASSAN  

Mersi Mr Chairman. Mersi 

Onorab. Onorab, mon krwar 

sa i dan Bidze Social 

Programmes of Government i 

pa dan Bidze nou Minister. Me 

selman zis pou dir ou i part of 

bann revizyon, ler a regard sa 

scheme. Me selman i pa, sa pa 

tonm anba Minister Finans li 

menm, me i tonm anba bann 

Social Programmes. Mersi.  

 

MR SPEAKER  

Good. Mersi.  Onorab 

Woodcock.  

 

HON WAVEL WOODCOCK 

Mersi Mr Chair.  Avan mon 

demann mon kestyon, mon zis 

ti a kontan si Minis i donn nou 

enn pti pe plis lenformasyon, 

lo sa Integrated Financial 

Management System.  

Akoz en konponan 

foreign grant epi ki ase 

signifikan parey Onorab 

Cosgrow in dir. Kote zot pe 

pran sa loan? E osi, kwa ki 

nou pou benefisye avek sa 

sistenm?   

 E mon kestyon i 

plizoumwen kot i konsern 

Departman Trade. Departman 

Trade in etablir MRP, 

(Maximum Retail Price) pou 

bann Category One product.  

 Mon kestyon i eski MRP i 

anmenn sa outcome ki zot ti pe 

espekte, the desired outcome, e 

eski in ede stabiliz pri sa bann 

komodite lo marse lokal? 

Mersi.  

 

MR SPEAKER  

Mersi.   Minis, sa premye pwen 

ou ava fer li ase bref, in 

demann en lesplikasyon. SS?  

 

SS PATRICK PAYET 

Mersi Mr Chair.  Mersi 

Onorab.  Mr Chair, lo sa enn 

premye lo “IFMIS”, i pa en 

grant,  i en loan ki nou pe 

pran.  So nou nou pe revwar 

striktir Gouvernman an antye, 

ki ozordi nou’n vwar ki par 

gzanp lo kot Bidze letan nou 

pe planifye Bidze, nou pe servi 

par egzanp excel spreadsheet 

pour nou kapab fer tou nou 

bann dokiman.  

 Me ki nou pe panse nou 

avek sa nouvo sistenm, depi 

planifikasyon bidze i ganny fer 

dan sa sistenm. E ape menm  

lo kote reporting, egzekisyon 

Bidze osi en pe pli modern i 

ganny interfaces avek bann 

lezot sistenm Gouvernman.  

 Par egzanp en keksoz ki 

nou pe mazinen, se 

direkteman avek sa nouvo 

SRC system, i kapab ganny 

interfaces e SRC i kapab vwar 

avek sa nouvo sistenm, lekel 

sa bann peyman bann biznes 

ki nou pe peye e zot zot kapab 

ede dan evalyasyon.   

 E menm par egzanp 

rekonsilyasyon ozordi, so 

tousala nou pe mazinen.  E 

menm lo kote procurement osi, 

ki kapab annan en link avek 

the procurement system. 

Mersi.  

 

MR SPEAKER  

Ti annan en dezyenm pwen 

Onorab.  PS Lebon i ava 

eksplike.  

 

PS FRANCIS LEBON 

Mersi  Mr Chair.  Mersi 

Onorab pour ou kestyon. Pa 

bokou letan pase, nou ti dan 

lasanble pour nou lo kote MRP 

pour nou re aziste sa fine.  

 Wi Onorab MRP i pou lo 

tou prodwi STC, pour STC 

kapab kontinyen zwe sa rol 

pour kontinyen anchor prices. 

E par kit sa pri, to a maximum 

ceiling, dimoun dan bann 

diferan distrik ki kot bann 

retailer i pran prodwi STC i 

kapab garanti ki i pa pou 

ganny overcharged lo sa bann 

prodwi.  Mersi.  

 

MR SPEAKER  

Mersi PS. Onorab Pillay? 

 

HON SEBASTIEN PILLAY 

Mersi Mr Chairman. Bonn 

apre midi ankor enn fwa panel 

ki devan nou.  Mr Chairman, 

mon pou focus mon kestyon lo 

sa size IFMIS e sa depans 91 

milyon ki pe ganny fer anba 

IFMIS. E ler ou’n reponn 

kestyon Onorab Cosgrow, ou’n 

dir nou pou dir i annan en 

prosedir tender ki’n ganny fer 

e zot annan bann prosedir.  

 Ler mon pe regarde, an 

tou i pou fer ki  nou pou’n 

depans 91 milyon azout 6.9 

milyon ki pou fer 98 milyon ziz 

lo sa IFMIS, en?   

 Prezan Mr Chairman, 

mon osi note ki anba Bidze 

Lendistri ek Lenvestisman i 

annan en lot Bidze 20 milyon  

li osi i pe met en lot platform 

an plas. So an tou 

Gouvernman pe depans 118 

milyon dan bann platform 

nimerik pou fer sistenm mars 

pli byen.  

 Me selman nou note Mr 

Chairman, i annan bokou, pei 

pe rankontre bokou difikilte.  

Nou annan par egzanp la, 

problenm lespas kot lopital, 

kot nou pe bouz serten pasyan 

dan Male Medical Ward, dan 

Maternite.  Nou annan bann 

konsern dan monitoring, kot 

nou war the first family pe get 

Formula One Abu Dhabi.   

 So kestyon pour Minis 

se, ki mannyer ou defini zot 

bann priyorite? E dan i fason 

zot monitor lafason ki keksoz 

pe pase, bann depans ki pe 

ganny fer an traver sa Bidze.  

Akoz pour mwan 118 milyon 

across 2 platform nimerik i en 

kantite larzan pour depanse.  

 E nou ti a kontan konnen 

konmsi ki mannyer bann 

prosedir pou pase.  Nou pa ti a 

kontan war li vin parey West 

Coast kot nou dir i annan 

bann tender documents, bann 

invoice e apre en lot sityasyon. 

Petet si ou ti kapab klarifye sa 

pour mwan.  Mersi Mr 

Chairman.  

 

MR SPEAKER  

Thank you.  Minis? 

 

MINISTER NAADIR HASSAN 

Mersi Mr Chair.  Mersi Onorab 

pour ou kestyon. Annefe lo en 

3-year plan, nou annan R400 

mil ki nou’n dedicate pour 

bann sistenm nimerik pour 

digitalise the whole of 

Gouvernman, ok?  

 So, mon krwar i kler pou 

ou war poudir ki sa i en 

stratezi Gouvernman bouz 

devan. Mon a pas laparol avek 

SS Payet ki ava eksplike ki 

benefis IFMIS pour anmennen 



Verbatim Report NAS Sitting Monday 27th November 2023 
 

92 
 

e i pa vin zis koman en kou, 

me i vin en lenvestisman ki 

pou save ou larzan, pou 

anmenn efficiency, pou redwir 

plizyer risk.  

So, SS Payet i ava eksplik 

enn pti gin akoz i worth spend 

R156 milyon lo IFMIS.  Mersi. 

 

MR SPEAKER  

Thank you.  SS?  

 

SS PATRICK PAYET 

Mersi Mr Chair, e mersi 

Onorab. Mr Chair, letan ou 

regard par egzanp PFM Cycle, 

ozordi nou annan nou par 

egzanp premye lo kote Budget 

Planning, preparasyon Bidze 

apre pou annan Budget 

Execution avek kontrol.  Cash 

Planning as well, Fiscal 

Accounting and Reporting.  

 So tousala i bann 

konponan lo kote PFM Cycle. 

Me ozordi ki nou’n vwar ki 

bokou nou loperasyon  ankor 

manual. E par egzanp ozordi, 

si par egzanp ACCS pe 

investigate en case, ou pou 

vwar ki menm nou archiving, 

striktir archiving, letan ou 

regard kekfwa akoz manual ki 

mannyer i ete, nou annan 

difikilte ki nou gannyen. E nou 

bezwen met resours imen, zis 

pou kekfwa rod sa bann 

dokiman.  

E menm par egzanp mon 

konnen lo kote travayer 

Minister Finans, letan nou pe 

planifye Bidze, menm zot 

bezwen fer long hours, zis 

kekfwa pour input data dan 

sistenm.  

 Me avek en tel sistenm, 

nou pou vwar ki nou bann 

staff i konsantre plis lo 

analysis e ki kapab prezant en 

pe bann rapor ki pour nou a 

kapab pran bann desizyon 

policy. 

 So, pour nou i en keksoz 

ki letan nou’n regard son 

benefis, nou’n vwar ki menm 

si i annan sa major investment 

ki pou  ganny fer, nou pou 

vwar son benefis dan mwayen 

term avek long term.   

 I en keksoz ki parey 

mon’n mansyonnen se son 

interfaces avek bann lezot 

sistenm Gouvernman. Par 

egzanp ozordi, menm letan ou 

regard, ou anvi en resi, ou pou 

kapab pey - fer peyman online, 

ganny en resi online as well.   

E sa i ava anliny avek 

kekfwa avek sistenm parey 

mon’n mansyonnen, sistenm 

SRC. E interface avek bann 

lezot sistenm.  

 E i en keksoz ki nou pe 

mazinen se par egzanp e-

archiving osi. Sa sistenm osi i 

kapab ed nou, menm si 

kekfwa ankor dan 10 an dan 

15 an, ou kapab annan still sa 

bann rapor, sa bann tools ki 

kapab ed nou fer bann 

desizyon devlop policy e 

stratezi. 

 So, sa enn de bann, nou 

vwar son bann benefis.  E 

nou’n vwar ki ozordi i pa fasil 

pou nou ganny kekfwa staff 

resours imen.  E nou bezwen 

invest en kantite  lo IT system, 

akoz nou enn pti pei, nou’n 

vwar ki menm si par egzanp sa 

kestyon in ganny demande pli 

boner. 

 Annou get par egzanp lo 

kote sistenm SRC  ozordi, ki 

nou’n propoze, nou’n met sa 

nouvo sistenm osi, akoz 

difikilte avek resours 

adisyonnel ki ou pou vwar, ki 

menm si ou pou invest ladan 

ou donn training; me  avek tel 

sistenm ou bann staff i kapab 

konpran plis lo kote analysis e 

plis lo stratezi.  Mersi.  

 

MR SPEAKER  

Ya, ok, Onorab, si ou annan en 

lot? 

 

HON SEBASTIEN PILLAY 

Mersi Mr Chairman. Mersi 

pour larepons ki mon’n 

gannyen. Me selman mon 

annan en konsern ek larepons 

ki mon’n gannyen.  

 An tou, Minis in dir 

mwan nou fer en prozeksyon 

R400 milyon pour upgrading 

nou bann sistenm nimerik. E 

la nou pe depans, zis avek 

Minister Finans  - ler mon get 

over sa 3 an prozeksyon ki nou 

annan, i R163.8 milyon.   

Azout R20 milyon ki nou 

pe depanse avek Departman 

Lendistri, ki nou konnen la, i 

fer ou R183 milyon e ou annan 

en balans apepre R200 milyon 

a R300 milyon ki sipoze ganny 

depanse.  

 Mr Chairman, mon 

problenm i sa mwan. Ler nou 

ti challenge Minister Lendistri 

pou dir nou bann detay lo sa 

20 milyon ki pe ganny 

depanse, pa ankor kler ek 

Lasanble.   

Me la nou pe demann 

Finans menm keksoz, anba sa 

konponan 91 milyon, ki bann 

breakdown depans ki zot pe al 

fer ki pour nou kapab vwar 

tanzibman bann keksoz pe 

vini, oubyen sa 91 milyon i 

swa en book entry, oubyen i en 

provizyon ki zot pe mete, pour 

en prozeksyon pou fer en 

depans.  Se sa ki nou pe 

gannyen - nou le ganny en 

lasirans. 

So, eski ou kapab donn 

nou ki bann keksoz ki ou pe al 

aste, ki ou pe al procure, ki ou 

pe al sa - bann items ki pe vini 

anba sa 91 milyon pour sa 

lannen e sa 165 milyon pour 

lannen prosenn.  E en 

prozeksyon total R400 milyon 

pou sa prosen 5 an Minis in 

dir nou mon krwar. Mersi. 

 

MR SPEAKER  

Mersi. SS ki pou klarifye? SS. 

 

SS PATRICK PAYET 

Mersi Mr Chair. Mersi Onorab. 

Letan nou’n mansyonn, 

kekfwa zis pour mwan 

konmanse.  Letan nou’n 

mansyonn sa 400 milyon.  

Mon konnen i annan par 

egzanp sa IFMIS, nouvo 

striktir par egzanp ki konsern 

Departman Finans.   

 Dezyenmman, ou annan 

sistenm SRC ki nou espekte in 

fer son first phase konplete sa 

lannen e dezyenm faz i pou 

konplete lannen prosenn. Sa i 

en nouvo striktir, sistenm ki 

pe met an plas.   

 Trwazyenmman, nou 

annan sa sistenm anba 

Departman Lendistri ek 

Lenvestisman. 

 Katriyenmman, par 

egzanp zot konnen sa nouvo 

sistenm HRIS (Human 

Resource Information System) 

anba Public Service Bureau.   

 Par egzanp, zot zot 

konnen ki annan sa sistenm 

Health Information System.  

 So tousala kekfwa an gro 

sa kantite sistenm ki nou pe 

met an plas.  Me selman we 

can share with you; kekfwa 

Lasanble avek kekfwa 

lenformasyon ki nou’n pibliye 

for tender.  

 Me selman zis pou met li 

dan konteks striktir IFMIS.  

Premyerman nou annan en 

module for Budget Planning, 

Module. So, ou pou 

premyerman letan ou pe 

forecast your macro-economic 

fiscal, i bezwen entegre dan sa 

sistenm, ki otomatikman par 

egzanp exchange rate i sanze; 

 Ouswa lenflasyon i 

sanze, e sa sistenm li i pou 

donn ou lenpak, ki lenpak 

resours adisyonnel ouswa 

rediksyon dan ou Bidze, ki 

pou kapab ganny fer baze lo sa 

bann nouvo macro-economic 

variables.  

 Dezyenmman, par 

egzanp zot konnen i annan a 

bann konponan 

rekonsilyasyon.  Letan nou fer 

Budget Planning Module,  i 

annan Budget lekzekisyon, 

apre letan sak Minister pe 

execute zot Bidze, tousala i en 

nouvo sistenm ki nou pe met 

an plas.   

 E anba sa nouvo 

sistenm, ozordi parey zot 

konnen, accounts receivable 

avek accounts payable ou 

bann creditors avek debtors 

tousala pe ganny fer manually 

dan excel.  E nou nou anvi ki 

demen nou vini i annan en 

kestyon avek Lasanble ki dir,  

 Be what is your quantum 

of creditors ki egziste ozordi?  

Ki kantite ki bann Minister i 

drwa bann biznes, the 

business community?   Zis 

nou kapab tir sa rapor e donn 

zot. Ozordi nou bezwen al re 

compute li dan excel. So i en 

nouvo sistenm e menm lo kote 

debtors, ki kantite ki the 

business community i drwa 

Gouvernman. So sa i en rapor 

ki nou pou kapab tire avek sa 

nouvo sistenm.  

 Rekonsilyasyon, nou 

espekte avek sa nouvo sistenm 

ki pou kapab fer sa 

rekonsilyasyon avek the bank, 

avek the cash ki nou annan. 

Apre avek bann komitman ki 

nou fer, e menm cash flow 

forecasting.  

 Ozordi nou pe fer cash 

flow forecasting avek bann 

model ki nou’n met an plas.  

Avek sa nouvo sistenm, nou 

espekte kapab fer the cashflow 

forecast avek sa nouvo 

sistenm.  

 Mr Chair, i en sistenm 

letan nou’n regarde, pli gro 

sistenm ki Gouvernman pou’n 

enplimante dan sa prosen 2 

an.  Sanmenm sa ki letan 

noun regarde, akoz letan 

nou’n fer diskisyon avek IMF, 

this is where ki nou’n pran 

nou bokou letan pour planifye 

sa nouvo sistenm, akoz you 

need to get it right.  

Sa nouvo sistenm vre i en 

huge investment ki nou pe fer, 

me selman nou nou bezwen 

fer sir ki nou travay 

konzwentman avek nou bann 

partner, ki tou sa bann module 

ki nou pe espekte e interfaces 

avek bann lezot sistenm 

Gouvernman ki nou pe met an 

plas.  Mersi.  

 

MR SPEAKER  

Mersi SS.  Onorab Loze? 

 

HON JOHAN LOZE 

Mers Mr Speaker. Mr Speaker, 

kestyon ki mon pe al 

demande, bonn apre midi 

dabor Mr Speaker, bonn apre 

midi panel.  

 Kestyon ki mon pe al 

demande se pour senpleman 

serse si i annan en remed a 

traver Bidze pour sa sitasyon 

ki mon pe al etale la.  

Mr Speaker mon kestyon 

i pour SS Payet. SS eski 

pandan sa kourt moman ki 

ou’n zer sa progranm ki ti apel 

FA4JR, eski ou ouswa okenn 

ou bann lezot koleg 

profesyonnel dan Minister 

Finans in komet swa 

koripsyon, trik ouswa 

manboulouk dan sa 

progranm.  

 E si wi, ki remed i annan 

a traver sa Bidze la, pour ede 

reviz sa sityasyon e si non, zis 

dir nou non.  Mersi Mr 

Speaker.  

 

MR SPEAKER  

Minis. 

 

MINISTER NAADIR HASSAN 

Mersi Mr Chair. Mr Chair sa 

kestyon i napa nanryen pou 

fer avek Bidze, ki pe prezante 

ozordi.  Savedir panel pa pe 

reponn.  Mersi.  

 

(APPLAUSE) 

 

MR SPEAKER  

Pardon Onorab.  Onorab eskiz 

mwan? Eskiz mwan Onorab 

Loze, ki mon’n tann ou dir? 

 

HON JOHAN LOZE 

Minis, in deza asiz la anndan e 

dir pou dir in annan trik ek 

manboulouk dan zesyon 

FA4JR. Ozordi mon demann 

en kestyon direk lo la i refize 

les SS reponn. 

 

MR SPEAKER  

Eski ou’n dir Minis i ladan,  

eski mon’n byen konpran?  

 

HON JOHAN LOZE 

I bezwen lalang pou sa ki ti dir. 

 

MR SPEAKER  

Onorab be ou pa kapab dir sa 

kalite keksoz.  

 

HON JOHAN LOZE 

Then mon retract Mr Speaker.  

I laverite, me selman i pa le les 

SS eksplike.  

 

MR SPEAKER  

I pa’n reponn kestyon, wi.  In 

reponn kestyon. In  dir i pa 

konsern sa Bidze … 

 

HON JOHAN LOZE 

Me monn demande ki mezir, 

remed i annan dan Bidze pour 

ede reverse sa sityasyon si  in 

arive. 

 

MR SPEAKER  

All right, Onorab.  Zis, annou 

evite bann lakizasyon 

personnel mersi. E nou 

Lasanble a mars byen.  

 

HON WILBERT HERMINIE 

Mersi Mr Speaker. Bonn apre 

midi Minis avek ou panel.  

 Mr Speaker, mwan mon 

annan enn pti konsern avan 

mon demann mon kestyon. Lo 

sa bann platform Minis in dir 

R400 milyon, napa problenm 

avek nou pe bouz dan lemonn 

nimerik.   

Me solman, mon zis le en 

garanti pou tou sa bann larzan 

ki nou pe depanse lo sa bann 

diferan platform, nou bezwen 

en garanti i sa bann platform 

pou koz ek kanmarad.   

Akoz la nou pe ganny 

diferan konsiltan, diferan 

licence nou pe peye.  So bann 

bout i eparpiye en pe partou, 

partou. So si SS ouswa Minis i 

kapab donn nou en garanti ki 

sa ta larzan ki pe depanse, sa 

bann sistenm pour pe koz ek 

kanmarad.  

Prezan mon kestyon 

mwan i regarding …. 

 

MR SPEAKER  

Ale, ok, ou kapab demann 2 

kestyon.  

 

HON WILBERT HERMINIE 

Mon kestyon i senp regarding 

PSIP lo kote zot Annex 

Building.  Mon war zot in 

bidzet 24 milyon pour 2024-

2026.  Si zot kapab donn nou 

en pe detay, kwa ki sa i entail 

- si  tou zot bann departman 

pour bouz ladan e konbyen zot 

pe peye par square area? 

Mersi.  

 

MR SPEAKER  

SS lo premye pwen, si ou 

kapab fer li bref, akoz mon 

krwar i en kestyon en pe 

retorik.  Apre ou kapab reponn 

son dezyenm kestyon. Yes SS.  

 

SS PATRICK PAYET 

Mersi Mr Chair. Mersi Onorab.  

Wi, premye kestyon sa 

interfaces, this is something ki 

nou pe mete dan tender 

document avek bann lezot 

sistenm, pou fer sir i annan sa 

lentegrasyon. 

 Dezyenm, kestyon  lo 

kote sa Finance Annex 

Building, parey zot okouran, 

ozordi nou annan - parey 

Minis in mansyonnen dan son 

opening statement, ki nou 

annan apepre 14 milyon ki 

nou pe peye dan rent.  Zis 

Minister Finans, Planifikasyon 

Nasyonal avek Komers.   

Par egzanp ozordi nou 

annan Departman Komers ki 

pe lwe. Nou annan Departman 

Odit; nou annan Departman 

POU avek National Tender 

Board, zot osi zot pe lwe lofis.  

 So tousala ki nou espekte 

baze avek sa nouvo 

propozisyon, pou nou fer par 

egzanp menm striktir ki nou 

fer avek SRC ozordi, i ankor 

still dan staz planning, ki nou 

pe travay konzwentman avek 

SIA ki nou pou servi sa letan 

ou regarde, sa rent ki nou pe 

peye ozordi, evantyelman pour 

nou kapab pey en loan ki nou 

pou invite en contractor kekfwa 

pour fer, konstrir, apre over 

time lease sa building e apre, 

parey nou fer avek 

Independent House Annex. 

 So sa striktir ki nou pe 

propoze e hopefully early next 

year nou finaliz sa konteks.  

Mersi. 

 
MR SPEAKER 
Mersi SS.  Onorab Gill? 
 
HON CHURCHILL GILL 
Mersi Mr Chair.  Bonn apre 
midi panel.  Mon kestyon se 
dan zot major achievements, 
zot in mete konmkwa zot ti 
enplimant stimulus initiatives 
pou sustain livelihood support.   
 Eski sa bann stimulus 
initiative, i ti arive kot zot 
intended recipient?  Eski dan 
Bidze 2024 sa linisyativ pou 
kontinyen? Si wi, lekel ki 
sipoze ganny touse?  Mersi.   
 
MR SPEAKER 
Mersi.  Panel, lekel? 
 
SS PATRICK PAYET 
Mersi Mr Chair.  Mersi 
Onorab.  Wi letan par egzanp 
premye ler ou regarde, ki i 
annan diferan ki nou’n met an 
plas par egzanp avek lekol.  
Par egzanp the school 
breakfast avek lunch program, 
i annan lasistans lo kote 
elektrisite, apre sa R500 
adisyonnel ki nou ti pe donn 
bann travayer.   
 So letan nou’n regard an 
gro bann striktir ki nou met an 
plas,  nou pe dir ki nou kapab 

dir ki nou satisfe baze lo kote 
striktir ki nou met an plas.  Me 
selman vre kekfwa lo kote 
private sector, zis kekfwa sa 
kantite nou pa ti ganny sa 
kantite demann.   
 Menm si nou ti met an 
plas bann diferan striktir pou 
nou kapab al avek sa bann 
lodyans.  Nou ti met sa bann 
striktir an plas dan bann 
district administrator me 
selman kekfwa ti napa sa 
kantite lo kote sa sekter.  Me 
tandis ki bann lezot nou’n war 
ki sipor ki nou’n donnen in 
reach the audience ki nou ti pe 
espekte.  Mersi. 
 
MR SPEAKER 
Si pou kontinyen 2024 mon 
krwar in demande SS.  
 
SS PATRICK PAYET  
Wi, Mr Chair.  Parey nou’n 
anonse dan Bidze the school 
breakfast program pe 
kontinyen.  E lasistans R500 
pou the elderly ki pe donnen 
ozordi, so sa pe kontinyen.   
 So, i annan enn de ki pe 
kontinyen, menm si i pa pou 
dan sa line ki nou ti’n met li 
dan Bidze, i pou al direkteman 
dan zot bann laliny Bidze 
respektivman.  Mersi. 
 
MR SPEAKER 
Mersi.  Mon annan detrwa 
minit ki reste eski i ava annan 
okenn lot kestyon dezyenm 
round sirtou bann ki’n 



Verbatim Report NAS Sitting Monday 27th November 2023 
 

99 
 

demann zis en kestyon.  
Onorab Pillay. 
 
HON SEBASTIEN PILLAY 
Mersi Mr Chairman.  Mr 
Chairman, mon kestyon i vin 
sirtou lo sa size national 
planning e i link avek Minister 
Finans ki zot ki fer 
planifikasyon ekonomik e 
balans larzan.   
 Mon ti a kontan demann 
Minister Finans, prenan kont 
ki in annan bann revizyon ki’n 
ganny fer baze lo zot bann 
assessment ki zot in fer,  e zot 
in met pa mal Bidze dan macro 
fiscal forecasting ek analysis.   
 Annefe i annan 2.9 
milyon pou sa, pou sa 
Departman ki pirman en 
Departman ki fer en think tank 
basically.  E eski sa think tank 
pe mazinen dan kourt term la, 
prenan kont ki cost of living in 
monte.   
 Mon pa pou al dan deba 
cost of living ek Minis; cost of 
living in monte prenan kont ki 
nou pe dir the cost of living, i 
annan bann mitigating 
measures ki zot pe mete - 
10poursan saler enn de 
logmantasyon bann mezir dan 
bann benefis ki’n sanze.   
 An se ki konsern Social 
Security e the amount ozordi ki 
nou pe peye pou Social 
Security.  Eski sa unit in fer 
okenn travay pou war si sa 
larzan Sekirite Sosyal ki en 
dimoun pe gannyen ozordi i 

permet zot pou viv en lavi 
desan.   
 Prenan kont sityasyon 
ekonomik ek bann legzizans 
pri ki annan ozordi.  Oubyen 
eski zot pe travay pou zot 
revwar sa sonm e propoz en 
logmantasyon avek 
Gouvernman an se ki konsern 
Sekirite Sosyal?  Mersi Mr 
Chairman. 
 
MR SPEAKER 
Mersi.  Nou ava aret la, wi.  
Panel, SS? 
 
SS PATRICK PAYET 
Mersi Mr Chair.  Mersi 
Onorab.  Mr Chair, letan nou 
regard par egzanp sa ki 
Onorab in demande, i pa zis 
konsern kekfwa the macro 
economic team.  I annan bann 
diferan lezot divizyon dan 
Minister Finans. So this is 
where ki nou travay an 
partenarya avek par egzanp 
national planning.   
 Nou annan divizyon 
Bidze osi apre, apre ek bann 
lezot lazans ouswa bann 
Minister.  So, i annan bann 
analiz ki pe ganny fer parey 
mon ti mansyonnen letan 
Bidze ASP ti pe ganny 
prezante.   
 Espesyalman lo kote 
benefis. Nou ti pe regard li lo 
bann mwayen term e lonterm.  
Espesyalman because of the 
aging population.  E ki kalite 
lezot striktir ki nou met an 

plas pou fer sir ki at least nou 
protez sa kou osi mwayen 
term lonterm.   
 E osi lo kote sa bann 
popilasyon elderly apre osi 
parey nou’n mansyonnen 
oparavan i anmenn en keksoz 
ki nou pe kontinyen travay lo 
la.   
 E hopefully nou konplete 
lannen prosen the socio-
economic needs assessment.  
Pou nou war li en pe dan son 
totalite; war par egzanp i pa zis 
ozordi letan nou regard lo kote 
bann lezot fakter ki nou 
bezwen met an plas.   
 Letan par egzanp en 
dimoun pe apply sa bann lezot 

benefis. I pa zis lo kote income 
me ki bann lezot fakter ki nou 
met an plas ozordi.  I en bann 
diskisyon ki en analiz ki pe 
ganny fer.   
 So once ki kekfwa nou 
fini sa legzersis, kekfwa en 
diskisyon ki nou pou ganny fer 
avek bann lezot striktir 
Gouvernman.  Mersi. 
 
MR SPEAKER 
Mersi SS.  Bon, mon annan 10 
- 12minit ki reste. Mon annan 
3, 3 entervenan, nou a reste lo 
la.  Onorab William premye. 
 
HON WAVEN WILLIAM 
Mersi Mr Chairman.  Minis 
mon pe get anba current 
challenges mon pe get bullet 
point 5 and 6.  Bullet 5, 5 and 
6 mon war li ase vreman 

enportan vizavi relasyon ki 
nou annan avek bann 
lorganizasyon enternasyonal.   
 So ki priyorite ki zot pe 
donnen pou enn;- recruit 
ouswa Gouvernman asiste 
Biro Attorney Zeneral, pou fer 
sir ki sa bann retar ki nou pe 
gannyen pa kontinyelman 
impede lo nou economic 
development progress, par fer 
nou ganny blacklisted ouswa 
reste lo sa lalis nwanr?  Mersi. 
 
MR SPEAKER 
Mersi.  Minis? 
 
MINISTER NAADIR HASSAN 
Mersi Mr Chair.  Mersi 
Onorab, pou ou kestyon.  
Gouvernman pe in met an plas 
i annan en fon ki Gouvernman 
in kontribye ladan.  I annan 
Central Bank in kontribye 
ladan in fer sir ki in kontribye 
ladan.   
 Pou allow Biro Attorney 
Zeneral pou recruit bann 

drafters, akoz la ki nou 
bezwen se drafters.  Akoz nou 
annan en kantite Lalwa.Sso i 
annan sa fon ki pou allow 
AG’s Office pou recruit plis 
drafters.   
 Sirtou dan domenn bann 
Lalwa finansye pou accelerate 
en pe sa bann louvraz.  Mersi. 
 
MR SPEAKER 
Thank you.  Onorab 
Woodcock. 

HON WAVEL WOODCOCK 
Mersi Mr Chair.  Mr Chair, last 
time apre Right of Reply Minis 
Hassan lo deba Bidze,  Onorab 
Johan Loze ti maltret manman 
Minis Hassan e i kontinyen fer 
sa bann keksoz dan sa 
Lasanble – maltret- 
 
MR SPEAKER 
Hold-on! hold-on! Hold-on, 
Onorab!  Hold-on! Onorab si 
ou le lev sa size, ou demann 
permisyon Speaker pou 
anmenn sa size dan Lasanble 
e i a kapab ganny rikorde.  Ou 
pa kapab al dan size la. I 
annan-i annan rekour pou 
Manm ki santi i annan en 
konplent.   
 Sa in ganny swiv e mon 
demann ou pou swiv menm 
prosedir.  Mersi. 
 
HON WAVEL WOODCOCK 
Ok, Mr Speaker, mon ava swiv 
prosedir.  Ok, mon kestyon i 
baze lo sa finance annex 
building.  I annan en 
alokasyon 24 milyon pou sa 
proze R4.5 milyon pou 2024.   
 Si Minis i kapab donn en 
pe detay lo lokasyon kote zot 
pe fer sa proze, e kan ki zot pe 
anvizaze.  Sa proze pou, pou 
konplete ki bann fasilite ki pou 
annan dan sa annex?  Mersi. 
 
MR SPEAKER 
Mersi.  SS? 
 
SS PATRICK PAYET 

Mersi Mr Chair.  Mersi 
Onorab.  Nou ankor dan 
diskisyon avek Departman 
Later lo kote alokasyon.  Me 
selman nou ti pe propoz en 
lokasyon ki en pe close avek 
Liberty House.  Espesyalman 
because of kekfwa the synergy 
ki nou anvi war avek sa bann 
divizyon ouswa Departman ki 
pe al anba la.   
 Sa 4.5 ki nou’n mete 
anba sa Bidze, i potansyelman 
pou nou pey kekfwa lentere.  
Parey mon’n mansyonnen pli 
boner, striktir sa proze nou 
anvi fer diskisyon once ki 
kekfwa nou konplet finaliz sa 
plan.   
 Nou anvi fer diskisyon 
avek kontrakter ki anvi 
partisipe, parey striktir ki 
nou’n fer avek SRC ozordi,  ki 
zot build. Zot pran loan zot 
build e nou, nou pey zot pou 
10 an.  Menm striktir par 
egzanp ki nou’n fer avek 
Independence House.   
 Akoz parey nou’n 
mansyonnen ozordi, premye ti 
SRC ki ti pe pey en kantite dan 
rent.  E dezyenm Minister ki pe 
pey en kantite se Minister 
Finans ki pe pey apepre 14 
milyon dan rent annually.   
 So nou anticipate pou 
nou servi sa larzan rent pou 

nou peye over the medium 
term, apre dan 10 an sa 
building i vin pou 
Gouvernman.  Menm striktir 
ki nou’n fer avek 

Independence House Annex.  
Mersi. 
 
MR SPEAKER 
Mersi SS.  Onorab Aglae. 
 
HON EGBERT AGLAE  
Mersi Mr Speaker.  Minis, 
kestyon mon krwar i pou al 
pou PS selman.  Dan ou 
Ladres Bidze ou ti fer serten 
mansyon lo kote rediksyon tax 
kot i konsern serten veikil.  Sa 
i bann hybrids avek elektrik e 
osi twin cab.   
 Mon kestyon i lo kote 
bann twin cabs rediksyon ki 
pou annan petet.  Eski zot in 
fer serten resers akoz ki baze 
lo sa rediksyon ki zot pe fer, i 
pou fer ki en pri en twin cab i 
riske vin preski parey en top 
end extended cab.   
 Ok, eski zot pe mazin 
revwar petet lo sa bann 
extended cab osi.  Vi ki ou ler 
ou pe regarde, e dan 
leksplikasyon ki ti fer lo 
medya, zofisye Finans kot 
Trade ti fer resorti poudir i pou 
tonm apepre R800 mil pou fer 
vini en twin cab la.   
 Ki ozordi extended cab si 
ou pe rod en, en top end i pou 
ariv apepre menm pri.  Eski 
zot in fer sa analiz pou annan 
sa disparite la, e pou fer ki ou 
pa kapab pe pey en twin cab 
menm pri avek en extended 
cab, extended cab sa i mon 
pwen.  Mersi. 
 

MR SPEAKER 
Onorab, mon pe sey mazinen 
si sa i annan relevans avek 
Bidze.  Me selman-selman 
mon a les Minis adrese.  Minis, 
donn nou en repons bref 
silvouple.  PS Lebon? 
 
PS FRANCIS LEBON 
Mersi Mr Chair.  Mersi 
Onorab.  Wi, sa diskisyon lo 
kote twin cab i ti pe arive pou 
en, pou en pe letan.  E parey 
ou konnen Onorab, en single 
cab or extended cab konpare 
avek son shared value avek en 
twin cab i totalman diferan.   
 E en single cab pou le 
moman i pe ganny klasifye 
koman son environmental levy 
i R40 mil apre i annan 
25poursan excise tax.  Pou 
twin cab ki nou’n fer desann 
nou’n fer li 40 poursan avek 
R40 mil environmental levy.   
 So otomatikman la deza 
ou annan de diferan rate ki pe 
apply. E given ki en twin cab i 
bokou pli ser in terms of en 
CAF value avek en single cab, 
napa fason ki pou vin menm 
parey. 
  Ki i pou arive la, se ki 
twin cab son pri pou desann, e 
petet dimoun pou switch pou 
en twin cab rather than en 
extended cab.  Me selman si 
extended cab son pri son CFM 
value i reste parey zis the 
margin ki pou fermen.  En - 
senpleman sa.   
 



Verbatim Report NAS Sitting Monday 27th November 2023 
 

103 
 

MR SPEAKER 
Mersi PS.  Nou ava envit Manm 
pou vot lo Bidze pou Minister 
Finans, Plan Nasyonal e 
Komers ki lo paz 148 ziska 170 
pou en total R232 milyon 415 
mil.  Manm ki an faver lev 
lanmen silvouple?  
 Mersi.  Manm ki kont?  
Lo Bidze Minister Finans, Plan 
Nasyonal e Komers pou R232 
milyon 415 mil, 18 Manm in 
vot pour, 0 kont, 9 in abstain. 
Bidze in aprouve par 
Lasanble.   
 Sa i termin sa bout la 
mon a remersye bann zofisye 
ki pe kit nou.  Nou pou pran 
poz la e nou a repran 4er.  
Mersi. 
 
 

(BREAK) 
 
 
MR SPEAKER 
Nou annan de antite ki 
konsern sipervizyon Minister 
Finans.  Madanm Raporter 
ava apel delegasyon National 
Tender Board.   
 
NATIONAL TENDER BOARD 
 
MR SPEAKER 
Bonn apre midi e byenveni 
bann zofisye National Tender 
Board.  Madanm Audrey 
Nanon son Chairperson, 
Madanm Marie-Nella Fred son 
Chief Executive Officer e 
Madanm Marie-Paule 

Hetimier son Principal 
Procurement Analyst.  Nou pou 
konsider Bidze National 
Tender Board ki lo paz 189 
ziska 192 pou en total R4 
milyon 285 mil.   
 Minis, ou a fer 
prezantasyon sa Bidze 
silvouple. 
 
MINISTER NAADIR HASSAN 
Mersi Mr Chairman.  Mr 
Chairman, National Tender 
Board ti ganny kree anba 
Lalwa Procurement Act an 
Desanm 2008, avek manda 
prensipal pou azir koman en 
Lotorite Aprouvasyon oubyen 
Approvals Authority.   
 Ki konsider 
rekomandasyon pou 
procurement Gouvernman par 
lao R850 mil.  An 2024 NTB in 
ganny alokasyon Bidze R4.285 
milyon ki en logmantasyon 
R219 mil konpare avek Bidze 
2023.   
 Logmantasyon mazer i 
trouve dan alokasyon Bidze 
pou saler, pou bann rezon 
swivan; 
   Lenpak logmantasyon, 
logmantasyon saler ki ti pran 
lefe pou 9 mwan 2023 e ki 
provizyon in ganny fer pou 
lannen an antye 2024.   
 Lenpak logmantasyon 
saler lo 13enm mwan e osi la, 
lazistaz Bidze pou Cleaners ki 
ti anba Cleaner’s Cooperative e 
ki pou ganny enkorpore dan 
Bidze lorganizasyon.   

 Alokasyon Bidze anba 
byen e servis in ogmante par 
R88 mil sa i prensipalman 
anba vot pou transportasyon 
ki’n fer alokasyon deplasman 
travayer pou asiste louvertir 
tender lo lezot zil, pou bann 
gro prokirman tel ki pou 
netwayaz e sekirite.   
 Lezot provizyon i reste 
apepre parey pou 2023 Mr 
Chairman, pandan 2024 
Gouvernman i reste angaze 
pou donn NTB sipor dan son 
louvraz prensipal ki i bezwen 
delivre.  Ki dan domenn 
laprouvasyon kontra e osi 
lasistans ki i donn lezot antite 
Gouvernman avek louvertir 
tender.   
 Mr Chairman, avek sa 
prezantasyon lo sa alokasyon 
Bidze pou National Tender 
Board mon demann sipor 
Lasanble.  E nou pare pou 
reponn okenn kestyon 
adisyonnel konsernan sa 
Bidze.  Mersi Mr Chairman.   
 
MR SPEAKER 
Mersi Minis.  Onorab 
Woodcock? 
 
HON WAVEL WOODCOCK 
Mersi Mr Chair.  Anba current 
challenges bullet 1 ‘’updating 
and improving bids are 
handled electronically 
especially the security aspect 
of bid submission.’’  Dan 
lepase ti annan bokou 
alegasyon konmkwa ti annan 

insider trading ouswa collusion 
within the National Tender 
Board or dan bann prosedir 
prokirman.   
 Eski Minis i kapab dir 
nou, kwa ki zot in fer pou 
garanti ki sa bann alegasyon 
ouswa sa bann size insider 
trading or collusion between 
certain companies, when they 
are bidding for a particular 
tender pou en proze.   
 Ki zot in fer pou  anpes sa 
bann tel pratik kontinyen, 
ouswa arive?  Mersi. 
 
MR SPEAKER 
Mersi.  Wi, Chairperson? 
 
CHAIRPERSON AUDREY 
NANON 
Mr Speaker, thank you for the 
question.  Manm Onorab. In 
dan National Tender Board 
pou le moman nou – well - 
koman en Board nou pran nou 
rol tre serye.  
  E obviously tou bann 
tender ki vin kot nou i ganny 
trete with utmost 
confidentiality.   
 Si i annan okenn ou kek 
keksoz fair, nou pa pou 
zanmen pou si i annan parey 
en keksoz ki afekte mon 
koman Chairperson ki mon 
annan okenn lyen mon pa pou 
deal avek.   
 Ok I would, I would 
recuse myself from, from sa 
legzersis.  E okenn Manm osi i 
annan drwa pou fer sa ki nou 

pa pe ganny akse avek sa 
bann lenformasyon.  E nou pa 
involve dan sa decision-
making.   
 Nou at all times, nou fer 
sir ki tou bann keksoz ki nou 
fer tou bann tranzaksyon ki 
nou travay avek tou bann, 
bann bids ki antre i ganny 
trete lo en nivo fairness ek 
transparent.   
 E nou pa tolere, e nou pa 
pou toler okenn, okenn 
aktivite ki pou fer keksoz ki, ki 
demen i pou obviously pou 
detri or afekte zimaz sa Board 
itself.   
 
MR SPEAKER 
Thank you Chairperson.  
Onorab Gabriel. 
 
HON CONRAD GABRIEL 
Mersi Mr Chair.  Welcome 
nouvo panel.  I annan en 
persepsyon la deor, ki bann 
antite pa pe swiv bann 
prosedir procurement parey 
Lalwa i demande.  Eski zot pe 
fer sa dan bann dokiman ki 
vin kot zot kot tender eski sa i 
en challenge.   
 Vi ki zot in mete la dan 
zot bullet point current 
challenges limero 3 
‘’inadequate human resource. ‘’ 
Ki mannyer sa i enpakte lo sa 
bann desizyon ki zot pran; ki 
mannyer zot tret sa bann 
alegasyon? 
  E menm al pli lwen ki 
poudir petet i annan serten 

konfli lentere kot sa Board.  
Eski zot kapab demanti sa or 
donn nou en pe apersi 
silvouple?  Mersi.   
 
MR SPEAKER 
Mersi.  Panel, Minis, oubyen-? 
Lev lanmen silvouple sa ki 
pou.  Wi, Chairperson. 
 
CHAIRPERSON AUDREY 
NANON 
Parey mon’n dir Onorab,  
mon’n fek dir ki nou pran nou 
louvraz vreman serye. E si i 
annan okenn konfli - si i 
annan okenn keksoz ki related 
avek okenn Manm Board ler 
nou pe diskit en ka, nou 
toultan fer sir ki sa Manm i 
ganny excused.  E i pa involved 
dan okenn diskisyon.   
 In terms of prosedir, nou 
fer sir ki okenn prosedir ki vin 
kot nou ki pa annord, nou fer 
sir ki nou send it back.  Ok? 
Nou pa pou zanmen handle en 
case kot nou annan en keksoz 
ki i pa byen nou pou asize, nou 
pou diskite nou pou regarde 
kwa ki manke, kwa ki pa’n 
ganny fer.  E nou pou send it 
back, pou fer sir ki nou - 
oubyen si i annan 
lenformasyon ki nou’n 
gannyen ki pa ase nou pou 
toultan demande pou fer sir ki 
at the end of the day ler nou pe 
pran okenn desizyon, i en 
desizyon ki fair ki nou’n ganny 
tou lenformasyon.   

 Menm parfwa nou ganny 
konplent konmkwa ki nou 
pran bokou letan.  I pa nou 
pran bokou letan nou zis ki 
nou refer back eskanler nou 
fer sir ki nou pe ganny byen sa 
bann lenformasyon.   
 Akoz then end of the day 
once nou’n fer en desizyon 
koman Tender Board, nou 
accountable pou sa desizyon ki 
nou’n fer.  So nou bezwen fer 
sir ki tou lenformasyon ki 
antre i korek.  Mersi. 
 
MR SPEAKER 
Thank you.  Onorab Cosgrow. 
 
HON WALLACE COSGROW 
Mersi Mr Chair.  Bonn apre 
midi tou dimoun ki’n fek 
zwenn nou.  Mr Chair, mon ti 
a kontan demann bann zofisye 
Tender Board ki la apre midi,  
eski as part of zot manda zot 
annan abilite pou kapab si i 
annan en procurement ki’n 
ganny fer dan en Minister, 
ouswa en lazans.   
 Okenn antite 
Gouvernman ki sipoze pas kot 
Tender Board e ki zot war 

poudir i pa’n pas kot Tender 
Board par egzanp bann keksoz 
of significant sonm.  Parey nou 
war sa Bidze, sa Bidze ki nou’n 
pas lo la over the past 2 weeks, 
i annan en kantite larzan pou 
bann procurement of services, 
goods e osi parey bann PSIP.   
 E la mon pe pran legzanp 
par egzanp lo sa size West 

Coast Development Project kot 
i annan significant amount of 
money ki pe ganny pran, pou 
met dan bann proze 
lenfrastriktir.   
 Pou fer semen avek 
trotwar. So eski par egzanp 
dan ka kot i annan sitan 
kantite larzan si sa Minister 
pa’n pas atraver tender 
procurement process anba 
Lalwa Procurement e i pa’n ariv 
kot Tender Board.   
 Eski zot koman Tender 
Board zot kapab al dan sa 
entity e dir avek sa entity akoz 
ou’n procure sa kalite servis, 
kan sa ti devret pas atraver 
Procurement, e zot pa’n pase e 
si zot kapab, zot annan en 
abilite pou zot fer serten 
lentervansyon la?  Mersi Mr 
Chairman. 
 
MR SPEAKER 
Mersi.  CEO ki a reponn. 
 
CEO MARIE-NELLA FRED 
Mersi Mr Speaker.  Mersi 
Onorab pou ou kestyon.  Zis 
en pti klarifikasyon an 
relevans avek sa kestyon ki 
ou’n demande,  anba Lalwa 
Procurement pa tou 
procurement ki pas atraver 
public system Gouvernman.   

Par egzanp, si en 
procurement i sa ki nou apel en 
donor funded, savedir i annan 
en dimoun ki pe fund pa 
Government of Seychelles -  
then sa donor i annan 

(mannyer ou dir sa) wi, i 
annan son diskresyon pou li 
swazir pou li servi son 
sistenm.   

It goes with even bann 
labank tou, ki  si zot pe provide 
funding pou en proze, zot 
annan sa diskresyon pou zot 
fer li.  Dan zot pran presedans 
sort of over nou Lalwa, ok? 

 Bann ki ou pou war vin 
kot nou, i bann ki pas atraver 
bann larzan ki’n ganny funded 
anba Bidze Gouvernman.   

E sa i kler si zot pou get 
dan Procurement Act dan 
seksyon 3, i annan bann 
exemptions and this is one of 
them ki i mansyonnen.  So dan 
en ka koumsa, kot i en donor 
funded, Tender Board of 
course pa pou kapab al dir ou 
ti bezwen pase akoz it’s during 
the Act.   

Ok, me selman dan en lot 
fwa si petet enn ki anba 
Gouvernman - anba Bidze 
Gouvernman if ever, ki mon 
really doubt si zot pa pou pas 
atraver sistenm, sa antite ki 
mandate pou li al investigate e 
pou li fer mansyon avek sa 
antite ki ou ti’n devret fer li 
koumsa e non pa koumsa, e sa 
antite ki nou apel Procurement 
Oversight Unit ki anba 
Minister Finans.   

Petet SS or Minis i kapab 
koz en pti pe plis lo fonksyon 
sa unit.   
 
MR SPEAKER 

SS i oule azoute?   
 
SS PATRICK PAYET 
Mersi Mr Chair.  Mersi 
Onorab.  Mr Chair, sa unit i 
travay konzwentman avek 
Internal Audit Division.  E this 
is where ki nou zot 
konplimant travay kanmarad.  
E ki nou’n war ki si i annan 
sirkonstans ki definitivman 
peyman i bezwen ariv kot 
Minister Finans pou peye.   

So si letan i ariv kot 
Minister Finans, nou war ki i 
annan prosedir ki pa’n ganny 
follow, this is where ki nou koz 
avek the Procurement 
Inspectoral Unit, pou zot fer 
lenvestigasyon konzwentman 
avek Internal Audit.   

I annan case ki nou’n 
war zot in al go beyond pou al 
regarde, ki bann prosedir 
procurement in ganny follow.  
E si par egzanp nou war ki i 
annan prosedir ki i pa’n ganny 
follow, e aksyon neseser i 
ganny pran avek sa accounting 
officer.   

So, i sa Procurement Unit 
konzwentman avek Internal 
Audit ki fer son 
lenvestigasyon.  Mersi. 
 
MR SPEAKER 
Mersi SS.  Onorab Aglae.  Ok, 
nou a ekout ou klarifikasyon. 
 
HON WALLACE COSGROW 
Mr Speaker, mon’n not byen 
sa ki panel in dir.  Me mon 

santi par egzanp, sa proze an 
spesifik in pas dan Bidze, i 
dan Bidze, i dan en lanniy dan 
Bidze, in ganny donnen avek 
Gouvernman Sesel.   

I pe ganny enplimante 
par en entity ki form parti 
Gouvernman Sesel, so pou 
nou avoid ki nou bezwen al 
anba Internal Audit pou nou al 
tyonbo - well pa tyonbo, me 
selman pou nou al war en 
inconsistency apre the fact ki 
apre sa ki zot in enplimante.   

Eski pou mwan, mon 
santi Minister Finans pou met 
kontrol avek, pou fer sir ki sa 
larzan in ganny donnen avek 
pep Seselwa,  i byen ganny 
depanse; i annan serten 
kontrol internally e ki nou 
egzize i pas atraver en 
procurement system, kot i 
ganny open tender e mazorite 
dimoun i ganny sans 
partisipe.   

Akoz apre si ou pou al fer 
audit, kabri in fini manz salad 
konm dir Kreol.  E keksoz ou 
kapab sey remedye me in fini 
so si zot pa pe mazin antre dan 
sa laliny?  Mersi. 
 
MR SPEAKER 
Mersi Onorab.  Sa size in 
ganny diskite dan Lasanble 
avan, e mon krwar 
Chairperson in fer kler poudir 
si i en donor funded project, i 
pa bezwen swiv sa bann 
prokirman.   

Me selman si panel i le 
eklersi okenn keksoz nou 
kapab fer li, selman nou a fer 
li bref.  SS Payet?   
 
SS PATRICK PAYET 
Mersi Mr Chair.  Mersi 
Onorab.  Onorab mon krwar 
dan bann klarifikasyon ki 
nou’n ganny donnen dan 
lepase, i pa premye proze ki’n 
ganny follow dan sa process.  I 
annan de keksoz ki nou 
bezwen kekfwa separ li, i sa 
laspe procurement ki ou’n 
mansyonnen, ki as 
Gouvernman nou pa kapab 
enterfer letan en donor.   

Li i pe donn ou en don, e 
apre i dir ou you need to follow 
sa prosedir procurement.  So 
demen sa donor i kapab dir ou, 
non mon pa satisfe, so mon pa 
pou donn ou sa don.  E ki ou 
fer? 

 So definitivman akoz sa 
proze ou bezwen fer li, this is 
where aprezan ou bezwen al 
rebalans ou Bidze pou fer sir 
ki sa i al dan Bidze.   

Par egzanp dan lepase, 
annou regard proze SBC 
House, ouswa bann lezot proze 
ki’n ganny donnen, i bann 
menm prosedir ki’n ganny 
follow dan striktir.   

Dezyenmman ki nou, 
nou’n fer dan Bidze, sanmenm 
sa ki nou bezwen separ sa de 
keksoz sa prosedir.   

E dezyenmman lo kote 
reporting, i en keksoz ki nou pe 

met bokou lanfaz pou fer sir ki 
tou bann don ki Gouvernman 
i resevwar, i bezwen ganny 
mete dan Bidze.  E i bezwen 
ganny accountable dan liv 
Bidze e at the end of the day i 
en asset pou Gouvernman, e 
nou bezwen fer sir ki dan asset 
register Gouvernman.   

Sanmenm sa ki nou 
bezwen fer sir ki sa in ganny 
mete dan liv Bidze, e dan 
Supplementary Budget letan 
nou ti vini.  I pa bann premye 
ki nou’n fer. 

 Dan lepase osi mon 
krwar sa i dapre nou nouvo 
lakadreman Public Finance 
Management Act ki nou pou 
fer sir ki tou bann don 
mazorite ka, nou fer sir i 
ganny rikorde dan striktir 
Gouvernman.  Mersi. 
 
MR SPEAKER 
Mersi.  Onorab Aglae. 
 
HON EGBERT AGLAE 
Mersi Mr Speaker.  Bonn apre 
midi CEO Tender Board ek 
Madanm Nanon.  Mr Speaker, 
malgre ou’n dir sa kestyon 
Proze West Coast in ganny 
diskite.  Me selman Minis ti 
vin dan Lasanble li menm li i ti 
fer resorti an konsiltasyon 
avek National Tender Board, 
ok?   

So mwan, mon ti a 
kontan konnen petet dan sa 
laliny an vi ki National Tender 
Board okenn bann servis ki 

parey ou manda i dir, par lao 
750 mil e consultancy 150 mil.  
so baze lo sa nou annan en 
antite ki mon an kestyon mon 
anvi demande, si osi i pas 
atraver sa, sa konsantman 
National Tender Board, sa i 
Anti Koripsyon avek bann 
servis ki i pe procure.   

Eski i osi i subject pou 
National Tender Board kapab 
pran desizyon lo son bann 
demann, kot i pe procure bann 
servis sirtou 
enternasyonalman bann gro 
sonm?  Mersi. 
 
MR SPEAKER 
Mersi.  Minis? 
 
MINISTER NAADIR HASSAN 
Mersi Mr Chair.  Mersi Onorab 
pou ou kestyon.  Premye bout 
ou kestyon in fini reponn 
Onorab plizyer fwa.  Lo kote 
dezyenm bout ACCS wi zot 

demann approval ek POU lo 
metod tender e tou prosedir in 
ganny swiv.  Mersi. 
 
MR SPEAKER 
Mersi.  Onorab Herminie. 
 
HON WILBERT HERMINIE 
Mersi Mr Speaker.  Mr 
Speaker mon’n ekoute ki 
Chairperson in dir avek CEO.  
Me selman sa peyman VAT i 
dan Bidze e sa proze en budget 
line ou ganny en konpran?  

Nou sey ganny sa kler 
akoz ankor SBC House ankor i 

en proze ki tou keksoz ti ganny 
fer Lasin e en konpannyen 
Sinwan sorti Lasin ti vini ek 
proze.  Nou dan Lasanble 
Minis ti dir nou koumsa - mon 
ti demande kler - i ti dir 
koumsa, National Tender 
Board ti donn zot 
laprouvasyon pou zot proceed 
selective tender.   

Mon kestyon pou 
Chairperson, eski zot, zot ti 
donn laprouvasyon pou 
selective tender pou sa proze? 
Wi ouswa non?  Mersi. 
 
MR SPEAKER 
Minis?  
 
MINISTER NAADIR HASSAN 
Mersi Mr Chair.  Mersi Onorab 
pou kestyon.  Onorab, nou la 
pe reponn Bidze National 
Tender Board pa Bidze West 
Coast Project.  Mersi. 
 
MR SPEAKER 
Wi, Onorab Herminie, ki ou 
pwen? Sorry, mon pa pe 
konpran ou.   
 
HON WILBERT HERMINIE 
Dan ou major achievement ou 
met recommended MDAs to 
adopt more competitive method 
such as open tender methods 
in order to promote 
transparency of the tender 
process.  Dan ou major 
achievement sa.  I dan ou 
Bidze.   
 

MR SPEAKER 
Minis, yeah.  Ok, nou a 
terminen avek sa Minis. 
 
MINISTER NAADIR HASSAN 
Yes,  Mr Chair, sa kestyon in 
ganny reponn mon krwar 4-5 
fwa par panel.  Mersi. 
 
MR SPEAKER 
Sa kestyon ok ekout mwan, 
mon pa tro krwar, mon osi bet 
ki pou pa war poudir sa bann 
kestyon depi ler zot pe 
demann kestyon lo West Coast 
Project, sa bann kestyon i zis 
en mannyer fer alegasyon ki in 
annan keksoz mal.   

Mon pa ti pou obzekte 
avek sa kestyon Onorab 
Herminie si i ti premye fwa ki 
sa size in ganny eleve.  Me 
malerezman in ganny leve 
sitan fwa, ki mon war poudir i 
annan en lentansyon deryer e 
se sa ki mon pa, e se sa ki mon 
pa dakor avek.  Mersi.  Onorab 
Loze ou kestyon.   
 
HON JOHAN LOZE 
Mersi Mr Speaker.  Mr 
Speaker, mon kestyon i pou 
Tender Board e mon pou swiv 
formil ki’n Onorab Woodcock 
in etabli presedans.  An se 
moman i annan bokou 
alegasyon konmkwa ki i 
annan bokou presyon i ganny 
mete lo zot sorti kot Egzekitiv. 

Par egzanp nou annan en 
PS ki’n asiz dan Lasanble, in 
dir nou koumsa poudir in 

resevwar laprouvasyon Tender 
Board pou li fer selective 
procurement dan semen was 
coast.   

E sa kestyon in ganny 
bloke pa kapab ganny reponn.  
So nou war presyon drwat 
devan nou la. Ki zot annan 
dan Bidze pou ed zot avek 
gouvernans ki a permet zot 
reziste en pe sa corruptive 
effect ki Egzekitiv pe aplik lo 
zot?  Mersi Mr Speaker.   
 
MR SPEAKER  
Onorab mon a fer ou remarke 
ki Minis ki diriz panel ki la 
devan nou.  Menm si ou 
ensiste ki poudir National 
Tender Board i reponn Minis, i 
deside lekel li ki responsab 
pou sa Bidze i deside lekel ki 
kapab reponn.   

Bon, Minis ou annan en 
repons?   
 
MINISTER NAADIR HASSAN 
Mersi Mr Chair.  Mr Chair, i 
annan Bidze ACCS ki la pou 
investigate koripsyon. Parti US 
mon panse ki zot ti vot against 
Bidze.  Ouswa pa ti vot an 
faver Bidze Anti-Koripsyon. Ti 
vot kont Bidze Anti-Koripsyon.  
Mersi.   
 
(comments off-mic) 
 
MR SPEAKER 
Ok.  Onorab Vidot ou kestyon.  
 
HON AUDREY VIDOT 

Mr Chairman, mon pran not ki 
a sak fwa nou Manm lo kote 
latab i demann en kestyon, 
nou ganny lir en lartik avan-
ler nou kapab demann nou 
kestyon.   
 
MR SPEAKER 
Yes, mon a eksplik ou akoz si 
i neseser Onorab Vidot.   
 
HON AUDREY VIDOT 
Mon a esper ou fini dir mwan 
Mr Speaker.   
 
MR SPEAKER 
Mon’n dir, mon’n dir bann 
kestyon ki zis kan i servi pou 
maske alegasyon, mon war i 
annan en limit ki kantite fwa 
ki i devret ganny servi.  
Onorab, si ou annan en 
kestyon poz li la, si non nou a 
pran lot.   
 
HON AUDREY VIDOT 
Wi mon pe al demann mon 
kestyon.  Mersi Mr Chairman.  
Mr Chairman, mon kestyon 
pou panel, eski vi ki zot in dir 
poudir zot annan, zot 
inadequate resources pou zot 
kapab adres zot bann travay 
pli efficient pou piblik;  eski sa 
Bidze i permet zot - sa Bidze ki 
zot pe gannyen pou 2024, pou 
permet zot adres sa bann 
kontrent.  E dan menm laliny 
eski zot pe rankontre serten 
difikilte avek serten MDAs ki 
ankor ki annan bann presyon 
ki vini, ki anpes zot petet 

kapab meet zot bann target ki 
zot annan?  Thank you. 
 
MR SPEAKER 
Mersi.  Lekel? Yes, 
Chairperson. 
 
CHAIRPERSON AUDREY 
NANON 
Mersi Mr Speaker.  Mersi 
Onorab pou ou kestyon.  In 
terms of resours, resours 
zanmen pou ase dan okenn 
lorganizasyon.  Me selman 
nou sey nou mye with resours 
ki nou annan.  Nou annan 
staff ki vreman dedicated, ki 
travay vreman dir pou fer sir 
tou le Mardi. Nfer sir ki tou le 
Mardi bann dokiman i antre 
pou nou kapab regarde.   

Menm ennler bann 
keksoz ki vin en pe last minute, 
zot vreman fer sir ki nou, nou 
kapab regarde pou fer sir nou 
pouse ki nou pa, pa kit keksoz 
avek nou.  So wi human 
resource toultan i en 
challenge, me selman pou le 
moman nou pe manage.   

E sa Bidze i adekwat pou 
fer nou manage dan nou 
current situation ki nou ladan.  
Sorry, there was two other 
question in terms of presyon? 

 Presyon i pou toultan la, 
me selman nou, nou manage 
as per nou, nou very flexible 
koman en Board.  Si i annan 
keksoz ki bezwen pas en pe 
vitman, nou konpran irzans e 

si nou meet tou le Mardi parey 
mon’n dir.   

Si i annan keksoz ki nou 
pa kapab kouver. Keksoz ki 
vreman urgent nou kapab call 
en emergency miting ki nou 
kapab adrese.  E tou Manm i, 
i travay vreman byen ansanm 
nou kapab fer sir ki tou keksoz 
i bouze pou tou bann MDAs.  
Mersi. 
 
MR SPEAKER 
Mersi Chairperson.  Onorab 
Pillay? 
 
HON SEBASTIEN PILLAY 
Mersi Mr Chairman.  Bonn 
apre midi zofisye Tender 
Board, Minis ti deza la avek 
nou.  Mr Chairman, dan en 
Newsletter issued 2023 
forward fer par Minister 
Hassan.  Gouvernman ti koz lo 
training pou bann staff 
Minister Finans an sa ki 
konsern zero-based budgeting.   

E senserman nou 
bezwen pratik zero-based 
budgeting.  E nou pe al vot lo 
en Bidze ki 10 pwen ekek 
bilyon i sipoze Bidze ki nou pe 
vote.   

Me nou konpran deza ki 
i annan larzan ki pe ganny 
retenir dan bann suspense 
accounts going forward into 
2024.  Savedir nou pa pe 
pratik zero-based budgeting. 
Esansyelman Lasanble pa pe 
aprouv Bidze 10.2 bilyon. Pou 

lannen prosen nou pou servi 
plis ki 10.2 bilyon.   

E sa pou mwan ler ou pe 
koz lo kestyon napa okenn 
move lentansyon dan bann 
kestyon Mr Chairman.  Se 
Minister Finans ki annan ki pa 
pe donn nou tou 
lenformasyon, e sa i pa sorti 
kot bann teknisyen i sorti from 
the top.   

Prezan kestyon ki nou pe 
rod lenformasyon lo la Mr 
Chairman, dan Bidze 
Departman Transpor,  i annan 
en sonm R202.3 milyon pou 
lannen 2024 ki’n antre dan 
Bidze Gouvernman.  I dan 
Bidze Gouvernman e Tender 
Board in dir zot deal ek tender, 
pou bann keksoz ki anba 
Bidze Gouvernman.  So, sa i 
anba Bidze Gouvernman.  

Dan en kestyon ki ti 
ganny demande avek PS pou 
Transpor, i ti dir poudir in ekri 
Tender Board e in ganny 
laprouvasyon Tender Board.  
En kestyon tre senp ki 
Lasanble pe rode se, eski 
Minis Derjaques ek son 
Minister, in ekri Tender Board 
pou ganny laprouvasyon pou 
fer sir selective bidding pou sa 
proze? Se tou ki nou ti le 
konnen.   

Me i paret poudir nou pa 
kapab ganny sa larepons, so 
mon pou redemann sa kestyon 
an premiz sa bann 
lenformasyon ki mon annan 
la.  Eski Minister Transpor e 

nou ti ekri Tender Board pou 
zot ganny laprouvasyon pou 
fer selective bidding pou sa 
Proze West Coast?   

Si non, ki Tender Board 
pe fer pou regarde si lafason ki 
larzan sa 200, R2.3 milyon en 
pe dimoun i dir pou VAT, en pe 
i dir pou VAT en bout pou lot.  
Ki zot pe fer pou asire ki sa 
R203 milyon pe ganny 
depanse dan en fason ki 
judicious ki fair, ki 
transparan?  Mersi Mr 
Chairman. 
 
MR SPEAKER 
Mersi.  Nou ankor lo Minister 
Transpor.  Panel, Minis oule 
adrese. 
 
MINISTER NAADIR HASSAN 
Mersi Mr Chair.  Mersi Onorab 
pou ou kestyon.  Mon mazinen 
kekfwa nou ti a call Minister 
Derjaques pou revin, pou 
reponn Bidze SLTA.  Akoz i 
paret mwan ozordi mon pe 
prezant Bidze SLTA.   

Look, zot in koze 
koripsyon dan west coast, 
mon’n mansyonnen taler, tou 
mekanizm i la pou zot 
investigate.  FPAC i kapab 
investigate, so fer li.  I mean 
larepons pa pou sanze.  Panel 
in dir zot this is a donor 
funded, i dir zot anba Lalwa i 
en donor funded ou pa kapab.   

SS in vini in eksplike, i 
dir ou pa kapab dir ek en 
dimoun ki pe donn ou larzan 

ki metod bidding pou fer.  Zot 
ankor pe ensiste. Look 
larepons pa, pa sanze so si zot 
anvi fer investigation zot 
annan sa zot annan pouvwar 
FPAC pou fer.  Mersi.  
 
MR SPEAKER 
Ok, obviously nou pa pe al pli 
lwen ek sa size. in ganny 
adrese plizyer fwa.  Mon a pas 
Onorab Gill, Onorab Gill ou 
kestyon.   
 
HON SEBASTIEN PILLAY 
(Off-Mic) 
 
MR SPEAKER 
Mersi Onorab Pillay - ou’n 
ganny en repons.  Onorab Gill.   
 
HON CHURCHILL GILL 
Mersi Mr Chair.  Mon kestyon 
pou Tender Board, zot in mete 

dan zot major achievement 
konmkwa zot rekomande avek 
MDAs pou zot fer open tender, 
zot rekomande.  Alors, mon 
kestyon, eski bann MDAs lo 
zot own accord, zot kapab zot 
menm deside ki fason zot pou 
fer zot tender?   

E an menm tan, 
Procurement Oversight ki 
dernyen fwa ki sa Lalwa ti 
ganny revize? Eski zot santi ki 
ozordi sa Lalwa i pe reponn 
tou zot bezwen omwen annan 
en nesesite pou revize?  Mersi. 
 
MR SPEAKER 
Mersi.  CEO? 

 
CEO MARIE-NELLA FRED 
Mersi Mr Speaker.  Mersi 
Onorab pou ou kestyon.  
Konsernan metod tender, 
definitivman Lalwa i fer 
provizyon pou sak antite 
deside ki metod ki li i anvi 
swazir.  Open tender 
otomatikman, akoz Lalwa i 
promot konpetisyon, 
latransparans, fairness.   
 So, i premye swa ki nou 
demann antite pou swazir.  
Dan lenstans kot zot santi 
depandan sirkonstans sa 
proze ki zot pe al fer, zot pa 
krwar ki open tender i sa 
meyer swa metod pou zot 
servi.   
 La si zot pe anvi choose 
swa limited bidding oubyen 
direct, zot bezwen pas atraver 
sa antite ki pou aprouve sa 
lotorite.  Si, si i par lao nou 
threshold i vin Tender Board 
oubyen lo Komite pou demann 
laprouvasyon avan.   
 Akoz parey mon’n dir sa 
de lezot metod, olye met en pe 
konpetisyon so Board i bezwen 
asize gete si vre i annan 
zistifikasyon kler, akoz ou pou 
servi sa enn metod.   
 Be selman a tou fwa zot 
ki annan sa premye choice, 
pou deside kwa ki zot le fer, 
ok?  Konsernen Lalwa, Lalwa i 
annan en revizyon en revizyon 
ki fek fer Zanvye 2023, ki’n 
tous en pe threshold akoz 

threshold osi in sanze, parey la 
nou get par lao 850 mil.   
 I process ki ankor on 
going; i annan en lot faz ki 
Minister Finans pe antreprann 
pou bann lezot provizyon ki 
nou war parey ou pe dir, petet 
i kapab ganny moderniz en pti 
pe.  So tousala i ankor pe 
ganny travay lo la.  Mersi. 
 
MR SPEAKER 
Mersi.  Bon, mon napa okenn 
kestyon an plis la.  Mon a 
demann bann Manm pou vot 
pou Bidze National Tender 
Board ki lo paz 189 ziska 192 
pou en total R4 milyon 285 
mil.  Manm ki an faver lev 
lanmen?  Manm ki kont?   
 Lo Bidze National Tender 
Board pou en total R4 milyon 
285 mil - 18 Manm in vot 
pour, 0 kont e 10 Manm in 
abstain.  Bidze in aprouve par 
Lasanble.  Mon a remersye 
bann zofisye Tender Board pou 
zot partisipasyon e mon swet 
zot bon depar.   
 Mersi.  Antretan an 
menm tan Madanm Raporter i 
ava apel delegasyon Public 
Enterprise Monitoring 
Commission.   
 
PUBLIC ENTERPRISE 
MONITORING COMMISSION 
 
MR SPEAKER 
Bon apre midi Mr Kalum 
Bandara Acting CEO Public 
Enterprise Monitoring 

Commission.  Ms Colette Jean-
Louis Principal Analyst e Ms 
Sheripha Lalande 
Administrative Officer.   
 Mersi pou zot 
partisipasyon.  Minis, ou a 
prezant Bidze PEMC.   
 
MINISTER NAADIR HASSAN 
Mersi Mr Chairman.  Mr 
Chairman, Komisyon 
Sirveyans Lantrepriz Piblik 
(PEMC) i annan en alokasyon 
R10.715 milyon pou lannen 
2024.  Sa i en logmantasyon 
R518 mil ki reprezant 
5poursan an plis, an 
konparezon avek Bidze revize 
pou lannen 2023.   
 Manda PEMC, in tou 
dernyerman ganny ranforsi an 
vi son rol enportan ki i annan 
dan sirveyans tou laspe dan 
lantrepriz piblik Sesel.  Depi 
son laspe fiskal, risk, 
profitabilite, responsabilite, 
socio economic e son 
soutenabilite.   
 Bann sanzman 
remarkab dan alokasyon 
Bidze pou PEMC i enkli; 
logmantasyon 316 mil dan 
saler.  Sirtou akoz saler 2 
nouvo travayer ki ti ganny 
anploye dan dernyen kar dan 
lannen 2023.  Logmantasyon 
R49 mil dan kou 
transportasyon ek travel, 
logmantasyon R170 mil dan 
lezot byen e servis.   
 Mr Chairman, avek sa 
prezantasyon mon demann 

sipor Lasanble Nasyonal pou 
Bidze Sirveyans Lantrepriz 
Piblik PEMC.  E nou pare pou 
reponn okenn kestyon 
adisyonnel konsernan sa 
Bidze.  Mersi Mr Chair. 
 
MR SPEAKER 
Mersi Minis.  Kestyon bann 
Manm.  Onorab Labrosse. 
 
HON RICHARD LABROSSE 
Mersi Mr Speaker.  Bonn apre 
midi lekip PEMC.  Mr Speaker, 
dan zot koman sa 
lorganizasyon ki, ki zet en 
regar lo bann lakonpannyen 
parastatal ki pe fer sir ki pe 
sivre zot tre byen ki zot pe 
comply ek bann Act ki 
anrezistre dan zot 
lorganizasyon.   
 Mon’n war dan zot 
current challenges, ki zot 
annan en pe defayans dan 
kominikasyon avek bann 
stakeholders.   
 E sa zot in enkli bann 
public enterprises avek bann 
Minister.  So koman sa 
lorganizasyon si sipoze pe 
regulate, pe fer sir ki tou sa 
bann lorganizasyon pe mars 
ase normal, eski dan sa Bidze 
ki nou pe al vote pou zot la Mr 
Speaker, eski i annan en 
larzan pou zot kapab met en 
sistenm an plas ki tou dimoun 
i lo menm laliny?  Mersi Mr 
Speaker. 
 
MR SPEAKER 

Kestyon i en pe vag, ki tou 
dimoun i lo menm laliny.  Me 
petet. 
 
HON RICHARD LABROSSE 
Ok, Mr Speaker, mon a repran 
mon kestyon.   
 
MR SPEAKER 
Petet, petet Minis in konpran 
les li i a dir si-  Minis? Yes SS. 
 
SS PATRICK PAYET  
Mersi Mr Chair.  Kekfwa zis 
pou facilitate the Acting CEO si 
- vi ki i koz Angle.  Me selman 
zis lo kote sa kestyon, parey 
zot in war en pe dan news, 
PEMC in komans sa diskisyon 

avek bann SOEs.  So 
premyerman en keksoz ki’n fer 
so in fer bokou bann workshop 
pou zot konpran nouvo Lalwa.  
I pa’n zis fer li avek CEO, CFO 
in fer li avek bann Board.   
 E osi i pe meet bann 
Board sa bann lantrepriz 
piblik.  Enn direkteman 
endividyel, pou fer sir i annan 
sa diskisyon avek zot.  Pou zot, 
zot konpran byen prosedir e 
kwa ki egziste dan Lalwa.  E ki 
i anvi fer lannen prosen sov 
plis sa bann partenarya avek 
sa bann SOEs.   
 E sa zot panse ki sa bann 
diskisyon, i pou fer sir ki 
menm Sekreter Board, Board 
li menm zot konpran zot rol 
dan lantrepriz piblik.  E osi ki 
rol CFO avek CEO. So, sa i en 
pe bann engagement ki PEMC 

pe fer e sa i pe kontinyen pou 
2024.  Mersi. 
 
MR SPEAKER 
Ok, mersi.  SS in konpran ou.  
Bann Manm si zot le poz zot 
kestyon an Angle, pou Acting 
CEO kapab swiv, zot kapab fer 
li.  Onorab Lemiel. 
 
HON SYLVANNE LEMIEL 
Mersi Mr Chair.  Good 
afternoon panel.  In regards to 
PEMC which oversees the 
SOEs.  I have a question with 
regards to Seypec. I don’t know 
Mr Chair if the CEO will be able 
to answer that question on 
behalf of Seypec.   
 I’ve seen that a sum of R2 
million has been budgeted for 
2024 for the relocation of the 
Anse Royale Petrol Station.  My 
question is where has Seypec 
located the plot of land?  Where 
are they going to, to be 
relocated, because I know 
there was request especially 
from the hotels close by the 
petrol station, who were 
requesting for the station to be 
relocated.   
 So where is the site in 
Anse Royale that the petrol 
station is going to be?  Thank 
you. 
 
MR SPEAKER 
Thank you.  Minis? 
 
MINISTER NAADIR HASSAN 

Mersi Mr Chair.  Mersi Onorab 
pou ou kestyon.  Onorab sa 
size relocation of Anse Royale 
Petrol Station i en on going 
discussion.  So parey ou pe dir 
i annan en need kekfwa pou 
relocate it kot i ete.  Me selman 
nou bezwen diskit avek 
diferan lotorite avek distrik 
avek Seypec avek Planning ek 
diferan antite pou-   
 Non sa i ankor an 
diskisyon ok, i ankor an 
diskisyon e once ki sa 
diskisyon i konplete nou ava-.  
Me selman i annan en pe ki 
nou bezwen diskite konsilte 
what is the most appropriate 
location.  Mersi. 
 
MR SPEAKER 
Yes.  Wi, Onorab Lemiel.   
 
HON SYLVANNE LEMIEL 
Mersi Mr Chair.  Me petet la 
Mr Chair, i byen ki Minis pe 
dir sa petet mon krwar distrik 
osi petet ti a bon get involve in 
the discussion, akoz mon, mon 
pa ti okouran ditou until ki 
mon’n war sa lo la.   
 Wi, in annan sa bann 
request me mon pa ti okouran 
si i annan on going discussion, 
so petet ti a bon enterakte ek 
zot nou osi.  Mersi. 
 
MR SPEAKER 
Thank you.  Well Minis in note 
mon pa konnen si, si i ava.  
Yes Minister. 

MINISTER NAADIR HASSAN 
Wi,  Mr Chair, zis pou klarifye 
akoz sa in fek ganny met a 
mon latansyon,  i en request 
ki’n vin ase resan detrwa 
semenn pase.  So, i ankor dan 
faz inisyal me selman parey 
mon’n dir nou pou konsilte 
tou parti ladan.  Mersi. 
 
MR SPEAKER 
Thank you.  Onorab Gill.  Sorry 
Onorab Gill in sorti mon pa ni 
remarke.  Mon pa kontan ler 
en Manm in lev son lanmen 
apre i ale, me selman mon pa 
konnen ki son rezon.  Petet i 
en rezon serye urgent me 
selman mon repete ankor 
bann Manm letan zot in lev 
lanmen, sirtou si zot in 
konnen zot kestyon pe vini.  
Onorab Esparon. 
 
HON REGINA ESPARON 
Mersi Mr Chairman.  Mr 
Chairman, mon kestyon i pou 
viz pou SS.  Anvi ki PEMC i 
oversee bann, bann parastatal 
plis.  E nou konnen poudir 
SFA ki an se moman zot, zot 
autonomous i pou tonm anba 
sa parasol.   
 Anvi ki SFA i resevwar 
bann grant pou fer bann proze 
dan distrik.  Mon ti ava anvi 
konnen pou sa gear store 
Glacis si i en proze ki pou, ki 
pou ganny sponsor par 
European Union anba grant e 
konbyen i annan pou fer sa 
proze?  Mersi. 

 
MR SPEAKER 
SS.  I PEMC sa? Yes SS go 
ahead.   
 
SS PATRICK PAYET 
Mr Chair kekfwa mon pou 
napa sa.  Mersi Mr Chair.  
Mersi Onorab.  Kekfwa mon 
pou napa sa larepons ozordi 
me selman mon konnen 
Merkredi nou pe diskit en pe 
bann Bidze SOEs.  Kekfwa si 
nou ti kapab not sa kestyon e 
apre Merkredi donn sa 
larepons.  Mersi. 
 
MR SPEAKER 
Ok tre byen nou a tenir 
lanmenm.  Onorab Pillay. 
 
HON SEBASTIEN PILLAY 
Mersi Mr Chairman.  Mr 
Chairman, mon ti a kontan ki 
anba sa, anba Public 
Enterprise Monitoring 
Commission i annan son rol ki 
i zwe lo oversight, oversee 
bann public enterprises.  E i 
annan en dwa de regar lo bann 
desizyon ki bann Board i pran, 
par lefe ki nouvo Lalwa ki nou 
fek pase i donn li serten 
enteraksyon ek bann Board.   
 E ler mon pe regarde i 
Bidze PEMC li menm i zis 10.7 
milyon.  Me i annan en chriffre 
affaire ki i bezwen manage, ki 
over 12 a R13 bilyon.  Ler nou 
kont valer tou bann SOEs ki 
tonm anba PEMC.   

 Premye pwen mon ti a 
kontan Minis i klarifye pou 
mwan se eski avek sa Bidze, 
PEMC pou annan sa kapasite 
pou li kapab fer en oversight 
ase detaye, lo sa bann antite.   
 La nou pe koz bann 
antrepriz piblik from SFA, 
Seypec, IDC, Air Seychelles.  
Tou sa bann antrepriz piblik ki 
i bezwen fer son oversight lo la, 
e PUC. E eski dan bann 
desizyon ki ganny pran par 
bann Board, par egzanp an se 
ki konsern 13enm mwan.   
 An se ki konsern 
10poursan logmantasyon, 
eski se PEMC ki deside si sa 
bann Board pou pran desizyon 
pou donn zot bann travayer sa 
logmantasyon,   si se, se sa 
bann Board ki pran sa bann 
desizyon baze lo, lo 
performans sa bann, sa bann 
antite?   
 E an pasan Mr Chairman 
avek ou permisyon, mon ti a 
kontan enform Lasanble ki 
FPAC in pran en vot lo size 
west coast.  E mon’n perdi 4, 
4 Manm lo mon Komite i krwar 
ki sa i devret ganny fer par en 
lot Komite sorti lo west coast.   
 E pa FPAC ki devret pran 
e 3 in anvi ki FPAC i pran.  So 
mon’n sey mon mye pou FPAC 
pran li me mon Komite i en 
Komite ki’n pran en desizyon 
baze lo la.  Mersi.   
 
MR SPEAKER 

Bon, ok, nou pa ava tro 
retourn lo west coast.  Oule en 
klarifikasyon ou dan FPAC? 
Ok.   
 
HON SANDY ARISSOL 
Mr Speaker, mon krwar 
koman en Manm FPAC, i 
enportan ki nou ganny keksoz 
kler.  FPAC nou’n zwenn, 
nou’n tonm dakor poudir ti 
ganny deside dan Lasanble 
atraver Depite Speaker ler i ti 
dan Chair; poudir sa size west 
coast i bezwen ganny 
investigate, ler i dir investigate 
tou dimoun i montre ledwa lo 
FPAC.   
 Nou lo nou kote nou 
deside poudir west coast i 
bezwen osi enplik bann Manm 
ki dan direksyon west coast.  
Mwan par egzanp mon en 
Manm ki reste dan nor, ki pa 
monte ver west coast.  Nou 
Komite FPAC nou’n deside 
poudir Lasanble i kapab etabli 
en Komite.   
 I pa en Komite west coast 
li, Lasanble ki ava etabli en 
Komite ki ava dizourd plitar ler 
in fer son travay ki i ava enkli 
Manm ki lo FPAC ki ti a kontan 
lo la.  Me nou ti a donn sans 
bann Manm ki reste dan sa 
direksyon west coast Anse 
Royale, Takamaka, Baie 
Lazare.   
 Pou zot et lo sa Komite 
olye sa Komite annan zis 
Manm FPAC ki pa zis pou fer 
sa travay.  Se sa ki nou’n tonm 

dakor i enportan pou nou 
konpran byen sa.  Mersi 
bokou. 
 
MR SPEAKER 
Bon nou a evit kestyon west 
coast, nou a retourn lo 
kestyon ki Onorab Pillay in 
poze.  Minis.   
 
MINISTER NAADIR HASSAN 
Mersi Mr Chair.  Mersi Onorab 
pou sa de kestyon.  Premye 
kestyon lo kote resours look 
resours i pa zanmen ase en 
parey plizyer dimoun in dir 
dan lepase, resours pa ase.  
Me nou, nou kontinyen donn 
resours nou mank resours as 
pozisyon fiskal i allow.   
 Me selman ki nou’n fer 
osi pou ed PEMC, nou annan 

en outsourcing pou en 
comprehensive audit lo sa 5 pli 
gro SOE.  Ki a donn en pe sipor 
PEMC, sa louvraz pou fer lo 
kote, lo kote resours.   
 Lo dezyenm kestyon ki ti 
lo - ok lo prosedir 13enm 
mwan Mr Chair prosedir i 
senp.   
 Board i fer en 
rekomandasyon e PEMC i la li 
zis pou regard zis 
rekomandasyon ki Board in 
fer.  I financially sustainable, 
ki i kapab abzorb sa bann kou 
ekstra. Sa i pa apply zis pou 
13enm mwan ouswa salary 
increase me osi pou nenport 
lezot keksoz.   

 Akoz son responsabilite 
pri mondyal se pou asire ki 
bann SOEs pa vin en risk 
fiskal e zot fer zot louvraz dan 
en fason ki financial 
sustainability sa antite i reste.  
Mersi. 
 
MR SPEAKER 
Wi, Onorab, ou’n demann de 
kestyon deza pou li fer en lot 
komanter.  Ki klarifikasyon ki 
ou bezwen la? 
 
HON SEBASTIEN PILLAY 
Mersi Mr Chairman.  Mon ti a 
kontan lo sa pwen ki  ou’n dir 
mwan Minis, lekel unit dan 
PEMC ki deal avek bann 

antite?  Konbyen dimoun ki 
annan ladan, ki relate avek sa 
bann Board.   
 Parey sa bann Board ler 
zot pran desizyon par egzanp 
meton IDC ki’n pran son 
desizyon oubyen PUC ki’n 
pran sa desizyon.   
 So nou pe koz Board nou 
pe koz son sistenm entern.  So 
ou kapab pe koz ou at least en 
15 a 12 dimoun la, ki’n dan sa 
lorganizasyon ki’n pran sa 
desizyon.   
 Me lo kote PEMC 
konbyen dimoun ki annan ki 
sipoze asize e assess sa 
financial viability sa, sa 
desizyon.   
 Kot par egzanp la eski si 
pou donn tou bann dimoun ki 
dan bann SOEs sa 10poursan 
logmantasyon parey bann 

dimoun dan Gouvernman in 
fer?  Bann Board in zwenn en 
Board in dir wi. 
  Konbyen dimoun ki ou 
annan ki pe asize ki pe fer sa 
travay pou, pou kapab fer sa.  
Akoz ler mon pe get ou Bidze 
anba enterprise monitoring Mr 
Chairman, i pa break li down 
pou mwan konnen ki bann 
diferan konponan enterprise 
monitoring i annan?   
 I annan zis enterprise 
monitoring and it’s general, so 
it’s not broken down.  E mon le 
met an zis pou, pou remind 
Lasanble Mr Chairman, se 
FPAC ki regard depans 
Gouvernman.  Me ozordi nou 
pe, nou pe al dan en lot 
direksyon.   
 Selman napa problenm 
avek sa mwan, mon respekte 
desizyon.  Me i enportan ki 
Minis i aret servi FPAC pou li 
pa reponn mon kestyon ki 
mon demann li koman en 
Manm Lasanble.  Se tou Mr 
Chairman. 
  Si i an ka si i anvi 
reponn, i reponn, si i pa anvi 
reponn i pa reponn. Mon napa 
problenm avek mwan.  Lepep i 
tande e lepep ki zize.  Mersi. 
 
MR SPEAKER 
Ok-ok Onorab.  Nou a sey 
terminen lo ou kestyon.  
Minis, i annan son kestyon 
konbyen Manm ki ou annan 
pou supervise lezot antite si i 
dan ou Bidze sa.   

 
MINISTER NAADIR HASSAN  
Mersi Mr Chair.  Onorab, sa 
enn napa nanryen pou fer ek 
FPAC savedir I’ll ask the Acting 
CEO to explain briefly the 
structure of PEMC.  Thank you. 
 
MR SPEAKER 
Acting CEO. 
 
ACTING CEO KALUM 
BANDARA 
Thank you, Chairman and 
Honorable Members.  Yes, I 
ask, we stand today the Public 
Enterprise Monitoring 
Commission mainly have two 
sections to deal in financial 
aspects and also Government 
aspect.   
 However, we are in the 
process of restructuring to meet 
and deliver the expectation of 
the new Public Enterprise Act.  
So currently we are having 
some around 14 staff in 
service.  In particular the 
question you raised with 
regards to evaluation of the 
salaries of public enterprises.   
 We have to pull out all our 
resources to do this 
assessment, because of the 
limitation of the resources we 
have.  Recently we have, we 
are not exercised for 13th 
month salary.  Assignment of 
assessment we have done 
using all the staff of PEMC. We 
are just 10 staff.   

 We have operational staff 
and we have 4 administrative 
staff.  However, we are in the 
process of restructuring like I 
mentioned before. We have 
already identified the need for 
restructuring to effectively 
deliver the mandate.   
 So it’s the processes 
being done and it’s in the final 
discussion stage.  Thank you. 
 
MR SPEAKER 
Thank you.  Bon, we’ll move 
on.  Onorab Cosgrow ou 
kestyon.   
 
HON WALLACE COSGROW 
Mersi Mr Chair.  Mr Chair, 
mon kestyon i en pe dan 
menm laliny ek pou Onorab, 
Onorab Pillay.  Gouvernans or 
striktir gouvernans bann 
SOEs i fer ki zot annan en 
Board e la mon pe get zot 61, 
61 (1) duties and powers of the 
Board.   
 I annan bann diferan 
pouvwar ki sa bann Boards i 
annan, pou zer sa 
lorganizasyon.  Now, prezan 
dan ka kot en Board akoz zot 
en monitoring Commission zot.  
Zot monitor plizoumwen kan 

mannyer sa bann SOEs i 
fonksyonnen.   
 Dan ka kot en Board ki’n 
ganny apwente e ki legalman 
mandate pou oversee the 
operation of sa SOE.  Dan ka 
kot en Board i pran en 
desizyon par egzanp pou an 

term, ogmantasyon saler, 
13enm mwan saler, ouswa 
lezot benefis ki sa Board or sa 
konpannyen i deside donn son 
staff.   
 Dan ka kot en Board i 
pran sa desizyon, eski PEMC i 
annan pouvwar pou reverse sa 
desizyon e donn en lot 
desizyon?  E eski sa Board or 
sa SOE i bezwen abide to sa 
desizyon of PEMC?  Mersi. 
 
MR SPEAKER 
Thank you.  SS Payet i le 
adrese? 
 
SS PATRICK PAYET 
Mersi Mr Chair.  Mersi 
Onorab.  Mr Chair, kekfwa 
letan ou regard li lo son 
totalite, definitivman ou 
bezwen sa rol sa Board.  
Definitivman parey Lalwa i 
demande rol Board i vreman 
kler.   
 Me sepandan this is 
where ki nou’n met sa 
sipervizyon avek PEMC, akoz 
sa bann risk - fiscal risk ki 
kapab vini lo Bidze.  Demen ou 
annan en Board ki pran 
desizyon, me selman ler ou 
regarde ki annan en fiscal risk 
lo Bidze.  E kote ou taye? 
  E pou nou letan nou’n 
regarde, sa antite ki responsab 
pou evalye sa bann desizyon, 
akoz zot ganny kopi bann 
minutes of bann Board, bann 
desizyon bann Board ki pe 
pran.  Zot ganny, zot ganny 

bann financial statement, 
ouswa bann financial report on 
a monthly basis.   
 Zot fer sa bann 
assessment e definitivman 
aprezan zot, zot report to the 
Minister responsible for 
Finance avek the Minister 
responsible pou sa antite.  So 
ladan zot fer zot rapor, zot met 
sa bann risk ki zot in idantifye, 
baze lo bann desizyon ki sa 
Board in pran.   
 E sa pou nou kapab 
protezm premyerman 
lenvestisman Gouvernman. 
Dezyenm redwir okenn risk ki 
kapab ganny mete lo Bidze.  
Akoz this is where ki parey zot 
pou war dan Liv Bidze sa 
lannen, letan ou regard the 
financial analysis ki’n ganny 
fer par PEMC, i vreman detaye.   
 E menm lo kote fiscal 
risk statement, i annan sa 
konponan ki’n mete, ki in fer 
sir ki sa bann rapor 
assessment in ganny 
idantifye.  So definitivman pou 
nou kapab redwir okenn risk, 
ki demen en antite i kapab 
anmennen lo Bidze.   
 PEMC dapre Lalwa, i fer 
son assessment e li i raport to 
the Minister of Finance.  E to 
son Board e endirekteman to 
the Minister of Finance e to the 
portfolio of the Minister.  Mersi. 
 
MR SPEAKER 

Thank you.  Onorab sa 
kestyon in ganny reponn.  Ki 
pwen? 
 
HON WALLACE COSGROW 
Non esansyel ki pa ankor 
reponn, se eski PEMC i kapab 
overturn en desizyon of en 
Board of a state- enterprise.  
Eski zot kapab, akoz sa Board 
osi i osi anrezistre anba 
Companies Act.   
 Mazorite zot sa bann 
konpannyen, zot annan serten 
gouvernans anba Companies 
Act.  So eski PEMC i kapab 
ranvers or Minis Finans i 
kapab ranvers en desizyon 
ganny pran par en Board?  
Mersi. 
 
MR SPEAKER 
Ok, SS dan en fraz silvouple? 
 
SS PATRICK PAYET 
Wi, Mr Chair, Onorab.  Wi 
Onorab, definitivman PEMC i 
kapab annan sa overrule baze 
lo sa assessment ki’n ganny 
fer letan in idantifye okenn 
fiscal risk, ki sa i kapab ganny 
mete lo Bidze.  Mersi. 
 
MR SPEAKER 
Thank you SS.  Onorab 
Woodcock. 
 
HON WAVEL WOODCOCK 
Mersi Mr Chair.  My question 
is in regards to state-owned 
enterprise payments of 
dividends to the Government.  

Obviously in the year 2020, we 
went through the COVID crisis 
so obviously the payment of 
dividend must have decreased 
in the year 2020 and 2021.   
 My question is post-
COVID 2020 to 2023 has there 
been an increase in dividend 
paid by the state-owned 
enterprise; notably I’m talking 
about IDC, L’Union, SFA, 
Seypec, FSA, SCAA, NSP, 
NSPA.   
 Do you expect in the year 
2023 - sorry 2024 there will be 
an increase paid by these 
state-owned enterprises?  
Thanks. 
 
MR SPEAKER 
Thank you.  Panel, Minis lekel 
ki le reponn - ki pou reponn? 
 
ACTING CEO KALUM 
BANDARA 
Thank you Chair.  Thank you, 
Honorable Member.  As you 
correctly mentioned the 
objective of the Government is 
to make all public enterprises 
to be self-sustainable and 
efficient.   
 So ultimately all the 
public enterprises are expected 
to first breakeven.  In 2021 and 
2022 some public enterprises 
have declared dividends.  
Throughout our monitoring 
process, we are expecting 
public enterprises to declare 
more dividends. We have 

engaged with the Board of 
Directors in this regard.   
 And there are positive 
feedbacks especially from the 
Pes - public enterprises who 
have the capacity to declare 
dividends.  In addition to that, 
the Public Enterprise 
Monitoring Commission 
together with the Ministry of 
Finance the shareholder, we 
are revisiting the Dividend 
Policy and Dividend Guideline 
for public enterprises to use.   
 To decide how, to decide  
the final figure on the dividend 
declaration.  Thank you. 
 
MR SPEAKER 
SS?   
 
SS PATRICK PAYET 
Mr Chair, kekfwa zis pou 
azoute Onorab, ki letan nou’n 
regard 2022, definitivman ti 
annan significant increase, 
akoz ti annan one of dividend 
kekfwa ki pa ti pe ganny peye 
2021.  Me selman, sepandan 
definitivman letan nou’n 
konpar 2023 apre medium 
term, ou pou war ki dividend 
pe ogmante.   

Par egzanp enn ki ou’n 
servi lo kote IDC, forecast ki 
nou’n fer 2022 i ti pe pey 11 
milyon.  Me selman 2023-
2024 nou anticipate ki i pou 
declare apepre 20 milyon.  So 
definitivman sa bann antite ki 
dan lannen pase SFA, 2022 ti 
annan 75 milyon.   

Me selman medium term 
nou’n forecast 35 milyon akoz 
bann lezot proze ki nou war.  
So, i bann diskisyon ki nou 
gannyen avek PEMC avek 
bann SOE.  Ki nou pe war osi 
ki kalite lenvestisman ki zot pe 
fer.  E osi letan ou pe fer 
lenvestisman ki nou anticipate 
kekfwa dan lonterm pou nou 
ganny plis dividend.  Mersi. 
 
MR SPEAKER 
Mersi SS.  Onorab Loze. 
 
HON JOHAN LOZE 
Mersi Mr Speaker.  Mr 
Speaker, SS in koz bokou ki 
PEMC i la pou monitor risk ki 
ganny poze par bann SOEs lo 
Bidze.  E CEO li in eksplik nou 
ki son number of staff i ase 
minim, mon krwar ant 9 a 10 
si mon pa tronpe.   

E Minis in dir nou 
resours zanmen ase, an mezir 
ki i annan lespas fiskal, lespas 
fiskal i ganny kree resours ava 
ganny donnen.   

Mr Speaker, mon pou sit 
ki Minis ti dir nou pli boner sa 
lannen ler nou ti pas Lalwa 
PEMC.   

‘’PEMC i hold 3.6, 35.6 
milyar ouswa bilyon parey nou 
prefere dir in assets - 150 
poursan of GDP. I kontribye 
687 milyon ouswa 84 poursan 
worth of non-tax revenue.’’   

Vwala groser risk ki PS 
Payet ti pe koz lo la. E letan 
nou ti pas sa Lalwa mon 

personnelman mon ti espekte 
ki nou ti pou fer tou le neseser 
pou nou beef up PEMC atraver 
Bidze.   

Akoz letan Minis ti dir sa, 
mon krwar nou tou nou realize 
ki groser risk pou poze.  Be ki 
nou’n war dan Bidze la, nou 
annan larzan pou en lift State 
House. Nou annan 25 milyon 
in park pou bann saler bann o 
fonksyonner.  Be nou pa’n met 
larzan pou mitigate risk dan 
PEMC.  Mersi Mr Speaker. 
 
MR SPEAKER 
Ok, well sa i en komanter. In 
napa kestyon.  Avek sa mon 
krwar nou’n termin peryod.  
Onorab Aglae ou ti’n lev ou 
lanmen? Ok, mon a permet en 
kestyon.   

Onorab Gill ou, ok oule 
dir ou annan en repons serye 
en rezon serye.  Onorab Aglae, 
yeah ou kestyon. 
 
HON EGBERT AGLAE 
Mersi Mr Speaker.  Mon pou 
bref. An vi ki nou’n war dan 
Mid-year Review serten antite 
Gouvernman li menm li in 
inabilite pou recruit ouswa pou 
fini serten proze.  E dan 
current challenges PEMC, mon 
ti a kontan en leklersisman.   

Ki zot pe sey dir ler zot pe 
dir ‘’inability to meet 
expectations set by 
stakeholders due to existing 
capacity.’’  Ou kapab eksplik 
mwan en pti gin sa ki kalite 



Verbatim Report NAS Sitting Monday 27th November 2023 
 

126 
 

problenm kapasite ki zot 
annan e ki bann 
lekspektasyon ki zot pa’n 
kapab meet?  Thank you. 
 
MR SPEAKER 
Thank you.  Minis? Acting 
CEO, yeah?   
 
ACTING CEO KALUM 
BANDARA  
Thank you Mr Chair.  
Honorable Member thank you 
for the question.  Yes, now we 
have identified the key 
stakeholders when it comes to 
PEMC.  One is the shareholder 
which is the Government of 
Seychelles.   

And on the other hand the 
public as well as the Board of 
Directors and the public 
enterprise itself.  There are a lot 
of expectations. And when you 
take the Public Enterprise Act 
the revised version.  There are 
a lot of provisions made and 
the PEMC is the entity which is 
supposed to implement.   

Responsible for the 
implementation of the Act. For 
effective implementation of the 
Act, there is amount of 
resources we require, so in that 
aspect when it comes to 
reporting for example.  We are 
having challenges how to 
compile all these information 
using the resources we have 
today and to deliver.   

Like I mentioned before, 
the ultimate objective of the 

Ministry of Finance, is to make 
all public enterprises effective 
and self- sustainable. 

 For us to bring all these 
public enterprises to that 
journey, it requires a lot 
commitment a lot of works. For 
that to be done the number of 
staff and the capacity of the 
staff needs to be improved.   

So if I take example for 
let’s say the budget 
preparation the annual 
statement reviews.  So, it 
requires the Public Enterprise 
Monitoring Commission to 
initiate a lot of time.   

Or the compilation of 
annual budget which require a 
lot of time.  For this of course 
we’ll be needing a lot of 
resources, a lot of time.  So this 
is an area we are focusing how 
to improve the capacity of 
PEMC to deliver its mandate.  
Thank you. 
 
MR SPEAKER 
Ok.  Onorab Agale. 
 
HON EGBERT AGLAE 
Quick clarification, but are 
these concerns that you have 
raised now is it being 
implemented as -   

Because I don’t see it in 
your strategic priorities 2024 to 
address these lack of 
expectation and capacity.  Is it 
being addressed?  

Have you put forward 
your concern with the Ministry 

of Finance in regards to 
resources and capacity?  
Thank you. 
 
MR SPEAKER 
Thank you.  Acting CEO is it 
being addressed?   
 
ACTING CEO KALUM 
BANDARA  
Thank you.  Yes, it is 
addressed under the point 
number 1 of the strategic 
priorities, which encompasses 
of increased of capacity of the 
Commission.  And skills of the 
staff – it’s professional 
capacity implementation of 
organized structure.   

Acquisition of adequate, 
physical and human 
resources.  Thank you. 
 
MR SPEAKER 
Thank you.  Onorab Gill? 
 
HON CHURCHILL GILL 
Thank you Mr Chair.  Given 
the challenges that you just 
mentioned to effectively get 
PEMC to perform.  Can you say 
now with all these difficulties, 
that PEMC is having a proper 
monitoring on all the SOEs?   

And number two how 
many SOEs that are keeping 
the profit as return earnings in 
the books and is not giving 
Government dividend?  Thank 
you. 
 
MR SPEAKER 

Thank you.  Minis, nou a met 
Acting CEO? Acting CEO would 
you address? 
 
ACTING CEO KALUM 
BANDARA  
Thank you Chairman, 
Honorable Member.  Yes, we 
acknowledge that the existing 
capacity of the PEMC needs to 
be improved.  So, for this 
purpose we have discussed 
with the Minister and also with 
the PSB.   

We are in the final stage 
of restructuring. We are going 
to change the structure of 
PEMC and also increase the 
capacity.  The Minister of 
Finance is in agreement with 
the proposal of PEMC.  

 So, we expect to finalize 
this restructuring process at 
least in the first quarter of 
2024.  After the finalization of 
the restructuring, we are 
expecting to recruit qualified 
and competent staff, which is a 
challenge that I understand.  
This is the challenge of all 
public enterprise and 
Government entities are 
encountering.   

However, we have to try 
our best to attract staff, for the 
second question you raised 
how many public enterprise 
are retaining profits in their 
books without declaring to the 
Government?   

There are a few number. I 
cannot - I don’t have exact 

number right now, but however 
there are some public 
enterprises who have retained 
earnings in their books.   

Like I mentioned before, 
as of today our Dividend Policy 
is already open and decision is 
up to the management or the 
Ministry of Finance to make a 
declaration on the dividend.   

However, under the 
guidance of Minister for 
Finance, Ministry of Finance is 
in the process of drafting or 
updating revising the Dividend 
Policy.  Which we intend to give 
specific guideline how to 
declare the dividend.   

So, we are going to 
consider all these aspects 
especially from the amounts of 
the profits or earnings of the 
public enterprises.  The 
amounts they intend to use for 
capital investment, or 
contingencies or future or 
special projects.   

Apart they can hold that 
such amounts, the balance 
amount might be declared at 
dividend. However, these are 
all our idea.  We are yet to come 
up with the proposal. We have 
discussed with the Board of 
Directors on this matter.  Thank 
you. 
 
MR SPEAKER 
Thank you.  SS? 
 
SS PATRICK PAYET 

Mr Chair, kekfwa zis pou 
konplimant en pe sa ki Acting 
CEO in mansyonnen.  I annan 
de travay ki, ki nou pe fer ki 
nou pe ganny lasistans the 
office technical assistance of 
the US Department of 
Treasury.  E zot pe travay 
konzwentman avek PEMC. 
Premye ladan se pou enhance 
the analytical skills of PEMC 
staff.   

Pou fer sir ki zot improve 
the quality of reporting of public 
enterprise.  Secondly, pou zot 
devlop en Comprehensive 
Policies and Procedures for the 
PEMC staff pou zot comply 
with the PEMC Act.   

Apre trwazyenm, pou zot 
enplimant en web-based 
portal to facilitate the 
monitoring of SOE through 
data collection and reporting.  
E pou zot  

Katriyenmman pou zot 
devlop en performance 
indicator framework for SOEs.   

So, sa i en travay ki zot pe 
travay konzwentman avek the 
USOTA. 

E dezyenmman parey 
Minis in mansyonnen ki nou 
pe fer the governance and 
financial audit of 5 SOEs.  E 
ladan dan tender letan nou’n 
rekomande, ki nou’n mete ki 
zot bezwen travay avek PEMC 
staff.   

So nou pe tender for pou 
bann large audit firm fer sa 
odit.  E konzwentman zot pou 

travay avek PEMC staff pou zot 
build kapasite osi.  Mersi Mr 
Chair.   
 
MR SPEAKER 
Mersi.  Bon nou’n ariv le 
moman pou vot lo Bidze Public 
Enterprise Monitoring 
Commission pou en total R10 
milyon 715 mil.  Manm ki an 
faver lev lanmen? Mersi.  
Manm ki kont?   

Lo Bidze Public 
Enterprise Monitoring 
Commission pou R10 milyon 
715 mil - 17 Manm in vot 
pour, 0 kont e 10 in abstain.  
Bidze in aprouve par 
Lasanble.  Avan mon remersye 
bann zofisye, mon a zis 
mansyonn bann antite pou 
demen.   

Ministry of Lands and 
Housing, Seychelles 
Infrastructure Agency e 
Planning Authority.  Mon 
remersye Minis e son bann 
zofisye pou zot partisipasyon e 
mon swet zot bon 
kontinyasyon.   

Nou ava adjourn e nou a 
repran demen maten 9 er.   En 
moman nou a pas dan Staz 
Lasanble (eskiz mwan) pou 
nou adjourn.  Ok Lasanble i 
adjourn. 
 
 

(ADJOURNMENT) 

